
Rún reifrinn
Shinn Féin
Concubhar Ó Liatháin

TÁ sé de rún ag Sinn Féin
reifrinn a reáchtáil ar
fuaid na 26 Contae mar
straitéis chun ‘Éire Aon-
taithe’  a chur ar ais ar an
gclár oibre polaitiúil. 

Tugadh an méid sin le
fios le linn Scoil
Samhraidh a reáchtáil an
páirtí sa Mhuileann i
mBaile Bhuirne ag an
deireadh seachtaine. 

Le linn na bliana seo
caite, reáchtáil an pháirtí
sraith cruinnithe poiblí ar
an ábhar, cruinnithe ag ar
labhair cainteoirí ar nós
Gerry Adams, Dónal Óg
Cusack agus Mícheál Ó
Muircheartaigh. 

Mar sin féin, níor
éirigh leis na cruinnithe
poiblí aon dlús substain-
tiúil a chur faoin
bhfeachtas i dtreo Éire
Aontaithe, a  deir an
páirtí go bhfuil siad ina
mbun. 

Le linn seisiúin ar théa-
ma Éire Aontaithe a
tháinig an t-eolas seo
chun solais.  Ag caint
freisin, le linn an
tseisiúin, bhí an Feisire
Páirliminte ón Chatalóin,
Alfred Bosch. 

Anuraidh a reáchtáil
an tUasal Bosch, atá ina
cheannaire ar Ghlu-
aiseacht Neamh-
spleáchais na Catalóine,
reifrinn ar fuaid na tíre
sin ag cur na ceiste ar an
bpobal an raibh siad ar
son nó in éadan an
neamhspleáchais don
Chatalóin.  

Vótáil 90% ar shon an
neamhspleáchais. 

‘Daoine na Bliana 2012’. Déanfaidh Gráinne Seoige as an Spidéal ó dhúchas na duaiseanna
‘Daoine na Bliana 2012’ a bhronnadh arís i mbliana. Bronntar na duaiseanna seo ar dhaoine a
rinne éachtaí ar leith le linn na bliana agus a thug inspreagadh do daoine eile. Déanfar é a chrao-
ladh beo ar 15 Meán Fómhair [PIC :  SAM BOAL/PHOTOCALL IRELAND]

Gráinne chun duaiseanna a bhronnadh 

Agóid phoiblí in aghaidh athruithe ar Raidió na Gaeltachta? 
Ciarán Dunbar 

TUIGTEAR do Gaelscéal go
bhfuil plé á dhéanamh i measc
roinnt daoine i gConamara faoi
agóid a reáchtáil ag Lárionad
RTÉ Raidió na Gaeltachta in
aghaidh athruithe atá á bplé ar

an tseirbhís ansin. 
Má chuireann grúpa mar seo

picéad ar an stáisiún d’fhéad-
fadh cúrsaí éirí tromchúiseach
sa mhéid agus go bhféadfadh
drogall a bheith ar chuid den
fhoireann a dhul thar an
bpicéad.

Sa chás sin d’fhéadfadh
aighneas tionsclaíoch tarlú.

Tá an chosúlacht ar an scéal
nach mbeadh fonn ar na
ceardchumainn sa stáisiún a
dhul i mbun aighnis – go
háiríthe aon rud a bhainfeadh
le stailc. 

Ceapann na ceardchumainn
go mba dheacair míniú a thab-
hairt ar bheart mar sin sa lá atá
inniu ann agus gan aon nduine
ag cailleadh poist.  

Ach, má chuireann dream
eile picéad ar an stáisiún
bheadh cor eile sa scéal. 

Níl na hathruithe atá á bplé
faoin nuacht náisiúnta sa
stáisiúin ina n-ábhar mór imní
d’fhormhór phobal na
Gaeltachta faoi láthair is
cosúil. 

Ar lean ar leathanach 3

Buairt faoi
‘Chiorcal Fear’
ag déanamh
mí-úsáide 
ar pháistí i 
dTír Chonaill
Iar-Gharda cinnte go raibh 
ciorcal péidifileach ag cuidiú le
Eugene Green agus eagla air go
bhfuil ceangal idir Green agus 
an  t-éigneoir páistí Mickey Ferry 

Danny Brown

AR ball sa Dáil, beidh siad ag
déanamh díospóireachta faoi
fhoclaíocht reifrinn a chuirfear
os comhair mhuintir na hÉire-
ann le halt nua a chur i mBun-
reacht na hÉireann a thabhar-
faidh aitheantas do chearta
páistí den chéad uair. 

Deir formhór na bpolaiteoirí
go gcaithfidh muid seo a
dhéanamh le páistí a chosaint.

Mura raibh a fhios againn go
raibh páistí fós i mbaol sa Stát
seo, cuireadh i gcuimhne
dúinn é an tseachtain seo a
chuaigh thart nuair a d'eisigh

Ar lean ar leathanach 2

Le linn a hóráide, dúirt
Toireasa Ferris, Comhairleoir
Contae, go raibh go leor le
foghlaim ó eispéaras na
Catalóine agus go raibh plean
reifrinn den tsórt céanna á
scrúdú ag an bpáirtí. 

“Bheinn cinnte go mbeadh
90% den phobal ó Dheas ar
son Éire Aontaithe, ach mar
sin féin bheadh go leor oibre le
déanamh lena chinntiú go
ndéanfadh siad vótáil agus go

mbeadh siad ar an eolas.”
Ag labhairt do i ndiaidh an

tseisiúin, an chéad seisiún den
Scoil Samhraidh ar an Aoine,
dúirt an Seanadóir Trevor Ó
Clochartaigh go raibh reifrinn
ar nós na gcinn a reáchtáladh
san Chatalóin ar chlár oibre an
pháirtí. 

“Tá aonad ag Sinn Féin atá
ag obair i dtreo Éire Aontaithe
a bhaint amach agus is cinnte
go bhfuil an rogha seo á
scrúdú againn go mion,” dúirt
sé. 

Níl aon amscála luaite leis
an mbeartas seo go fóill, ach is
cinnte go bhfuil an páirtí ag
díriú i dtreo reifrinn a bheith
acu ar an gceist seo, ó thuaidh
is ó dheas den teorainn, sna
blianta beaga romhainn.
Luaigh go leor cainteoirí an
fhoráil i gComhaontú Aoine an
Chéasta a cheadódh a leithéid
de reifreann ó Thuaidh le linn
an tseisiúin faoi Éire Aontaithe
agus tá sé luaite ag ceannairí
sinsearacha an pháirtí i ráitis
phoiblí le bliain nó dhó anuas. 

Cé nach mbeadh aon fhei-
dhm dhlithiúil ag an reifreann,
is cuma cén toradh a bheadh
air, is cinnte go ndíreodh sé
aird ar an gceist agus, lena cois
sin, ar Shinn Féin.  

Is cinnte freisin go spreag-
fadh sé aisfhreagra ó naimhde
an pháirtí. 

Bhí roghnú an Uas. Bosch
mar chainteoir suntasach mar
chuid den réamhobair i dtreo
reáchtáil na reifreann seo. Lab-
hair seisean ar na gnéithe
praiticiúla a bhain lena lei-

théid de bheartas - conas is
féidir iontaofacht an reifrinn a
chosaint trí straitéisí a chin-
nteodh nach mbeadh an dara
vota ag an vótalaí. 

Mhínigh sé gur reáchtáladh
na reifrinn ar laethanta
éagsúla in áiteanna éagsúla
agus go raibh córas i bhfeidhm
a chinntigh má vótáil duine i
sráidbhaile amháin tamall
roimhe nach bhféadfadh sé
vótáil sráidbhaile eile ina dhi-
aidh sin. 

“Den chuid is mó, ghlac na

daoine agus na meáin le hion-
taofacht an reifrinn,” dúirt an
tUasal Bosch.   Cé go raibh na
meáin Spáinneacha i gcoinne
an reifrinn ar dtúis agus i
gcoinne neamhspleáchais na
Catalóine, níor cheistigh siad
an reifreann ná iontaofacht an
toradh. Os rud é ná raibh fei-
dhm dhlithiúil leis, níor ghá
dhóibh, ach ag an am céanna
bhronn sé bua mór
bolscaireachta ar an nglu-
aiseacht i dtreo neamh-
spleáchais. 

Rún reifrinn Shinn Féin . . . Páirtí ag iarraidh brú a chur ar cheist Éire Aontaithe

Ian Elliot níos mó
tuarascálacha ar dheoisí agus
ar Oird san Eaglais
Chaitliceach agus an dóigh ina
bhfuil siad ag déileáil le
líomhaintí faoi mhí-úsáid
páistí.

De réir Elliot, tá bealach fada
le taisteal go fóill ag an Eaglais
Chaitliceach sula dtiocfadh
leisean a rá go bhfuil siad ag
cloí lena gcuid treoirlínte féin
maidir le líomhaintí a chur ar
aghaidh chuig na Gardaí agus
chuig na húdaráis sláinte.

Ar ndóigh, cáineadh an
Eaglais arís, gabhadh leith-
scéal arís agus gealladh arís go
n-athródh rudaí anois cionn is
gur thuig na hEaspaig agus na
sagairt caidé a bhí i gceist agus
go raibh dualgas orthu páistí a
bhí faoina gcúraim a chosaint.

Deir tráchtairí go bhfuil sé
soiléir go bhfuil an t-atmasféar
athruithe le cúpla bliain agus
nach dtiocfadh le duine ar bith

a rá anois nach raibh na
húdaráis ag díriú ar an fhadhb
agus, an uair amháin a bheidh
an t-alt nua sa Bhunreacht, go
mbeidh gach rud ar fáil ag an
Stát le dul i ngleic leis na
daoine a bhí, agus atá, ag mí-
úsáid páistí.

Ach tá míshuaimhneas ar
chuid de na híospartaigh, na
páistí a d'fhulaing faoi lámha
mí-úsáideoirí, agus creideann
siad nach bhfuil an scéal
chomh simplí sin.

Tá sé suntasach, mar sham-
pla, go bhfuil moladh faighte
ag Deoise Luimnigh ón Dr.
Elliot, in ainneoin go bhfuar-
thas amach go raibh easpa
smachta ar shagairt a rinne
ionsaithe gnéasacha ar pháistí
roimhe seo.

Fuair Luimneach an moladh
cionn is gur chuir siad córas
áití bhfeidhm ina raibh sáb-
háilteacht páistí lárnach agus
reáchtáil siad cúrsaí um cho-
saint páistí do níos mó ná 800
duine, idir chléir agus tuataí,

sa deoise.
Cruthaíonn sé sin gur féidir

céim mhór chun tosaigh a
ghlacadh má tá an toil ann
rudaí a athrú agus díriú mar is
ceart ar an bhfadhb.

Ach, de réir Mháirtín Mhic
Con Iomaire, údar an leabhair
"Breaking the Silence" faoin
sagart Eugene Greene, caith-
fidh gach cuid den phróiseas a
bheith díograiseach ag taobhú

leis na híospartaigh má tá
cosaint cheart páistí le tarlú.

Dúirt sé nach bhfuil aon
athrú dlí ná alt nua sa Bhun-
reacht ag teastáil le feiceáil cé
chomh cumasach agus atá na
húdaráis ag déileáil leis an
bhfadhb.

Níl le déanamh ach amharc
ar shampla amháin den easpa
gnímh ó na húdaráis.

Níos mó ná bliain ó shin,
gealladh do phobal Ghaoth
Dobhair go mbeadh tuarascáil
ag teacht a mhíneodh caidé
mar a tharla sé go raibh fear a
fuarthas ciontach as coireanna
gnéis in aghaidh páistí in 2002
ábalta coinneáil leis ag obair i
gcoláiste samhraidh agus gur
éirigh leis ar a laghad ceathrar
eile a éigniú i rith na tréimhse
idir 2002 agus Meán Fómhair
2005.

Bhí tuarascáil eile le foilsiú
fosta ag Feidhmeannacht na
Seirbhíse Sláinte (FSS) i dtráth
an ama chéanna ach rinneadh
soiléir ag an am nach bhfoilse-

ofaí í go dtí go mbeadh
tuarascáil an Choimisinéara
foilsithe, ar eagla go dtiocfadh
an tuarascáil sin salach ar chás
cúirte ar bith a d’eascródh as
tuarascáil na nGardaí. 

Ach idir mhí Iúil 2011 agus
inniu, níor chuala na híospar-
taigh rud ar bith ó na húdaráis
agus tá imní anois orthu go
bhfuil dearmad déanta orthu
arís eile.

Cé go bhfuil Michael Ferry i
bpríosún le níos mó ná bliain,
níl míniú ar bith ar fáil ar cén
fáth gur ligeadh dó filleadh ar
an áit inar ionsaigh sé gasúir
óga agus an rud céanna a
dhéanamh arís.

Deir Mac Con Iomaire, atá
ina iarGharda Síochána, go
bhfuil sé cinnte go bhfuil
dlíthe áití bhfeidhm cheana
féin a d’fhéadfaí a úsáid le
daoine a rinne neamart i gcás
Ferry a chúisiú, dá mbeadh an
toil pholaitiúil ann.

De réir An Roinn Dlí agus
Cirt agus Comhionannais, tá

tuarascáil shealadach tugtha
ag an gCoimisinéir don Aire
agus tá sé ar an eolas faoi dhul
chun cinn an fhiosrúcháin ach
níl an Roinn sásta rud ar bith
eile a rá faoin bhfiosrúchán ar
eagla go dtiocfadh sé salach ar
chás cúirte ar bith a d’eascródh
as an tuarascáil.

Tá an chuma ar an scéal go
bhfuil an FSS réidh leis an
tuarascáil ata acu a fhoilsiú ach
go bhfuil leisce orthu sin a
dhéanamh go mbeidh
tuarascáil na nGardaí foilsithe.

Is é an eagla atá ar dhaoine
ná go raibh ciorcal fear ag
déanamh mí-úsáid ghnéasach
ar ghasúir agus go raibh daoine
eile ann a chuidigh leis an mí-
úsáid sin a éascú.

Tá Mac Con Iomaire cinnte
de go raibh sin amhlaidh le
Eugene Greene agus tá eagla
air go bhfuil nasc de chineál
éigin idir Greene agus Ferry.

B’fhéidir go mbeidh an scéal
níos soiléire nuair a eiseofar na
tuarascálacha.

Iar-Gharda cinnte go raibh ciorcal péidifileach ag cuidiú le Eugene Green agus eagla 
air go bhfuil ceangal idir Green agus an t-éigneoir páistí Mickey Ferry 

Buairt faoi ‘Chiorcal Fear’ ag deanamh
mí-úsáide ar pháistí i dTír Chonaill

Mickey Ferry.

Deontais Cúrsa 

Tá scéim deontas Cholmcille oscailte d’iarrthóirí ar mian leo  
na haidhmeanna thíosluaite a chur chun cinn:

• Gaeilge na hÉireann agus Gaeilge na hAlban a neartú

• Naisc idir Gaeilge na hÉireann agus Gaeilge na hAlban a  
chur chun cinn

Dáta deiridh: 28.09.12

TUILLEADH EOLAIS, SONRAÍ TEAGMHÁLA & COMHAIRLE

www.colmcille.net

Dátheangachas’ luaite leis an gcleamhnas nuachta
in RTÉ RnaG

Ar lean ó leathanach a hoan

San am céanna, tá riar
daoine atá bainteach le glu-
aiseachtaí éagsúla ag coinneáil
súil ar an scéal agus iad buar-
tha go bhfuil laghdú á
dhéanamh ar stádas Raidió na
Gaeltachta. 

Ceapann siadsan nach
bhfuil sna hathruithe atá
molta ar an nuacht náisiúnta
ach an chéad chéim i lagú ar
nádúr dúchasach Gaeltachta
an stáisiúin.  

B’shin an dearcadh a léirigh
iar-Eagraí Polaitíochta Raidió
na Gaeltachta, Eoin Ó Murchú,
i nGaelscéal na seachtaine seo
caite. 

Tá caint a rinne ceannasaí
nuachta TG4, Michael Lally, i
gCorcaigh Dé Sathairn seo
caite ag cur leis an amhras sin. 

Luaigh Michael Lally go
bhfuil ciall leis an socrú go
mbeadh ceangal idir nuacht
Raidió na Gaeltachta, TG4
agus RTE1.  

Luaigh sé fosta go mbeadh
“dátheangachas” ina chuid
den cheangal sin.  

De réir an eolais atá ar fáil,
bheadh idir triúr agus cúigear
d’fhoireann RTÉ Raidió na
Gaeltachta ag obair i dteannta
roinnt ball d’fhoireann TG 4
agus iad ag soláthair nuachta
don raidió, do TG 4 agus do
RTE.  

Chuirfí baill RnaG a ghlac-
fadh ballraíocht sa bhuíon nua
nuachta seo ar scála pá TG4
agus sin tuairim €5,000 sa
bhliain níos airde ná mar atá i
RnaG.  

Chiallódh sé go mbeadh
daoine ag obair in aon seomra
nuachta amháin ar scálaí
difriúla pá, fiú agus an obair
chéanna, a bheag nó a mhór a
bheith ar siúl acu.

Ach feictear fosta go bhféad-
fadh an struchtúr a bheadh ar
an mbuíonn nua nuachta – níl
sé soiléir cé go díreach a
bheadh i gceannas air – a bhei-
th ina athrú cinniúnach in RTÉ
Raidió na Gaeltachta.  

Meastar go mbeadh sé de
dhualgas ar bhaill na buíne seo
tuairiscí Béarla a chur ar fáil do
sheirbhísí RTÉ ó ham go
chéile, de réir na cainte a rinne
Micheal Lally i gCorcaigh.

Níl a fhios cén dóigh a líonfaí
folúntais ar an mbuíon seo nó
an mbeadh Béarla ar
chaighdeán ard riachtanach –

Agóid phoiblí in
aghaidh athruithe ar
Raidió na Gaeltachta? 

nó an gcuirfí daoine faoi agal-
lamh i mBéarla. 

Tá sé á mhaoímh ag foinsí
taobh istigh de Raidió na
Gaeltachta le Gaelscéal, áfach,
cé go bhfuil go leor míshás-
tachta lena bhfuil beartaithe
do sheomra nuachta RnaG, go
bhfuil spéis á léiriú ag cuid den
fhoireann sna rólanna nua atá
beartaithe. 

D’ainneoin go luaitear

moltaí i dtuairisc a
d’ullmhaigh Cillian Fennell ó
Stillwater Communications
leis na forbairtí seo, tá sé
dearbhaithe aige siúd, “nach
raibh aon bhaint” aige féin,
“ná ag Stillwater, le próiséas
cónasctha nuachta RTE/TG4.” 

Idir an dá linn, tuigtear gur
gearr go mbeidh duine sinsear-
ach sa chóras bainistíochta i
Raidió na Gaeltachta ag fágáil
an stáisiúin go luath. 

Tá Áine Ní Dhíoraí,
Eagarthóir Stiúrtha Nuachta
an stáisiúin, ag glacadh le
ceann de na pacáistí scoir atá
tairgthe ag RTÉ do dhaoine atá
ag iarraidh imeacht as an
tseirbhís.  

Tuigtear go mbeidh an post
sin á fhógairt go gairid. 

Chomh maith leis sin,
tuigtear go bhfuil beirt
chraoltóirí aitheanta ag éirí as
an stáisiún go luath, agus an
bheirt acu bunaithe i gCasla
faoi láthair. 

Beidh an scéal sin i measc an
phobail go luath. 

Máirtín Ó Catháin

COINNEOFAR le polasaí an
Rialtas “chomh fada agus is
féidir” i dtaobh an líon ban a
chuirfear ar Bhord Údarás na
Gaeltachta.  

Sin é a dúirt an tAire Stáit,
Donncha Mac Fhionnlaoich, le
Gaelscéal an tseachtain seo. 

Tugadh síos mar aidhm sa
gClár Rialtais a haontaíodh idir
Fine Gael agus an Lucht Oibre
go “dtógfaí céimeanna” lena
chinntiú gur fir nó mná a
bheadh i 40%, ar a laghad de
na baill ar bhoird Stáit.

D’fhágfadh an coibhneas seo
go gcaithfeadh cúigear ban, ar
a laghad – sin as daréag ball – a
bheith ar an mBord nua a
thiocfaidh i gceannas ar Údarás
na Gaeltachta i dtús na míosa
seo chugainn. 

Níor dheimhnigh an tAire
Stáit Mac Fhionnlaoich go
mbeadh cúigear ban ann sa
deireadh. 

Triúr ban déag a chuir iar-
ratas isteach ar bhallraíocht ar
Bhord Údarás na Gaeltachta
agus  chuir 55 fear iarratais
isteach.  Breithneofar na hiar-
ratais seo ach a mbeidh a gcuid
ionadaithe féin roghnaithe do
Bhord nua an Údaráis ag na

Comhairlí Contae sna réigiúin
Ghaeltachta.  Go dtí seo, tá an
chosúlacht ar an scéal gur fir
uilig a chuirfidh na Comhairlí
Contae ar an mbord; fágfaidh
sin cúig shuíochán líonta.  Dá
gcoinneofaí leis an gClár Rial-
tais bheadh cúigear ban, ar a
laghad, le n-ainmniú ag an Aire
Gaeltachta; ní fhágfadh sin ach
spás do bheirt fhear eile le cois
na gComhairleoirí Contae.
Daréag a bheidh ar Bhord nua
Údarás na Gaeltachta.

Dúirt an tAire Stáit, Donncha
Mac Fhionnlaoich, an tseach-
tain seo nach bhfuil an modh
oibre le meastachán a

dhéanamh ar an 68 iarratas ar
bhallraíocht ar an mBord
leagtha amach fós,  ach caith-
fidh an cathaoirleach a bheidh
ainmnithe a theacht os
comhair Coiste Dála. 

Dúirt an tAire Stáit Mac
Fhionnlaoich freisin go
bhféadfadh an tAire a dhul
taobh amuigh den dream a
chuir iarratais isteach ar bhall-
raíocht agus é ag ainmniú baill
Bhord nua Údarás na Gaeltach-
ta.  “Beifear sa tóir,” arsa an
tAire Stáit Mac Fhionnlaoich,
“ar réimsí leathan scileanna
agus taithí agus na baill dá
roghnú don Bhord nua.”

Coinneofar le polasaí na
mban “chomh fada agus is
féidir” ar Bhord an Údaráis 

Michael Lally, Príomh-
eagarthóir Nuachta  TG4

á reáchtáil ag Europus i gcomhar le 
Údarás na Gaeltachta agus GMIT

Cúrsa 6 mhí i gCarna i gConamara

Ag tosú tús Dheireadh Fómhair

Ní bheidh aon táille ar an gcúrsa. 

Agallamh agus scrúdú scríofa ar iarrthóirí agus roghnú
randamach i gcás an iomarca iarrthóirí.

Iarratais roimh  27 Meán Fómhair go Europus, 
An Cheathrú Rua, Co. na Gaillimhe

An Cheathrú Rua
091-595492 

Gach eolas ó Europus 091 595492    •    aine@europus.ie 

M.Sc./ Dioplóma Iarchéime 
i nGaeilge Fheidhmeach

agus Aistriúchán

Cúrsa

Acht na dTeangacha Sáraithe
ag Oifig an Uachtaráin
Ciarán Mac Fhearghusa 

SÁRAÍODH Acht na dTean-
gacha Oifigiúla tar éis d’Oifig an
Uachtaráin freagra a sheoladh i
mBéarla ar litir a scríobhadh i
nGaeilge. 

Comhfhreagras a bhí ann leis
an eagraíocht Gael-Taca a sprea-
gann úsáid na Gaeilge i gCathair
Chorcaí.

Tugadh cuireadh sa bhunlitir
don Uachtarán Micheál D. Ó
hUigínn a theacht go ceannáras
Ghael-Taca le bheith ina
aoichainteoir ag ócáid stairiúil a
bheidh ag Gael-Taca i mí na
Samhna chun ceiliúradh a
dhéanamh agus iad 25 bliain ar
an bhfód i mbliana.

I bpreasráiteas chuig
Gaelscéal, thug an Coimisinéir
Teanga, maoirseoir Acht na
dTeangacha Oifigiúla, an méid
seo le fios: “Éilíonn fo-alt 9(2)
d’Acht na dTeangacha Oifigiúla
go bhfreagraíonn eagraíochtaí
stáit i nGaeilge aon chumarsáid
a fhaigheann siad sa teanga sin.

Sa gcás is nach dtarlaíonn sin
agus má dhéantar gearán linn
ina leith fiosróimid an cheist go
cúramach”.

Tá sé tagtha chun solais
freisin go bhfuil an scéim teanga
a socraíodh idir An Roinn
Ealaíon, Oidhreachta agus
Gaeltachta agus Oifig an
Uachtaráin imithe in éag ó mhí
Bealtaine 2008. Maireann scéim
ar feadh trí bliana go dtí go
gcuirtear scéim nua faoi Alt 15
den Acht ina háit nó cibé dáta
acu sin is túisce.

Cuireadh tús leis an gcéad
scéim ar an 28 Aibreán 2005. De
ghnáth, is é an nós imeachta atá
ann ná go réitítear scéim nua 6
mhí roimh chríochdháta na
scéime sin. Ach sa chás seo níor
ullmhaíodh an dara scéim agus
d’iarr an Roinn ar Oifig an
Uachtaráin scéim nua a bheith
ullmhaithe acu faoin 13 Beal-
taine 2008, rud nach bhfuil
déanta go fóill.

Mar sin féin, cé go dtéann an
scéim in éag fós féin fanann sé i

bhfeidhm go dtí go n-aontófar ar
scéim nua. Ach ag an bpointe
seo níl sé soiléir cén fáth nár
aontaíodh an dara scéim idir an
Roinn Ealaíon, Oidhreachta
agus Gaeltachta agus Oifig an
Uachtaráin.

I gcasadh eile sa scéal, tá iar-
rachtaí ar bun ag Conradh na
Gaeilge chun go gcuirfeadh Oifig
an Uachtaráin leagan Gaeilge dá
suíomh idirlín ar fáil i nGaeilge. 

Tá an méid seo ráite maidir
leis an chéad scéim: “Maidir leis
an eolas a bhíonn ar shuíomh
idirlín an Árais, déanfaidh an
Oifig seo machnamh, le linn na
scéime seo, ar é a chur ar fáil san
dá theanga. ”

Tá sé tugtha le fios ag Con-
radh na Gaeilge go bhfuil díomá
orthu “nach bhfuil an suíomh as
Gaeilge agus nach raibh sé mar
chuid den chéad scéim. Tá an
tUachtarán agus Oifig an
Uachtaráin in ainm is a bheith ag
freastal ar mhuintir na tíre ar fad
agus tá súil againn go gcuirfear i
gceart é go luath”. 

Iriseoirí Gaeilge chun seirbhísí
Béarla a chur ar fáil
Anton Mac Cába

TÁ sé ina raic in Albain mar go
bhfuil an BBC le hiarraidh ar
iriseoirí Gaeilge clúdach a
dhéanamh ar an tseirbhís
nuachta Béarla. 

Is de bharr ciorruithe ar an
tseirbhís Bhéarla seo, mar go
bhfuil beirt den cheathrar
iriseoirí sinsearacha sa tseirbhís
Bhéarla in Inbhir Nìs le ciorrú. 

Clúdaíonn an fhoireann
ansin A' Ghàidhealtachd. Iarr-
far ar iriseoirí ó Radio nan Gàid-
heal agus BBC Alba (an stáisiún
teilifíse Gaeilge) an obair a
dhéanamh anois. 

Chuir se seo fearg ar Riaghal-
tas na hAlba a chuireann
£10milliún (€12.5milliún) den
£14milliún (€17.5milliún)
maoinithe do BBC Alba ar fáil.
Dúirt Alex Salmond, Prìomh
Mhinistear na h-Alba, go raibh
seo “iontach tromchúiseach.” 

Tá Salmond chun buaileadh
le hArd-Stiúrthóir an BBC,
George Entwistle, an tseach-
tain seo chugainn faoin gceist. 

Tá Maggie Cunningham ina
cathaoirleach ar MG Alba, an
coiste atá i mbun na
craoltóireachta Gaeilge. 

Dúirt sí go raibh an baol ann
go dtitfeadh an lucht féachána
ata ag BBC Alba mar go bhfuil
achmhainní agus comh-
pháirtíochtaí de dhíth. Dar léi
go bhfuil tuirse cheana ar chuid
den lucht féachána. Amhar-
cann leathmhilliún duine in
aghaidh na seachtaine ar an
stáisiún faoi láthair.

Suas le 300 teifeach thíos leis
mar gheall ar dhruidim Lisbrook
Méabh Ní Thuathaláin

IS gearr go mbeidh an lárionad
lóistín ‘Lisbrook’ in Áth Cinn,
Cathair na Gaillimhe, ag
dúnadh, áit ina bhfuil suas le
300 teifeach ag fanacht ann faoi
láthair.  

D’fhogair an Aire Shatter
inné nach féidir Lisbrook a
choinneáil ar oscailt agus
spásanna ar fáil in áiteanna eile
timpeall na tíre. Tá sé ráite ag
an Aire go mbeidh socruithe á
ndéanamh maidir le daltaí
Ardteiste a choinneáil sna
scoileanna ina bhfuil siad. 

D’fhoilsigh Comhairle
Dídeanaithe na hÉireann
ráiteas ar an Luain a cháin cin-
neadh an Gníomhaireacht
Fáiltithe agus Imeasctha (GFI) i
leith Lisbrook a dhúnadh. 

“Léiríonn an cinneadh seo
nach bhfuil straitéis i dtaobh
soláthar na dteifeach feiliúnach

ar chor ar bith,” a deir  Sue Con-
lan, Príomhoifigeach Fei-
dhmiúcháin Chomhairle
Dídeanaithe na hÉireann.

“Tá roinnt de na teifigh i Lis-
brook lonnaithe ansin le tamaill
de bhlianta anuas agus tá na
páistí ag freastal ar scoileanna
áitiúla. Is comhartha é an cin-
neadh seo, a tháinig ag tús na
scoilbhliana, go bhfuil faillí á
ndéanamh ar na daoine seo,” a
deir an ráiteas.

Bhí an Seanadóir Trevor Ó
Clochartaigh i mbun cruinnithe
leis na teifigh ar an Luain lena
gcás a phlé. 

“Go bunúsach tá na daoine
seo sásta san áit ina bhfuil siad
agus níor cheart go mbeadh
orthu bogadh. Tá na paistí
socraithe sna scoileanna agus
tá na héadaí scoile faighte acu
don scoilbhliain amach
romhainn. Tá muid ag caint ar
dhaoine atá an-oilte agus

daoine a chuireann go mór leis
an bpobal.”

Tá próiséas iarratais do na
teifigh thar a bheith lochtach,
dar le Trevor Ó Clochartaigh,
Sinn Féin, próiseas a
chaitheann leo ‘ar nós gur
príosúnaithe iad’ a dúirt sé. 

“Tá cuid acu ag fanacht ar
fhreagra ar a n-iarratais suas le
naoi mbliana,” a dúirt sé.

Beidh léirsiú ar siúl tráthnó-
na Dé Sathairn i gcathair na
Gaillimhe le haird an phobail a
dhíriú ar an gceist seo agus
chun tacaíocht a thabhairt do
na teifigh. 

“Tá muid ag súil go mbeidh
athbhreithniú ar an chinneadh
seo. Beidh ionadaithe tofa ag
teacht le chéile leis na
féidearthachtaí a phlé agus idir
an dá linn. Tá rallaí eagraithe ar
an Satharn agus beidh muid ag
leanúint leis an stocaireacht,” a
dúirt Ó Clochartaigh.

Benat amuigh ar bannaí 
Méabh Ní Thuathaláin 

LIGEADH an gníomhaí Bas-
cach, Arturo Villanueva, nó
‘Benat’, mar is fearr aithne air,
amach ar bannaí go dtiocfaidh
a chás chun na cúirte ar an 25
Meán Fómhair. 

Tá spéis ar leith ag pobal na
Gaeilge i gcás Villanueva os
rud é go raibh cónaí air i mBéal
Feirste le beagnach deich
mbliana anuas. Bhailigh lucht
tacaíochta Benat le chéile inné
taobh amuigh den Chultúr-
lann ag léirsiú de chuid an
Belfast Basque Solidarity Com-
mittee, i gcoinne
eiseachadadh na mBascach ar
ais chun na Spáinne.  

Tugadh Villanueva os
comhair na cúirte ar an 4 Meán
Fómhair ach cuireadh an cás ar
athló mar gheall go raibh eolas
agus sonraí gann sa mhéid a
chuireadh faoi bhráid an bhre-
ithimh, maidir le cúiseamh
Villanueva. Bhí sé faoi

choimeád le breis agus trí
seachtainí anuas in Pau, in
iardheisceart na Fraince.  

D’fhogair Asier Biurrun,
urlabharaí de chuid Eleak,
grúpa ar son cearta sibhialta na
mBascach, gur cheart go
mbeadh deireadh leis an
“ngéarleanúint pholaitíochta
atá ar siúl ag an Spáinn,  a
léiríonn go bhfuil iarsmaí
d’aimsir Franco go fóill i réim.”    

“Caithfear go mbeidh
deireadh le Bascaigh a
eiseachadadh, a chéasadh
agus a choinneáil i ngéibheann
agus céimeanna dearfacha a
thógáil ar son réiteach buan a
bhaint amach,” a dúirt Biur-
run. 

Arturo 
Villanueva
Arteaga,
gníomhaí
Bascach a
ligeadh
amach ar
bannaí go
dtí an 25
Meán
Fómhair.

Cúrsa

DEISEANNA OIBRE DEN SCOTH LEIS AN
AONTAS EORPACH DO CHÉIMITHE LE GAEILGE

• Ard-Dioplóma sa Dlítheangeolaíocht agus san Aistriúchán Dlíthiúil.
• Ard-Dioplóma san Aistriúchán Dlíthiúil.

Earcaíonn an tAontas Eorpach aistritheoirí agus dlítheangeolaithe go tráth rialta. Tá ganntanas
ar an AE faoi láthair maidir le haistritheoirí dlíthiúla agus dlítheangeolaithe1 le Gaeilge.
Deireadh Fómhair 2012 - Bealtaine 2013 tairgfidh Óstaí an Rí cúrsaí páirtaimseartha ardleibhéil
chun rannpháirtithe a chumasú le cur isteach ar fholúntais mar aistritheoirí dlíthiúla le Gaeilge
agus dlítheangeolaithe le Gaeilge le hInstitiúidí an AE.
Seasfaidh na cáilíochtaí seo freisin don té ar suim leis fostaíocht taobh amuigh d’Institiúidí an
AE. Tá maitheamh táillí ar fáil do dhaoine a bhfuil deacrachtaí airgeadais acu. Ní gá cáilíocht sa
Dlí don chúrsa san Aistriúchán Dlíthiúil.
Reáchtálfar scrúdú iontrála in Óstaí an Rí, Sráid Henrietta, Baile Átha Cliath 1 Dé Céadaoin 19
Meán Fómhair 2012 6pm-7pm. Caithfidh foirmeacha iarratais ar áiteanna ar na cúrsaí a bheith
istigh faoin Aoine an 14 Meán Fómhair 2012. 

Foirmeacha iarratais & tuilleadh eolais ar fáil ag 
http://www.kingsinns.ie/gaeilge.htm

agus ó : dmaccarthaigh@kingsinns.ie 087-2368364.
Cuireann an Roinn Ealaíon Oidhreachta agus Gaeltachta tacaíocht ar fáil don dá chúrsa seo.

1.   Daoine, a bhfuil cáilíocht ghairmiúil sa dlí nó céim sa dlí acu, a dheimhníonn go bhfuil leaganacha éagsúla
d’achtachán i dteangacha éagsúla ag teacht lena chéile.

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Eoin Ó Murchú

Fine Gael sásta
ach fadhbanna 
ag an Lucht Oibre
BHÍ Teachtaí agus Seanadóirí
de chuid pháirtithe an rialtais i
mbun cruinnithe an tseach-
tain seo, á n-ullmhú don
chéad sheisiún Dála seo
chugainn.

Ach is mó suaimhnis a bhí
ag Fine Gael i gCathair na Mart
ná mar a bhí ag an Lucht Oibre
i gContae Chill Dara.  Bhí cúlb-
hinseoirí Fhine Gael breá sásta
i ndáiríre lena gcuid Airí Rial-
tais, agus cé go bhfuil ceis-
teanna á gcur maidir le
Comhaontú Pháirc an Chró-
caigh – agus cuid mhaith acu
ar bís le pá na seirbhíse poiblí
a laghdú – ní raibh aon searb-
has ag baint leis na hargóintí
agus glacadh le líne oifigiúil
an Taoisigh – go gcaithfear cloí
leis an gComhaontú – gan stró.

Ní mar sin a bhí sé i gCill
Dara nuair a tháinig Páirtí an
Lucht Oibre le chéile.  Ní raibh
aon phléascadh poiblí ann,
ach bhí foshruth teannais le

tabhairt faoi ndear.
Ait go leor, ámh, b’iad Airí

de chuid an Lucht Oibre ba mó
a bhí ag labhairt amach ag cur
ceisteanna faoin gComhaon-
tú.  Dúirt Ruairí Quinn agus
Pat Rabbitte go mbeadh sé
riachtanach athrú tuairime a
bheith ann faoi chúrsaí pá – cé
nach raibh siad ag iarraidh aon
athrú a bhrú go dtí go mbeadh
athnuachain le déanamh air.

Níos láidre fós bhí Brendan
Howlin, agus is léir go bhfuil
comhartha á chur síos go
mbeidh pá na seirbhíse poiblí
sa líne lámhaigh sa todhchaí.
Sin é is cosúil atá taobh thiar
den chaint go léir sna meáin. 

Maidir le Fine Gael, labhair
Leo Varadkar amach go stua-
ma ag dearbhú nach gcuirfí an
Comhaontú ar leataoibh agus
é i bhfad níos dearfaí faoi ná a
chomhghleacaithe sa Lucht
Oibre.

Staid na heacnamaíochta is

mó a bhí faoi chaibidil ag Fine
Gael, agus is cosúil go gcrei-
deann siad go bhfuil an
cúinne casta acu.  Ar ndóigh ní
hiad a íocfas as fearg an
phobail faoin bpraghas atá ar
an bpolasaí – is é an Lucht
Oibre a íocfas sin.  Agus sin é
an fáth go raibh níos mó tean-
nais agus eascairdis ag a gcru-
inniú úd.

Maidir le Sinn Féin agus
Fianna Fáil, beidh cruinnithe
den tsaghas céanna acusan an
tseachtain seo chugainn i
gCluain Tarbh agus Cill Fhion-
táin faoi seach.

Vótaí don Lucht Eisimirce!
TÁ achaini á chur le chéile ag
eisimirceóirí thar lear ag iar-
raidh ceart vótála sa mbaile.
Tá an ceart sin ar fáil ag roinnt
tíortha eile – an Iodáil mar
shampla – agus deir na
heisimirceóirí gur chóir a
gcearta a ithint sa gcaoi
chéanna.

Tá os cionn míle duine
pairteach sa bhfeachhtas,
agus tá siad ag súil go
mbaileófar na mílte sínithe ar
son an achainí.

Tá siad ar buile ach go
háirithe toisc nach mbeidh
aon ionadaíocht ag
eisimirceoirí ar an gCoinbhin-
siún Bunreachtúil.

Deir siad freisin nach raibh
aon rogha ag formhór mhór

na ndaoine a chuaigh thar
lear ach an tír a fhágáil toisc
nach bhfuil jabannaí ar fáil sa
mbaile.  Is cuid den tír i gcó-
naí iad, deir siad, agus ba
chóir go mbeadh deis acu a
gceangal le hÉirinn a threisiú

agus a choinneáil beó.
Tá tuilleadh eólais faoin

bhfeachtas le fáil ar an
suíomh idirlín
www.change.org/petitions/d
epartment-of-the-taoiseach-
grant-us-our-voting-rights .

Tuilleadh achrainn i
bPairtí an Lucht Oibre
MÁ bhí Colm Keaveney,
Cathaoirleach an pháirtí,
agus Aodhan Ó
Ríordáin, réasúnta
ciúin ag cruinniú
parlaiminteach
an pháirtí i gCill
Dara an
tseachtain
seo, chin-
ntigh an
feisire Eor-
pach,
Nessa
Childers,
go mbeadh
guth na n-
easaontóirí
le clos go
soiléir.

D’eisigh sí
ráiteas poiblí
faoi staid an
pháirtí sa rialtas
toisc nach mbeadh sé
ar a cumas a bheith i
láthair i gCill Dara mar gheall
ar sheisiún na Páirliminte i
Strasbourg.

Dúirt sí go lom go dtu-
igeann gach éinne nach féidir
na fiacha a aisíoc agus cháin sí
an páirtí as bheith ró-umhal i
dtaobh na hEorpa.

Tá ceist le cur, a dúirt sí: cé
dhó atá an páirtí dílis? Dá
lucht leanúna nó do lucht an
airgeadais?

Agus bhrúigh sí an pointe,
ag rá go bhfuil dhá rogha ag an
bpáirtí: fanacht sa rialtas ar an
ábhar gur dea-riarthóirí iad,

nó fanacht ar an gcoinníoll
amháin go gcuirfí polasaí an
pháirtí i bhfeidhm maidir le
cosaint a thabhairt don dream
is laige sa tír.

Tá argóint cosúil leis á
dhéanamh ag na heasaontóirí

eile, ach seo é an chéad uair
gur luadh go lom gur chóir

don pháirtí
smaoineamh ar tar-

raingt siar ón rial-
tas.

Ar ndóigh bhí
Childers i
gcoimhlint
leis an
bpáirtí
cheana san
easaontas
mór a bhí
aici le
Proinsias
de Rossa

faoi cheap-
achán

iarArd-Rúnaí
sa Roinn

Airgeadais do
phost mór san

Eoraip.
Mar sin fhéin bhí an

cheannaireacht ag súil go
mbeadh cúrsaí níos ciúine acu
an tseachtain seo, agus nach
ndéanfadh sé aon dochar dá
mbeadh corrdhuine ag
caitheamh anuas ar James
Reilly nó rud ar bith mar sin.

Ach tá cáineadh Childers
ró-ghar agus ró-ghéar, agus ce
go bhfuil an cheannaireacht i
gceannas ar fhormhor na
dteachtaí tá an faitíos faoina
bhfuil in ann dóibh sa gcéad
olltoghchán ag dul i méad.

Tá dea-fhigiúir ag teastáil ag
géar ón gceannaireacht sa
gcéad phobalbhreith eile.

Nessa Childers, Feisire de
Phairliamint na hEorpa, a
cháin Páirtí an Lucht Oibre as
a bheith ró-umhal i dtaobh na
hEorpa.  
PHOTO: SAM BOAL/PHOTOCALL IRELAND

An tAire Sláinte, An Dr.James
Reilly, ag Ostán Chnoc Raith-
ní, Cathair na Mart,
Co.Mhaigh Eo, ag cruinniú de
chuid Fhine Gael ar na mal-
laibh. PIC EAMONN FARRELL/PHOTOCALL

LEITIR CEANAINN
An tOireachtas An tOireachtas 

Oireachtas na Samhna 2012!

Cúrsaí

A Uachtaráin, Céard, go baileach, a dhéanfá ar feadh
ceithre bliana eile sa Teach Bán in Pennsylvania Ave?
Anailís le Seán Ó Tuairisc 

IS maith is cuimhin liom Barak
Obama, ceithre bliana ó shin, i Den-
ver, Colorado, ag fógairt, sa sár-
phíosa cainte agus stáitsíochta sin a
rinne sé mar iarrthóir na nDaon-
lathach i 2008, go n-athródh sé na
Stáit Aontaithe i mórán slite, dá
mba rud é gur toghadh é mar
Uachtarán. 

"YES WE CAN " 
An chéad Uachtarán den chine

dubh, fear cliste, dea-labhartha,
togha aisteora, chuir sé athrú ó
bhonn ar pholaitíocht na Stáit Aon-
taithe leis an aitheasc cáiliúil  sin. Is
gearr an t-achar ceithre bliana, agus
déarfaidh a lán polaiteoirí agus
tráchtairí leat gur gá an Dara Seal i
gcumhacht le difríocht a dhéanamh.

Gheall sé go gcuirfí deireadh le
beartais chiníocha, go dtabharfadh
sé misneach agus postanna dóibh
siúd a bhí tréigthe ag Bush, Cheney,
Rumsfeld  agus a dhream. Gheall sé
freisin go mbeadh na Meiriceánaigh
mórtasach in athuair as a dtír féin,
agus go ndéanfadh sé beart faoin
truailliú, agus faoin ardú teochta san
aeráid.

Conas ar éirigh leis mar sin? 
Tá 3 mhilliúin breise Meiriceánach

as obair ná mar a bhí ceithre bliana ó
shin. Ní beag sin. Tá na Fiacha
Náisiúnta $3 thrilliún níos airde, ach
tá a mhilleán sin ar a lán cúinsí
domhanda, nárbh é Obama, as féin,
ba chúis leo.

Ar an taobh eile, agus tá sé seo
fíorthábhachtach, rinne Obama
éacht, gan dabht, nuair a chuir sé
ath-eagar ar an gcóras sláinte poiblí.

Tá a bhuntáiste seo ar fáil don té is
boichte, an té atá thíos, nó as obair,
agus an té atá ar bheagán misnigh. 

Rinne sé é seo, le móriarracht
phearsanta agus le dianmhargáin-
tíocht, agus tharraing sé ar gach uile
chleas sa gcóras polaitíochta, chun
an aidhm uasal sin a bhaint amach,
cé go raibh gach uile chonstaic caite
roimhe sa gcosán, ag na Poblachtá-
naigh, mar go raibh móramh acu i
dTeach na Comhdhála, agus cairde
sa gcúirt acu sna hollchomhlachtaí
cógaisíochta, chomh maith le
saibhreas scaireanna agus airgid.

Tá sé ina ábhar cainte anois thall
sna Státaí an bhfuil Obama i bhfáb-
har an chórais chaipitligh, beag ná
mór. Ceapann cuid mhaith ar an eite
dheis, Poblachtánaigh gan dabht,
gur Sóisialach é nó níos measa. 

Ach sin ráite, níor éirigh go maith
leis maidir le cúrsaí aeráide agus
ardú teochta na cruinne. Céard is

féidir le fear amháin a dhéanamh
faoin ábhar seo? Nó an dtuigeann an
domhan mór gur fúthu féin atá sé,
chuile dhuine beo againn, an
domhan seo a shábháil, agus mo
chairde, na béir mhóra bhána a
chonaic mé go fairsing 35 bliain ó
shin thuas sa gCiorcal Artach. Is
gearr uathu sin anois, má leanann an
scéal mar atá, mar nach mbeidh aon
leac oighre acu le siúl air, chun a
gcuid éisc a fháil dá gcuid cuainean-
na óga.

Seachas mar a ceapadh ceithre
bliana ó shin, níl seasamh ná meas
Obama sa Domhan Moslamach
mórán níos fearr ná mar a bhí ag
George Bush. Nil na Rúisigh ná na
Sínigh róshásta le Obama, ach cén
uair a bhíodar sásta le hUachtarán na
Stáit Aontaithe, óir tá siad triúr go
tréan ag iarraidh a gcodach féin a
chosaint ar mhórstáitse an domhain,
agus géarshúil a choinneáil ar a

bhfuil ag tarlú san India, san Ind-
inéis, i Meiriceá Theas agus san
Aifric.

Agus tá príosún Guantanamo ar
oscailt go fóill, cé gur gheall Obama
go ndúnfadh sé é.

Tá deireadh déanta ag na Stáit
Aontaithe san Afganastáin, Ach
céard atá déanta?  Neosfaidh an aim-
sir.

Deir lucht tacaíochta Obama go
bhféadfadh an scéal a bheith i bhfad
Éireann níos measa, agus dar liom,
go bhfuil iomlán an chirt acu.

Féach ar oidhreacht George Bush
agus na bPoblachtánach. Bhí eacna-
maíocht na Státaí ina chiar thuathail.
Bhí an tír briste bruite, sa mbaile
agus thar lear. Chuir Obama tionscail
na ngluaisteán ar a chosa aríst i
Detroit tar éis é a bheith i bhfíor-
dhroch-chaoi.

Tá athscrúdú déanta, le ceithre
bliana anuas ar pholasaí eachtrach na
Stát Aontaithe.

Dá mba rud é gurbh iad John
McCain agus Sarah Palin (an cuimhin
leat í siúd ?) a bhí i gceannas, conas
mar a bheadh cúrsaí inniu sna Státaí?
Cé chomh aontaithe is a bheidís?

Ag an bpointe seo, is beag a bhéas
idir Obama agus Romney, ach tá an

cúrsa fada agus seo ar siúl na
spailpíní fánacha.

Comhairle tóigigí thall, a mhuintir
Obama: bígí cúramach nach mbeidh
feachtas ródhiúltach agaibh. Tá cáil
mhór ar Romney mar fhear gnó agus
mar iarGhobharnóir ar Stát Mass.
Agus tá fear ionaid an-éifeachtach
aige, Paul Ryan, arbh as Tiobraid
Árann a shliocht, a deirtear. Tógadh
Obama saghas réidh le Romney é,
mar má toghtar Obama, agus gan an
Seanad ná Teach na Comhdhála a
bheith ag na Daonlathaigh, céasfaidh
na Poblachtánaigh Obama bocht!

Faoi dheireadh, ní amháin go
bhfuil sárphlean ceithre bliana ag
teastáil ó Obama, nó ó Romney, ach
tá "Plean Nua" ó na Stáit Aontaithe,
fré chéile. Tá siad bailithe amú thall
ansin, cuid mhaith. Tá sé thar am acu
caoi cheart a chur orthu féin, agus a
bhfuil os a gcomhair amach a fhe-
iceáil!Is iondúil go dtoghtar
Uachtaráin sna Stáit Aontaithe in
athuair, ach go minic freisin, bíonn an
pobal míshásta leo. Dá bhrí sin, caith-
fidh freagra an-mhaith a bheith ag
Barak Obama ar an mórcheist: Céard,
go baileach, a dhéanfá ar feadh cei-
thre bliana eile sa Teach Bán in Penn-
sylvania Ave?

Uachtarán SAM, Barack Obama ag obair ag a dheasca sa Teach Bán, Washington. 



TRÁCHTAIREACHT • 7GAELSCÉAL 
Dé Céadaoin, 12 Meán Fómhair, 2012

Cúrsa Dioplóma sna hEalaíona 
(An Ghaeilge Fheidhmeach)

2012 – 2014

Is é an dáta deireanach ar a nglacfar le foirmeacha 
iarratais comhlánaithe

Dé hAoine, 14 Meán Fómhair 2012

Cúrsa

“Is féidir linn” … nó an féidir? 
Máirtín Ó Catháin 

L
ABHAIR an
tUachtarán Barack
Obama ar feadh trí
ceathrú huaire an
chloig agus é ag

glacadh le hainmniúchán an
Pháirtí Dhaonlathaigh i
Charlotte i gCarolina
Thuaidh an tseachtain seo.
B’shin píosa maith cainte
agus is cainteoir poiblí den
scoth é Obama.  Ach in
imeacht an achair sin uilig
níor chuala muid “Yes we
can” an oiread agus uair
amháin.  “Is féidir linn!” an
mana a bhí luaite le hObama
ar fud an domhain ceithre
bliana ó shin.  D’fhéadfaí
chuile fhadhb a réiteach ach
éirí ar maidin agus an intinn
cheart dhearfach a bheith
agat. 

Rinne ceannaire an Lucht
Oibre anseo in Éirinn aithris
air.  Ba bheag nár chuir
Éamon Gilmore a theanga
bheag amach ag comhdháil
pháirtí an Lucht Oibre ag
fógairt agus ag athfhógairt an
mhana i nGaeilge “Is féidir
linn!”.  Bhain an lucht
féachana croitheadh as na
rataí ag bualadh bos.  Scaip
an mana go forleathan; bhí
sé le cloisteáil ar fud na tíre
seo chuile lá.  Ach tá na focla
“Is féidir linn” caite in aer ag
an Uachtarán Obama féin
anois.  Go deimhin, is mo
dochair a dhéanfadh sé dó
anois go dtarraingeofaí
anuas na trí fhocal sin ar chor
ar bith le linn an fheachtais 

Uachtaránachta.  Cé as ar
tháinig “Is féidir linn” agus
cén fáth ar tháinig meirg ar
na focla sin sa saol mór,
casta, corrach seo?

Níl dabht ach go mba
mhaith an gháir chatha
polaitíochta a bhí san “Is
féidir linn” ag  feachtas
Barack Obama agus é ag sto-
caireacht cúig bliana ó shin.
Bhí Meiriceánaigh buailte ag
an ngéarchéim eacna-
maíochta agus iad tuirseach
den chaitheamh anuas a bhí
á dhéanamh ar an tír in
áiteacha ar fud an domhain.
Bhain Obama le gluaiseacht
nua uilig.  Chomh maith le
bheith ina fhear meabhrach
agus ábalta chroch sé brat-
ach an dóchais agus an mhis-
nigh.  Agus bheadh Obama
chomh meabhrach agus go
dtuigfeadh sé go ndúiseodh
an mana “Is féidir linn” an
féith láidir dóchais atá i
gcroíthe na Meiriceánach.
Bhí Barack Obama ag cuir
fonn nua leis an rud ar a
dtugtar dearcadh dearfach –
‘positive thinking’ - agus tá
an cineál sin dearcaidh an-
láidir i Meiriceá.

Dearcadh dearfach
Mheiriceá

Tugann fuinnimh, suáil-
ceas agus dearcadh
dóchasach na Meiriceánach
ardú croí do dhuine.  Is ion-
tach an cineál saoil é ar
bhealaí go leor seachas an
fuarchaoineachán agus an
fhéith atá ionann sa tír seo
scaití a bheith ag déanamh
beagáin do dhaoine…agus dá
gcuid iarrachtaí.  Cibé bealach
ar cruthaíodh an cineál sin
meanmna i Meiriceá – sin
ceist a mbainfeadh staidéar
mór leis.  Ar ndóigh, tá tion-
scail mhór bunaithe ar an
‘dearcadh dearfach’ seo agus
é scaipthe i bhfad agus i
ngearr.  Áirítear gur fiú os
cionn €16m díolacháin
bhliantúla leabhra, físeán
agus ábhar eile a bhaineann le
tionscail an ‘dhearcaidh
dhearfaigh’.  Is é Stáit Aon-
taithe Mheiriceá cliabhán an
tionscail – an áit ar leagadh an
bhunchloch beagnach ceithre
scóir blianta ó shin. 

In 1936 a foilsíodh an leab-
har ‘How to Win Friends and
Influence People’.  Rinne an t-
údar Dale Carnegie a
shaibhreas ar an saothar sin
agus tá díol maith ar an leab-
har i gcónaí.  In 1952 a foil-
síodh ‘The Power of Positive
Thinking’ leis an údar Nor-
man Vincent Peale.  

Ach an oiread le leabhar
Carnegie, tá na milliúin den
leabhar seo díolta agus í ag
saothrú airgid i gcónaí.  Tá na
mílte leabhra, físeán agus
cáipéisí eile den chineál sin
foilsithe in imeacht na
mblianta agus d’fhás tionscail
na gcainteoirí spreagúla as an
ngluaiseacht sin freisin.  Tá
an tionscail leathnaithe
amach go forleathan i
dtíortha ar fud an domhain
anois.  

Bheadh argóint láidir ar son
an tsruth smaointeoireachta
agus an ‘dhearcaidh dear-
faigh’ seo ach  ina dhiadh sin
féin nach maith an rud é go
mbeadh fuadar faoi chois-
méig na ndaoine ar maidin
agus dóchas ina gcroíthe?  

Ar a laghad, ní bheadh aon
dochar ann.  Nó an mbeadh?

Púicín curtha ar
dhaoine?

“Smile or Die – How Positive
Thinking Fooled America and
the World” an teideal atá ar
leabhar atá scríofa ag an údar
Meiriceánach, Barbara Ehren-
reich.  

Abraíonn Ehrenreich go
ndeachaigh an bhéim ar an
‘dearcadh dearfach’ thar fóir
uilig i Meiriceá agus ar fud an
domhain.  

“Chuir daoine an púicín
orthu féin,” arsa sise.  

Duine ardcháilithe i gcúr-
saí eolaíochta agus síceo-
laíochta í Ehrenreich agus
ar bhealach tá sí con-
spóideach freisin, is dóigh
sa gcaoi a dtarraingíonn sí
anuas cúrsaí ailse agus an
“dearcadh dearfach”.  

Mar shampla, abraíonn sí
gur beag fianaise atá ann,
más tada é, go gcuidíonn
“dearcadh dearfach” le
leigheas a fháil ón ailse ná ó
ghalair éagsúla eile.  Tugann
sí míniú ar an gcaoi a n-
oibríonn an cholainn agus
abraíonn sí nach féidir le
“dearcadh dearfach” aon
athrú a chur air sin i
gcuimse cásanna.  Ach is í
an eacnamaíocht is mo atá
faoi chaibidil aici. 

Is é an port atá ag Ehren-
reich ná go ndeachaigh an
‘dearcadh dearfach’ chomh
mór sin i gcion ar an bpobal
le ceathrú céid agus nár
dearnadh staidéar ceart ar
go leor beartas dá bharr.
Síleadh go mbeadh chuile
shórt ag feabhsú go deo. 

“Ceapadh,” a deir sí, go
bhfanfadh praghas tithe
agus maoine ard i gcónaí
agus gur chun feabhais a
bheadh an saol ag dul.  Níor
cuireadh dóthain béime ar
na deacrachtaí agus na
driseacha cosáin,” a deir
Ehrenreich. “Ní bheadh sin
ag teacht leis an taoille
tuille dóchais.”  

Ar an gcaoi sin a shleamh-
naigh Meiriceá agus an
domhan thiar i dtreo na
géarchéime eacnamaíochta
a tháinig sa mullach ar
Mheiriceá agus an domhan
in 2007 agus 2008.  

Sin é an leagan amach atá
ag Barbara Ehrenreich. 

Is léir anois gur chuir
Barack Obama an-iomarca
béime ar an ‘dearcadh dear-
fach’ le leigheas a fháil ar an
gcúlú eacnamaíochta a
tháinig sa mullach ar na
Stáit Aontaithe – agus cuid
mhór den domhan – cúig
bhliana ó shin. 

Thug sé an-iomarca
dóchais do dhaoine. 

Ó thaobh na polaitíochta,
b’fhéidir gur b’shin a theast-
aigh sa gcaoi agus go dtioc-
fadh sé go barr uisce san
am.  Ach níor stop na
driseacha cosáin ag fás ó
shin.  

Tá an-iomarca meirge ar
“Is féidir linn” lena fhógairt
amach go poiblí anois.    

Maíonn Barbara Ehrenre-
ich go bhfuil Meiriceá thíos
leis an ‘dearcadh dearfach’.
D’fhéadfadh “Is féidir linn”
an bhail chéanna a chur ar
Barack Obama. 

Fear an ghaire: Uachtarán SAM Barack Obama

An Rialtas : ‘Buíon beag de dhaoine saibhre ag beartú ar chúramóirí            

Eoghan Ó Néill 

SAOTHRAÍONN an tAire James Reil-
ly tuairim agus €100,000 sa bhliain
ón bpolaitíocht. 

Tuarastal ar aon dul leis an bpá a
saothraíonn na Comhairleoirí agus
na státseirbhísigh a shuigh leis i
gcúlseomra agus a shocraigh ar a
lámh a chur isteach i bpóca daoine
míchumasacha. 

Tarraing pictiúr i do chloigeann
den chruinniú sin. 

Buíon beag de dhaoine saibhre ag
beartú ar chúramóirí pearsanta a
bhaint de dhaoine a bhfuil mhíchu-
mas orthu. 

Gníomh a d’fhágfadh daoine
míchumasacha, (atá ar ioncam beag
cheana féin) ní amháin níos boichte
ach san iomaí cás a d’fhágfadh iad in
institiúid seachas a bheith sa bhaile. 

Agus seo uilig chun €130m a
bhronnadh ar shealbhóirí bannaí
thar lear le go dtiocfadh leo sin
leanúint don ‘Dolce Vita.’

€600m a gheobhaidh siad an mhí
seo, €1 billiún ar 1 Deireadh Fómhair. 

Tá an domhan seo ar mire glan, ach

cén t-iontas é sin.
Fuair an Dochtúir James oiliúint

mhaith ó Enda. 
Ag am an toghcháin bhí Enda ag

fógairt nach mbainfeadh a rialtas úd
na liúntais de dhaoine óga míchu-
masacha.

A luaithe is a bhí a thóin aige ar
shuíochán leathair compordach in
Oifig an Taoisigh, thug Enda droim
láimhe don gheallúint sin.

Ach níor chuir sé sa reicneáil bean
óg gan géaga, Joanne O’Riordain, a
thug air beart a dhéanamh de réir a
briathair. 

Cén fáth ar gá d’Fhine Gael agus do
Pháirtí an Lucht Oibre leanúint leo
leis an leatrom ceannann céanna a

rinne Fianna Fáil agus an Comhaon-
tú Glas rompu?

Fuair siad tromlach ó vótóirí ar an
tuiscint go raibh siad ar son a mha-
lairt!

Tá an Stát bancbhriste, a deir tú
liom.

Níl rogha acu. 
Ní hé go bhfuil an Stát bancbhriste. 
Tá neart airgid sa Stát ach go bhfuil

cuid mhór den airgead sin i lámha
líon beag daoine. 

Ní hé go bhfuil an Stát agus lucht a
rialaithe bancbhriste ó thaobh airgid
de. 

Tá siad bancbhriste ó thaobh pri-
onsabail agus moráltachta de.
Bancbhriste ó thaobh físe agus

cruthaitheacha de. Bancbhriste ó
thaobh ionracais agus freagrachta de. 

Tá an córas míchothrom agus tóg-
faidh sé am chun an córas a athrú.
Tógfaidh sé pobal atá eolach faoi
agus gníomhach sa saol polaitiúil,
agus sa saol sóisialta, agus sa saol
cultúrtha agus spóirt, agus in achan
gné eile den saol.

Tógfaidh sé daoine a ghníomhóidh
de réir an phrionsabail.

Agus nár dheas dá dtabharfadh an
tUachtarán Ó hUigínn dea-shampla
agus a mheabhrú dá iar-chomhgh-
leacaithe sa rialtas cad is ciall le pri-
onsabal? 

Thaispeáin Michael Mc Killop agus
Jason Smyth agus Mark Rohan an

Bréaga, bréaga damanta agus staitisticí 

Conall Ó Móráin 

TÁ mé truamhéalach. Sin é, tá sé
admhaithe agam! 

Agus cén fáth go bhfuil mé á
admháil seo anois?

Mar go bhfuil leabhar nua foilsithe,
nó is cóir a rá chun a bheith níos cru-
inne, go bhfuil eagrán 2013 de leabhar
i mo lámha agam. ‘Pocket World in
Figures’ eisithe ag The Economist an
leabhrán beag (leabhar póca a
thugann na foilsitheoirí féin air) gur
cúis áthas mór dom é gach bliain
nuair a fhoilsítear é.  

Agus is de bharr go bhfaighim an
oiread sin pléisiúir as an leabhar, nach
bhfuil ann ach figiúirí agus staitisticí,
an fáth go n-admhaím mo thru-
amhéalachas?

Tá sé deacair troid i gcoinne figiúirí
agus tá an oiread sin armlóin
d’fhigiúirí sa leabhar seo go bhfuil
ábhar deich nó fiche alt ann agus mé
ag iarraidh teacht ar an bhfírinne
chruinn faoi chúrsaí geilleagair na tíre
seo. 

Tóg mar shampla olltáirgeacht
intíre na tíre (sin OTI nó GDP mar a
thugtar air i mBéarla). Cheapfá ón
méid a scríobhtar agus a chraoltar
faoi chúrsaí feirmeoireacht go bhfuil
an tír ag braith cuid mhaith ar
tháirgíocht na hearnála sin. Ach seo
an fhíric. 

Níl i bhfeirmeoireacht ach a haon
faoin gcéad de tháirge iomlán na tíre.
Is as seirbhísí a chur ar fáil a
fhaigheann an tír 67% den táirgeadh
agus mar a scríobh mé anseo tamall
maith ó shin, cuireann sé ionadh orm
i gcónaí an oiread ama a chaitheann
RTÉ ar chláracha feirmeoireachta
nuair a d’fhéadfadh siad díriú orthu
siúd in earnáil na seirbhísí, atá ag díol
cuid mhaith de na costais atá ag
reáchtáil na tíre?

Mar an chéile nuair a chloisim
urlabhraí na feirmeoirí, John Bryan,
Uachtarán Fheirmeoirí Aontaithe na

hÉireann, agus é ag lorg a thuilleadh
faoisimh dá chomhaltaí, bíonn mé ag
smaoineamh ar cén fáth nach gcuire-
ann na comhfhreagraithe an
fheirmeoireacht i gcomhthéacs éigin
tábhachta (nó a easpa) sa lá atá inniu
ann. 

Figiúr eile ón leabhairín a
chabhródh chun é sin a dhéanamh is
ea nach bhfuil ach 5% d’fhórsa oibre
na tíre ag dul le feirmeoireacht ach tá
75% de na hoibrithe ag obair ar
sheirbhísí a sholáthar.

Figiúr eile atá go mór sa nuacht faoi
láthair, agus an Dochtúir James Reilly
ag míniú dúinn cathain nach ionann
casadh agus casadh, ná cúrsaí
leigheas agus caiteachas an rialtas

(lenár gcuid airgid) ar dhochtúirí agus
ar ospidéil. 

Caitheann muid 9.2% dár OTI
(féach thuas) ar shláinte na tíre agus
tá 3.2 dochtúir againn do gach míle
duine ata ina gcónaí sa tír. Go minic
breathnaítear ar Cheanada mar
eiseamláir don sórt córas leighis ba
chóir a rith sa tír seo. Tá i bhfad níos
mó airgid ag rialtas Cheanada de
bharr go bhfuil an tír níos saibhre ná
mar atá Éire. 

Caitheann siad 11.3% dá gcuid OTI
ar leigheas, ach féach air seo, in ain-
neoin gach a bhfuil scríofa, níl acu
ach beirt dhochtúirí do gach míle
duine sa tír sin. Agus, níl ach 3.2 leaba
ospidéil acu don líon céanna daoine

cé go bhfuil 4.9 leaba againne sa tír
seo. Anois, seo ceist, ceist a thagann
go díreach as figiúirí neamhchlaonta
ó leabhrán an Economist, conas a
bhfuil muidne ag fostú níos mó
dochtúirí agus ag soláthar i bhfad níos
mó leapacha ospidéil ar chaiteachas
níos ísle? 

Cá bhfuil an easpa sa chóras? Má tá
scuainí fada ag feitheamh ar chóir
leighis a fháil sa tír seo, agus tá, an í an
deacracht nach na dochtúirí agus an
fhoireann leighis a bhíonn ag tabhairt
tacaíochta dóibh ag obair crua go
leor?

Cuirtear an tír seo i gcomparáid leis
an bhFionlainn go minic freisin mar
go ndeirtear gur acu siúd an an córas

oideachais is fearr ar domhan,
b’fhéidir. Caitheann rialtas na Fion-
lainne 6.1% de OTI na tíre sin ar an
gcóras oideachas atá acu agus téann
92% den daonra ar choláistí tríú leib-
héil, figiúr atá mórthaibhseach. 

Níl muidne mórán taobh thiar den
Fhionlainn, creid é nó ná creid, inár
gcaiteachas ar chúrsaí oideachais le
5.7% de OTI ár dtíre ag dul ar
oideachas. Ach de réir na bhfigiúirí, ní
théann ach 61% don daonra ar
choláistí tríú leibhéil. 

Dhá rud faoi seo: a haon, cheapfá
ón chaidrimh poiblí a bhíonn ar siúl
againn fúinn féin gur muidne an tír is
fearr ar domhan maidir le
hoideachas, rud nach bhfuil fíor, agus
an dara rud, cá bhfuil ár gcuid airgid
ag dul? 

Tá na figiúirí i gcóir bunscolaíocht
agus meánscolaíocht cuid mhaith
mar an gcéanna sa dá thír ach is ag an
tríú leibhéil atá an bhearna mhór le
feiceáil. Dá mba mhise an tAire
Oideachas bheadh foireann agam ar
an talamh san Fhionlainn cheana féin
chun foghlaim conas gur féidir leo i
bhfad níos mó ‘táirgíocht oideachais’
a sholáthar gan mórán de dhifear sa
chaiteachas? 

Agus dóibh siúd atá ag
smaoineamh go bhfuil barainneach-
taí scála ar fáil sa bhFionlainn de
bharr an daonra a bheith i bhfad níos
mó, tá mé tar éis é sin a sheiceáil agus
tá daonra an dá thír beagnach
comhionann, 4.6 milliún duine sa tír
seo agus 5.3 milliúin duine ina gcónaí
sa bhFionlainn. 

Ciste fionnta álainn atá sa leabhrán
seo agus molaim d’aon duine atá ag
iarraidh a bheith páirteach sa
díospóireacht náisiúnta cóip a bhrei-
th leo ina bpócaí ionas, ar a laghad, go
mbeadh bunús éigin leis na héilimh
agus leis na frithéilimh a dhéanann ár
gcuid rialtóirí. 

Ar a laghad, más féidir linn oráistí a
chur i gcomparáid le horáistí, agus
úlla le húlla, b’fhéidir go mbeadh
seans éigin againn a theacht ar an
fhírinne, agus réiteach a fháil ar roin-
nt dár ndeacrachtaí eacnamaíochta. 

{Pocket World in Figures – 2013 –
The Economist c. €15}

John Bryan, Uachtarán Fheirmeoirí Aontaithe na hÉireann [PIC : LAURA HUTTON/PHOTOCALL IRELAND]

      pearsanta a bhaint de dhaoine a bhfuil mhíchumas orthu’
bealach chun cinn dúinn. 

Thaispeáin Martin Naughton, agus
Leigh Gath agus Joanne O’Riordain
an bealach chun cinn dúinn. 

Chuir siadsan ar a súile do phobal
na hÉireann go bhfuil rogha eile ann
seachas an Mé-Féineachas agus na
bréaga agus an claoninsint. 

Chuir na daoine ‘míchumasacha’
seo ar ár súile dúinn gurb é an prion-
sabal agus an coimitmint don phobal
an bealach is Éireannaí chun con-
staicí dosháraithe a shárú. 

Tá rogha againn, idir an fhís atá
acusan, a fheiceann Éire mar thír
agus Éireannaigh mar phobal, agus
fís an rialtais, a chreideann nach
bhfuil in Éirinn ach gnó eile agus

nach bhfuil sa phobal ach fostaithe is
féidir a úsáid ar do rogha bealaigh. 

Tá a fhios agam cé acu rogha is
fearr liomsa!

Mar fhocail scoir, níl aon fhadhb
agam le Rory McIlroy a bheith ag
fógairt gur mhó de Bhriotánach na
d’Éireannach é.

Cén iontas nuair a d’fhás sé aníos i
stát atá á rialú ag an mBreatain?

Tá sé deacair ag aon duine againn
sa Tuaisceart, dá Éireannaí é, gan
géilleadh in amanna sna cathanna
laethúla idir an tÉireannachas agus
an Briotanachas sna Sé Chontae.

Lá i ndiaidh lae, san áit oibre, sa
chaifé, sa scoil, san ospidéal, sa leab-
harlann, bíonn sé ina troid agat

d’fhéiniúlacht mar Éireannach a
dhearbhú i Stát atá, in ainneoin lea-
suithe, mórán mar a bhí riamh – ina
Stát Briotanach do Bhriotanaigh agus
do fhrithÉireannaigh. 

Agus cén iontas nach mothaíonn
Rory gaol iontach leis an Stát ó Dheas
mar scríobhann siadsan amach as a
scéal féin é nuair a oireann sé dóibh.

Labhraíonn gach uile pholaiteoir
san Oireachtas, seachas iad sin i Sinn
Féin, faoin tír agus faoin náisiún agus
iad ag tagairt do na 26 Chontae
amháin. Is amhlaidh an scéal le
bunús nuachtóirí agus craoltóirí agus
tráchtairí ó Thuaidh. 

Cén t-iontas Rory a bheith trína
chéile faoi Stát a chuireann go tréan i

gcoinne vóta a thabhairt dó ná dom i
dtoghchán na hUachtaránachta ná
ligean dár bpolaiteoirí páirt a ghla-
cadh in imeachtaí an Oireachtais.

Stát nach seasfaidh an fód ar son ár
gcearta mar Éireannaigh ar an oiread
sin ceisteanna. 

Meabhraíonn scéal Rory dúinn go
bhfuil géarghá le nuaÉireannachas,
le féiniúlacht atá casta agus ilgh-
néitheach agus oscailte agus
muiníneach seachas aongh-
néitheach.

Féiniúlacht atá bunaithe níos mó
ar ‘an rud a bhfuil mé ar a shon’
seachas ar ‘an rud a bhfuil mé ina
choinne.’ 

Agus chuige sin is gá Éire Nua.   

I mbéal an phobal : An galfaire
Breatnach Rory McIlroy 

[PIC : OLIVER MCVEIGH / SPORTSFILE]

Ionraic, macánta, cothrom; muide?

Páidí Ó Lionáird 

TÁ aithne ar mhuintir na hÉireann
mar dhaoine atá fíor-fhial agus
flaithiúil nuair a bhíonn cúrsaí
carthanachta i gceist. Gach uair a
bhíonn géarchéim mar chrith talúin,
tsunami, tuillte nó gorta, bíonn na
heagrais charthanachta ar fad ag
fógairt agus iad ag lorg airgid d’fhonn
dul i ngleic leis na cúinsí daonnúla. 

Má bhíonn féin, bíonn Éireannaigh
chun tosaigh sa scuaine le hairgead
acu chun an fhadhb a réiteach, chun a
theacht i gcabhair orthu siúd atá i
riocht níos measa ná iad féin agus
leathnaíonn an cháil sin i bhfad taobh
amuigh dár dteorainn féin. 

Áirím an cháil atá tuillte ag Óglaigh
na hÉireann (An t-aon arm dleathach
sa Stát) agus iad i mbun a gcuid feach-
tais síochánaíochta thar lear. Tá na
mílte teaghlaigh sa Chipir, sa Liobáin
agus fiú sa Bhoisnia atá fíorbhuíoch de
na Gaeil a cuireadh chucu le glúnta
anuas.

Nach ait an rud é mar sin nach
bhfuil sé ar ár gcumas a bheith chomh
tuisceanach, fial céanna nuair is iad ár
muintir féin atá i gceist? 

Ar ndoigh nuair a scríobhaim “ár
muintir féin” ní mór dom a soiléiriú
gur cuma an admhaímid é nó nach n-
admhaíonn ach tá aicmí éagsúla “Éire-
annach” sa tír seo. 

Bhíos ag faire ar thuairisc nuachta
an tseachtain seo caite faoi shear-
manas saoránachta a tionóladh i
mBaile Átha Cliath ag ar mhionnaigh
na mílte ‘cuairteoir’ dílseacht do
bhunreacht na hÉireann, bunreacht a
bhronann na cearta céanna ar gach
saoránach is cuma cén inscne, aicme,
eitneachas nó dath craicinn atá orthu
(Airteagal 40:1).

Fós, nuair a bhíonn aon chaint ann
faoi scéal nuachta atá bainteach leis an
lucht siúil, tuigtear don chomhluadar
gan mórán moille go bhfuil cur chuige
na bunreachta lochtach go maith. 

Agus tá. 
Níl aon cheist ann ach gur droch-

choicís a bhí ann don lucht siúil. Ar
dtús, chualamar faoi Jacqueline
McDonagh, bean óg agus máthair, ar
tugadh batráil go bás di ina baile féin
os comhair a clainne. Bás brúidiúil. 

Tá an tuairimíocht faoina bás imithe
in olcas go mór le seachtain anuas ach
an rud is measa ar fad ná an tuair-
imíocht, “Ara, tá a slite féin ag an lucht
siúil chun déileáil lena mná!” nó, “Ní
bheinn ag súil le tada eile ó na tincéirí.” 

Níos measa ná na tuairimí sin a
bheith nochta, uaireanta faighim mé
féin ag coimeád tosta d’ainneoin go
mbíonn dearg na feirge orm agus mé
ag éisteacht leo. 

Ansan, cúpla lá ó shin, chualamar
faoi bhás buachalla i Ráth Luirc, i dtu-
aisceart Chorcaí. A luaithe agus ar
chualathas a ainm, bhí a fhios ag mo
bhean chéile agus agam féin gur duine
den lucht siúil a bhí ann. Chaitheamar

ocht mbliana inár gcónaí gar don baile
úd agus mhúin mo bhean go leor de na
teaghlaigh siúil ann, ina measc, muin-
tir Ward. 

Is teaghlach uasal iad muintir Ward
agus an-aithne orthu i mbaile Ráth
Luirc. Tá siad ionraic, díreach agus tá
uirísleacht mar thréith a d’aithneofaí
leo. Ach ba chuma faoi na buanna
daonna seo mar gur  “gippo nó knack-
er” a gabhadh ar chúis maraithe a mic
agus ní bean a bhí ar aon dul leatsa nó
liomsa. 

Mo náire mé, agus gabhaim mo lei-
thscéal libhse, a chomhshaoránaigh,
as ucht mo thosta. Níl sé sásúil, níl sé
ceart agus táimse chomh dona leosan
a deir na nithe seo nuair nach bhfuilim
sásta labhairt amach.

Cinnte, táim sásta scríobh faoi na
héagóracha anseo – ach nuair a bítear i
gcomhluadar nósmhar, galánta níl sé
caisear bheith ag glacadh dúshláin an
chainteora. 

Fós ar ábhar na héagothroime,
tháinig foireann Pharailimpeach na
hÉireann abhaile le sé bhonn déag
agus cháiligh ar an naoú tír déag ar
chlár buaite bonn na dtíortha a ghlac
páirt sna cluichí Parailimpeacha i
Londain. 

Tá na cluichí Parailimpeacha in
ainm’s bheith bunaithe ar an bhfocal
“parallel” nó comhthreomhar. Ar
éigin, áfach, a chonaiceamar aon rad-
harc ar ár bhfoireann aclaithe agus iad
i mbun iomaíochta. 

Tá cáil ar an dtír seo as a n-
iomaíocht sna cluichí Parailimpeacha
agus sna hOilimpeacha Speisialta. Ach
má tá féin, conas nach mbíonn aon
radharc againn orthu ar an scáileán
nuair a bhíonn siad i mbun
iomaíochta?

Cinnte, teastaíonn ó chach bheith
ag faire ar David Rudisha, Usain Bolt,
Shelly-Anne Fraser-Pryce agus Sally
Pearson ach nach bhfuil “cúig

nóiméad déag Warhol” tuillte ag na
haclaithe Parailimpeacha? 

Tá a thrí oiread bonn buaite acu
agus a bhuaigh an “ghnáthfhoireann”
agus ocht n-uaire líon na mbonn óir!
Fós, cé hiad? Cinnte tá an eagraíocht
féin chomh tógtha lenár lúthchleas-
aithe gur bhronn siad gradam ar leith
ar Michael McKillop toisc go “n’ion-
chollaíonn sé spioraid na bPair-
ilimpeach”. 

Mar chine, is léir go bhfuil muid go
maith nuair a fhágann muid an t-
oileán seo. Táimíd go maith i mbun
feachtais síochánaíochta, agus
taidhleoireachta fiú, agus is léir go n-
éiríonn go maith eadrainn agus ár n-
óstaigh thar lear. 

Tá fadhbanna againn sa bhaile,
áfach. Níl muid chomh hionraic,
macánta ná chomh díreach agus a
ligean muid orainn féin agus mar smál
ar an bpearsantacht, níl aon cheann
níos mó agus níos measa ná sin.

An bhfuil muid cothrom le gach duine in Éirinn? Lucht Taistil ag láithreán stad i mBaile an Bhlainséir, Baile Átha Cliath in 1990
[PIC : EAMONN FARRELL/PHOTOCALL IRELAND]

Focail le Gaoth Le Concubhar Ó Liatháin

Donncha Ó hÉallaithe

BHÍODH colún rialta ag an Árannach
ildánach, Breandán Ó hEithir, san iris
Comhar ar feadh na mblianta. Faoi
ainm cleite, Conchubhair a scríobhadh
sé a cholún míosúil, ‘An Chaint sa
tSráidbhaile’. 

Sa cholún, bhíodh meascán de scéal-
ta faoi spóirt, faoi ‘Telefís Éireann’
agus faoi shaol na Gaeilge.   

Tá an mír thíos tógtha as an gcolún
a foilsíodh leathchéad bliain ó shin an
mhí seo: Ó hEithir ag déanamh beagán
de na scéalta sna nuachtáin ag an am,
a thug le fios go raibh páirtí faisisteach
le bunú i mBaile Átha Cliath.   

Bhain na tuairiscí le cuairt rúnda a
thug bunaitheoir an American Nazi
Party, Lincoln Rockwell, ar Éirinn agus
ar Shasana le linn Lúnasa na bliana
1962. 

Tá tagairt déanta don eagraíocht
Chaitliceach ar a tugadh ‘Maria Duce’,
a tháinig chun chinn ag deireadh na
ndaicheadaí agus a chuaigh i léig sna
caogaidí, tar éis bhás a bhunaitheora,
an tAthair Denis Fahey, sagart
coimeádach ó Thiobraid Árann.  Is
cosúil go raibh baint ag ‘Seán South of
Garryowen’ le craobh den eagraíocht a
bhunú i gCathair Luimnigh.   

Bhí Maria Duce taobh thiar den
fheachtas, a chuir brú ar pholaiteoirí
reifreann a reáchtáil le hAlt 44 den
Bhunreacht a leasú, ionas go n-aithne-
ofaí an Eaglais Caitliceach Rómánach
mar an t-aon eaglais sa Stát. 

Cé go raibh Ardeaspag Bhaile Átha
Cliath, John Charles Mc Quaid, an-
bháúil le haidhmeanna na hea-
graíochta, níor thug sé a thacaíocht go
poiblí do Maria Duce, aon uair. Is
cosúil go raibh ardmheas aige ar Denis
Fahey ach bhí faitíos air faoin
mbealach a raibh a eagraíocht frith-
Ghiúdach go bunúsach. Ní hea go
raibh John Charles báúil leis na Giú-
daigh ach thuig sé go bhféadfadh sé a
bheith contúirteach don Eaglais
Chaitliceach a bheith ceangailte go

hoscailte le eagraíocht a  chreid go mba
chomhcheilg de chuid na nGiúdaigh an
Cumannachas go príomha agus go
mba iad na Giúdaigh ba chionsiocair,
ní hamháin le Réabhlóid na Rúise 1917
ach leis an dá Chogadh Domhanda
chomh maith!  

Cé go raibh Maria Duce imithe i léig
ó lár na gcaogaidí, is léir ón mír seo
thíos go raibh macalla na heagraíochta
fós san aer leathchéad bliain ó shin. 

Comhar, Meán Fómhair, 1962

An Chaint sa
tSráidbhaile
Conchubhair

“Nazi leader got into Britain via
Belfast” arsa an Irish Press; “… got in
by Shannon” arsa an Belfast Newslet-
ter. Lincoln Rockwell a bhí i gceist sna
tuairiscí….

Ba é “angle” an Sunday Independ-
ent go raibh páirtí Nazi le bunú i
mBleá Cliath nó go raibh ceann
bunaithe cheana féin. Níor luadh aon

ainmneacha agus ní dóigh liom go
bhfuil aon fhírinne sa scéal, ach ós
rud é gurb é seo an “séasúr
seafóideach” ag lucht páipéir agus ós
rud é go bhfuil siad féin chomh dío-
graiseach ag feiceál Nazithe ar chúl
gach tom  is a bhíonn an Sunday Inde-
pendent ag feiceál leabhra gáirsiúla ar
shráideanna naofa Áth Cliath, scríobh
an New Stateman píosa faoi na cúrsaí. 

“In Dublin fascism finds its true level
in extreme Catholic organizations like
Maria Duce which – until recently any-
how – tried to prevent left-wing social-
ist groups from holding public meet-
ings in Dublin. But on the whole
Ireland is not a good breeding ground
for fascist or Nazi movements. The
Irish are too easy-going to let them-
selves be dragooned by  morons in
home-made uniforms.”

Bhí aithne agam féin ar bhall
amháin de Maria Duce: bhí sé ard
agus fionn agus chuir sé blianta orm
an oíche a raibh mé ina chuideachta.
Ní mheasaim gur chruthaigh Maria
Duce rud ar bith ach gur féidir dailtíní
a eagrú ar scáth an chreidimh – ach an
nuaíocht é sin i dtír ar bith? 

Maidir leis na Nazithe atá/ a bhí/ a
bhéas i mBaile Átha Cliath níl de tháb-
hacht leo, más ann dóibh, ach go líon-
faidh siad cúpla colún in aimsir tri-
omaigh agus go dtabharfaidh siad
ábhar gíoscán fiacal do shóisialaigh
tacair na tíre.

SÚIL SIAR na Seachtaine

Cúlchaint Uí Eithir 

Dá olcas Obama, is measa Romney
T

Á na Comhdhálacha thart
agus tá an rás i dtreo an Tí
Bháin faoi sheol go
hoifigiúil agus an bheirt
phríomhiarrthóirí gob ar

ghob.  
Ceithre bliana ó shin, bhí an cheist

dubh agus bán – Obama, an t-óráidí
íontach agus an pearsa spreagúil,
agus Biden i gcúinne amháin, agus
McCain agus Palin sa chúinne eile.  

Ní haon iontas gur roghnaíodh
Obama agus a leathbhádóir, seachas
McCain agus Palin. 

Bíodh is go raibh meas ar McCain,
léirigh sé místuaim tubaisteach ina
rogha don Leas-Uachtarántacht. 

Anois, agus toghchán eile ag tean-
nadh le pobal Mheiriceá, níl an
rogha chomh soiléir. 

Is Uachtarán tofa é Obama anois
agus tá go leor dá chuid geallúintí
nach bhfuil comhlíonta aige – níor
dhún sé Campa Géibhinn Guan-
tanamo, d’ordaigh sé go leor dún-
mharuithe ‘drónacha’, níos mó, fiú,
ná George W. roimhe, agus tá an
geilleagar go fóill in ísle brí.   

Tá níos mó ná 8% den lucht oibre
gan post agus níor atoghadh
Uachtarán riamh roimhe agus an
oiread sin daoine dífhostaithe. 

Sa chúinne eile tá Mitt Romney,
Mormannach, agus Paul Ryan,
Caitliceach de shliocht Éireannach,
ach cibé áit a ghabhann siad ar
maidin Dé Domhnaigh, is Dia eile
atá acu araon, an Rachmas. 

Chaith Romney na blianta mar
fhiontraí caipitil agus ba é a ghnó
comhlachtaí a aimsiú le ceannach.   

Cheannódh sé comhlacht gan ach
méid bheag d’airgead a chomhlacht
féin a úsáid agus gheobhadh sé an

farasbarr ar iasacht ó bhanc ar nós
Goldman Sachs.  

Ansan, bheadh ar an gcomhlacht a
cheannaigh Bain Capital (comhlacht
Romney) an iasacht sin a aisíoc.  

Tá sé sin cosúil le airgead a fháil ar
iasacht ó chara a fhaigheann an t-
airgead ón bpoll sa mballa le carta
VISA.  Ansan íocann an cara an t-
airgead ar ais le Visa!

Chuirfeadh ualach na bhfiacha
brú ar an gcomhlacht agus ansan
thabharfadh Bain Capital comhairle
dóibh fáil réidh le fostaithe.  

Ghearrfadh Romney táillí  móra ar
son na chomhairle sin, táillí a chuir-
feadh breis fiacha arís ar an gcomh-
lacht. 

Sa deireadh, bheadh an chomh-
lacht a cheannaigh Romney
bancbhriste agus bheadh Romney
ag sodar leis ó láthair an áir, a phócaí
lán le hairgead agus na céadta nó na
mílte duine fágtha gan post ina dhi-
aidh. 

An plean atá ag Mitt agus a chara,
rátaí cánach a ghearradh le go
bhfágfaí níos mó airgid ag na daoine
saibhre agus rátaí leasa shóisialaigh
a ghearradh don dream is mó atá
faoi chois. 

Ní fios cad a dhéanfaidh siad ar
fuaid an domhain má thoghtar iad –
cé go bhfuilim go láidir den tuairim
nach mbeidh aon leisce orthu na
drónacha a úsáid ar mhaithe lena
gcumhacht a chaomhnú.  

In ainneoin na bhfiacha atá ar

SAM, tá sé i gceist ag Romney na tril-
liúin dollar sa bhreis a chaitheamh
ar theicneolaíocht mhíleata don
Arm, fiú is nach bhfuil sin iarrtha ag
na Comh-Chinn Foirne (Joint
Chiefs).  

(Mar a tharlaíonn sé, is fear de
shliocht Éireannach atá ina
Chathaoirleach ‘Joint Chiefs of Staff’
– agus in agallamh san ‘Irish Times’
le déanaí, thug an Ginearál Martin
Dempsey le fios go raibh cúpla focal
Gaeilge aige!)

Bíodh is gur toghchán Meiriceá-
nach é seo, do Mheiriceánaigh (cibé
áit a bhfuil siad ar fuaid an
domhain!) is suim liomsa agus le go
leor eile é mar go n-imríonn toradh
an toghcháin sin tionchar orainne,
luath nó mall. 

Is cinnte nach bhfuil Obama tar
éis an borradh a bhí faoi in 2008 a
bhaint amach agus tá go leor
lochtanna air.  Go deimhin, má tá
cás le déanamh in éadan Blair agus
Bush mar gheall ar choireanna in
aghaidh na daonnachta, d’fhéadfaí
Obama a chúisiú freisin. 

Ach nuair a chuireann tú Obama
in aghaidh Romney ar aon phaipéar
ballóide, is cinnte gurb é Obama an
dóchas is fearr atá againn.  

Dá dtoghfaí Romney, bheadh sé
cosúil le Gordon Gekko, an fear a
dúirt gur maith an rud an craos sa
scannán ‘Wall Street’, a thoghadh.   

Dá olcas é Obama, is measa Rom-
ney. 

Breandán Ó hEithir 

An tIarrthóir Poblachtánach d'Uachtaránacht Mheiriceá, Mitt Romney. 

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Eiseamláirí ab ea naimhde
Che mar sin, ab ea?
A Chara,

IS léir nach bhfuiltear ar aon fhocal faoi
oidhreacht Che.  Duine fuilteach a deir
Peadar Ó Caiside (litir 29 Lúnasa).  Cinnte. Ó,
agus níor lucht fola iad na naimhde a bhí aige
is dócha? 

Ligimis do pháistí na hÉireann a n-aigne
féin a dhéanamh suas mar gheall ar Che.
Siombail den fhrithchultúr ab ea Che Gue-
vara agus mise ag éirí aníos. 

An imní a bheadh ormsa (agus ar a lán eile)
ná seo: aos óg na hÉireann agus róthionchar
ar fad ar fad ag an impireacht Angla-
Mheiriceánach orthu. 

Tugtar tuiscint d'aos óg na tíre seo don
fhrithchultúr sin a mhúin dúinn nach gá
dúinn a bheith báúil le himpireachtaí
neamhthrócaireacha ná ligean dóibh sinn a
thruailliú.

Sa bhliain 1964 sheas Che Guevara os
comhair na Náisiún Aontaithe i Nua-Eabhrac

agus inter alia chosain sé teanga agus cultúr
Mheiriceá Theas in aghaidh ollsmacht an
Bhéarla. 

Ba cheart do mhuintir na Gaeilge a bheith
buíoch dá shampla mar laoch cultúrtha (nó
frithchultúrtha más maith leat!) agus a
chuimhne mar Ghael-Airgintíneach a
bhuanú inár measc. 

B'fhearr go mór dealbh a chomórtha a
bheith i nGaillimh ná dealbh de Cholambas,
an té a chuir tús leis an impiriúlachas sna
Meiriceánna agus an cinedhíothú uafásach a
lean sin.

"Ní eiseamláir ná gaiscíoch d'éinne é gan
trácht ar pháistí,' a deir Peadar Ó Caiside. Ó!
Eiseamláirí ab ea naimhde Che mar sin, ab
ea? Leithéidí Fulgencio Batista? 

Há há! Ná cuir ag gol mé! 

Beannacht,
Gabriel Rosenstock
Co. Átha Cliath 

Peadar de Blúit 

TÁ séasúr na n-amadán thart.
B’shin an teachtaireacht ag
Uachtarán Aontas na Mac Léinn
in Éirinn (AMLÉ) an tseachtain
seo chaite. 

Bhí an Uachtarán ag iarraidh
mic léinn a ghríosadh agus an
bóthar chuig an mbuiséad amach
roimh scoláirí na tíre seo. 

Tá iarracht á dhéanamh ag glu-
aiseacht na mac léinn sa deisceart
srian a chur le hardú táillí tríú leib-
héal. Le dhá bhliain anuas, tá
AMLÉ tar éis nach mór 50,000
scoláire a thógáil go Baile Átha
Cliath le brú a chur ar an rialtas –
agus ar an Aire Oideachais – na
táillí a choimeád ag na leibhéal a
raibh siad. 

Faraor, áfach, mar a bhí le
feiceáil sa chlár faisnéise le déanaí
faoi Ruairí Quinn, is beag suime
atá ag an iar-réabhlóidí sin sna
mic léinn anois, ná aon rud eile is
cosúil seachas an téarma atá aige
a chríochnú amach – nó sin a
chuireadh le ciall sa chlár céanna.

Is leis an gcúlra sin a rachaidh
na mic léinn ag troid arís i

mbliana agus iarracht eile á
dheanamh acu leis an scéal a
athrú ó thaobh cúrsaí oideachais
tríú leibhéal de. Níl aon dabht,
áfach, ach gur damanta an troid é
agus brú ar an rialtas ó go leor
foinsí éagsúla. 

Mar sin, is dócha go ndeir an t-
airgead ciallmhar gur féidir brú a
chur ar an dream is mó nach dta-
gann amach chun vótáil. Agus, i
ndáiríre cén fáth go ndéanfaidís?
Ag an toghchán deiridh tháinig
Quinn amach, le Páirtí an Lucht
Oibre taobh thiar dó, agus Fine
Gael in éineacht leo, ag tabhairt
gach geallúint faoin spéir nach n-
ardófar táillí, agus go bhfanfadh
an deontas mar a bhí. 

Ansin, cad a tharla faoi chúram
an dá dhream? D’ardaigh na táillí,
gearradh an deontas fochéime
agus cuireadh deireadh go hiom-
lán leis an deontas iarchéime! Cén
fáth go gcaithfeadh na scoláirí
vóta agus gach salachar a bhí ag
an rialtas caite leo?

Mar sin, ní beag an troid atá
roimh na mic léinn sa bhliain seo
amach romhainn. Caithfidh siad
ar dtús a dteach féin a chur i

gceart agus na mic léinn a fháil ar
a dtaobh – obair atá faoi lán seoil
faoi láthair. Agus sin déanta acu,
caithfidh siad aghaidh a thabhairt
orthu siúd a thréig a gcuid mac
léinn go hiomlán. Is dream faoi
leith an rialtas seo agus gach
bréag insinte acu, agus ach uile
geallúint briste acu. Tá seantaithí
acu chomh maith a bheith ag
deileáil le mic léinn agus tá a
ndóthain iarcheannairí mac léinn
ina measc go dtuigfeadh siad na
cleasa ar fad atá ina n-armlón. Tá
gá do ghluaiseacht na mic léinn
smaoineamh níos faide lasmuigh
den bhosca ná mar a dhein siad
go dtí seo. Baineadh triail as a lei-
théid a dhéanamh anuraidh ach
de dheasca easpa aontais ní raibh
rudaí chomh éifeachtach agus a
d’fhéadfaidís a bheith. 

Tá sé thar am do mhic léinn na
tíre seo seasamh suas ar a gcosa
agus teachtaireacht ard, soiléir a
thabhairt do na húdaráis nach
bhfuil siad sásta. Mura ndéanfar
sin leanfaidh imirce na ndaoine
oilte agus is ar éigean go dtioc-
faidh aon fheabhas ar an staid ina
bhfuil rudaí!

BEATHA AN SCOLÁIRE

Cén fáth go gcaithfeadh na scoláirí vóta agus
gach salachar a bhí ag an rialtas caite leo?

TÁ sé ráite an tseachtaine seo ag an ghalfaire as
Ard Mhic Nasca, Co. an Dúin, Rory McIlroy, go
mothaíonn sé go bhfuil sé níos “Breathnaí” ná
“Éireannaí.”

Tá an scéal seo go mór i mbéal an phobail agus
tá go leor scríofa i bprionta agus ar líne faoin
ábhar seo. 

Cé nach bhfuil sé iomlán soiléir ag an phointe
seo, tá an chuma ar an scéal go roghnóidh sé
imirt leis an mBreatain seachas le hÉirinn sha
chéad chluichí Oilimpeacha eile, slán a bheas
sé, d’ainneoin gur eagraíocht ‘Uile-Éireann’ é
‘The Golfing Union of Ireland’.

Le bheith ionraic, de bhrí go bhfuil sé ina
Chaitliceach, nó go bhfuil a chuid tuismitheoirí
ina gCaitlicigh, bhí daoine ag súil gur in Éirinn a
bheadh a dhílseacht. 

Bhí daoine ag súil nach mbeadh stócach óg de
bhunadh na nGael den tuairim go mothaíonn sé
go bhfuil sé níos ‘Breathnaí’ ná ‘Éireannaí’, ach
sin mar atá. 

Tá an rogha aige chun a náisiúntacht a roghnú
agus caithfear meas a bheith ag daoine ar sin. 

Cibé ar bith, ní bhaineann a náisiúntacht leis
an gcaighdeán gailf a imríonn sé.

Is féidir sult a bhaint as a chuid gailf cibé ar
bith.

An féidir tacaíocht a thabhairt dó? Cinnte.
An féidir é a shantú mar ghalfaire Éireannach

níos mó.
Ní féidir. Fimíneacht a bheadh ann, nach

mbíonn muid tógtha nuair a dhéanann meáin
na Breataine sin le réaltaí na hÉireann? 

Is ionann meas a bheith agat air agus a
náisiúntacht a aithint. 

Agus an cás seo á phlé, tá sé fíor-aisteach go
maíonn páipéir áirithe gur eachtrannaigh
daoine Éireannacha atá ag iarraidh a bheith
Éireannach agus gur Éireannaigh iad daoine
nach bhfuil ag iarraidh a bheith Éireannach.

Ní cheart go mbeadh aon iontas ar dhuine ar
bith go mothaíonn Rory McIlroy níos ‘Breath-
naí’ ná ‘Éireannaí’.

Iarmhairt nadúrtha an ghalldaithe atá ann. 
Is as an chuid is gallda den Chontae is gallda

in Éirinn é Rory McIlroy. Rugadh agus tógadh é
le daoine gur Breatnaigh iad den chuid is mó.
Chuaigh sé ar scoil a bhfuil meon na Breataine
inti agus mar sin de.

I ndeireadh na dála, má tá tú galldaithe go
hiomlán, cad is ciall le bheith Éireannach? 

Má leanann galldú na hÉireann ar aghaidh,
déanfaidh cuid mhaith den aos óg in Éirinn an
rogha céanna agus atá déanta ag Mac Giolla
Rua, más fíor. 

Nach é seo an rud a thuar Dubhghlas de hÍde
sa leabhar, ‘The Necessity for De-Anglicising
Ireland’? 

AR an ábhar céanna, tá alt
fiúntach ag eagarthóir
nuachta TG4, Breandán
Delap, in eagrán na míosa
seo de ‘Comhar’.

‘Tic-Toc’ is teideal don alt
agus léirítear ann na hion-
saithe atáthar a dhéanamh
ar an nGaeltacht agus ar an
nGaeilge mar aon i láthair
na huaire.

Tá an t-alt seo le moladh
agus tá sé inmholta go
léifear é. 

Chun achoimre a
dhéanamh ar na téamaí atá
ann:  deireadh le Scéim
Labhairt na Gaeilge;
deireadh le neamh-
spleáchas an Choimis-
inéara Teanga; bagairtí ón
Aire Oideachais faoi stádas
na Gaeilge; téann an liosta
ar aghaidh. 

Tá an Ghaeltacht, an
Ghaeilge sa chóras
oideachais agus cearta
teanga faoi léigear. 

Ach cad atá á dhéanamh

faoi? 
Ní mórán de réir

cosúlachta. 
Tá sé dochreidte an easpa

troda atá fágtha ionann
mar Ghaeil. 

Tá daoine éifeachtacha
agus eagraíochta éifeach-
tacha againn ach níl cath
éifeachtach á throid
againn.

Caithfear caoi agus ord a
chur ar ár n-acmhainní gan
mhoill. 

Ar an drochuair, tá an
chuma ar an scéal, go
bhfuil an prácás maidir leis
an tSamhail Nua
Mhaoinithe tar éis
drochthionchar a imirt ar
ghluaiseacht na Gaeilge. 

Tá beagnach trí bliana
curtha amú air, go leor
fuinnimh caite leis, agus go
leor misnigh caillte air.

Sin an áit a ba cheart tús a
chur leis an ath-ionsaí, -
socraígí samhail nua
dhamánta láithreach! 

Rory McIlroy Galldú na nGaeltachtaí



Seirbhís 
thacaíochta
idirlín ag
eagraíocht 
thacaíocht 
atá in ísle brí
Máirtín Ó Catháin 

TUAIRISCÍONN an eagraíocht
‘Aware’, a thugann cúnamh do
dhaoine a bhfuil an ísle brí ag goil-
liúint orthu, go bhfuil ardú mór ar an
éileamh atá ar a gcuid seirbhísí le
cúpla bliain.  Tá ‘Aware’ ar cheann de
na heagraíochtaí a bhfuil lámh acu in
imeachtaí an tseachtain seo le haird a
tharraingt ar an bhféinmharú, agus
ar bhealaí lena sheachaint, sa tír seo.
Ceaptar go bhfuil an cúlú eacna-
maíochta ar an gcúis is mo go bhfuil
méadú ar an ísle brí agus ar an líon
daoine atá ag cur lámh ina mbás féin.

Tá ‘Aware’ tar éis seirbhís nua a
thosú ar an idirlíon – macasamhail
na gcruinnithe a bhíonn acu in
áiteacha ar fud na tíre ach gur ar an
gcóras leictreonach atá sé seo.  Dúirt
Kate Donnelly, eagraí sheirbhísí
‘Aware’ i gCúige Chonnacht, go
luíonn sé le réasún go mbeifí ag díriú
ar an idirlíon ina gcuid seirbhísí
anois ó thárla an oiread sin béime a
bheith ar an ríomhaire agus ar
dheiseanna nua-aimseartha
cumarsáide.  Tá an tseirbhís
ríomhaireachta eagraithe sa gcaoi
agus gur féidir le daoine clárú air
agus gan aon sonraí pearsanta a chur
ar fáil.  Bíonn duine oilte ag an ‘lári-
onad’ agus bíonn seisiúin ann chuile
uair an chloig.  Go deonach atá na
daoine atá sna lárionad ag obair.  Go
deonach freisin a oibríonn na daoine
a bhíonn ar fáil ar na córais teileafóin
atá ag ‘Aware’. 

Dúirt Kate Donnelly go mbíonn sé

deacair cruinnithe a eagrú scaití i
gceantracha tuaithe mar go mbíonn
drogall ar dhaoine go n-aithneofaí
iad.  Ní bhíonn an imní sin ann sna
cathracha.  “Tugann,” a deir sí, “an
córas idirlín seans do chuid mhaith
daoine cumarsáid agus ceangal a

dhéanamh le daoine eile go príob-
háideach, is cuma cén áit a bhfuil
cónaí orthu.” 

Tháinig comhlacht Tesco isteach a
chúnamh do ‘Aware’ le gairid freisin.
Baineann tacaíocht Tesco i mbliana
le seirbhís atá á cur ar fáil i meán-

scoileanna faoin teideal “Beat the
Blues”.  Dúirt Kate Donnelly go
bhfuil sé fíorthábhachtach go dtab-
harfaí ísle brí nó brú intinne i
ndaoine óga faoi deara.  Bheifí in
ann níos mo daoine a stopadh ó
lámh a chuir ina mbás féin, a deir sí,

dá dtiocfaí roimh dheacrachtaí mar
seo in am. 

Is féidir ceangal a dhéanamh leis
na grúpaí tacaíochta atá ag an
eagraíocht ‘Aware’ ar an idirlíon ach
a dhul chuig an seoladh
www.aware.ie.

Máirtín Ó Catháin

D’FHÉADFADH bealaí eile a bhei-
th ann le leas níos tairbhí a bhaint
as feamainn bhuí chladaigh an
iarthar ach chuile sheans go
mbeadh muintir an cheantair
thíos leis sin.  Tuigtear go bhfuil
lucht gnó ann a cheapann go
bhféadfaí an fheamainn fhliuch
aníos ón gcladach a dhíol díreach
le ceannaitheoirí idirnáisiúnta. Sa
gcás sin ní bheadh gá ar bith an
fheamainn a thriomú sa monar-
cha atá ag an gcomhlacht Arrama-
ra Teo i gCill Chiaráin i gConama-
ra.  Sa gcás agus go gcuirfí díreach
chuig an margadh í,  bhainfí an sú
as an bhfeamainn fhliuch i bhfad
ó bhaile le n-úsáid mar ábhar
greamaithe i gcuid mhór
cineálacha beatha, mar shampla
amháin. 

D’fhéadfaí an próiseas céanna a
oibriú i gCill Chiaráin féin – sin an
sú a dhiúl as an bhfeamainn fhli-

uch, nó ‘liquidisation’ mar a thug-
tar ar an bpróiseas.  Ach theast-
ódh na milliúin euro
infheistíochta le múnlú a
dhéanamh ar ionad lena aghaidh
sin. 

Níl Údarás na Gaeltachta – ar leo

Arramara Teo – tógtha le ceachtar
de na roghanna sin.  Ní theastódh
a leathoiread feamainne as an
gcladach dá gcuirfí an fheamainn
fhliuch díreach amach agus ní
bheadh gá leis an obair a
bhaineann le triomú na fea-
mainne sa monarcha áitiúil –
seachas beagán, b’fhéidir.  Chial-
lódh seo uilig laghdú fostaíochta
lánaimseartha agus páirtaim-
seartha.  Tá iarthar Chonamara,
atá ina cheantar láidir bainte fea-
mainne, buailte go han-dona le ag
an dífhostaíocht (bhí sin amh-
laidh fiú nuair a bhí fuadar faoi
eacnamaíocht na hÉireann) agus
bheadh Údarás na Gaeltacht in
aghaidh rud ar bith a laghdódh an
fhostaíocht atá ann. 

Fágann an bealach oibre traidis-
iúnta go bhfuil coibhneas 4:1 i
dtaobh na feamainne a thagann
fliuch as an gcladach agus an lear
d’fheamainn thriomaithe a
bhíonn sa monarcha i gCill

Chiaráin sa deireadh.  Teastaíonn
4 thonna den fheamainn fhliuch
le tonna den fheamainn thri-
omaithe a chur amach as an
monarcha.  Tógann Arramara Teo
isteach idir 20,000 agus 25,000
tonna d’fheamainn fhliuch sa
mbliain.  Gan an próiseas tri-
omaithe d’fhéadfadh laghdú 60%
nó 70% a bheith ar an nglaoch ar
fheamainn. 

Beidh tionscail na feamainne,
agus Arramara Teo, ar chlár an
chruinnithe Boird a bheidh ag
Údarás na Gaeltachta go gairid –
an cruinniú deireannach ag an
mBord a toghadh agus a ceapadh
6 bliana ó shin.  Bhí an tÚdarás ag
iarraidh páirtí nua gnó a fháil
isteach leo in Arramara Teo le
scaitheamh maith agus bhí go leor
comhráití acu le comhlacht as an
bhFrainc.  Níl a fhios cén deireadh
a bheidh leis sin agus caithfear
roinnt socruithe a dhéanamh ag
cruinniú Bhord an Údaráis.     

Feamainn ar chlár cruinnithe Údaráis – béim ar fhostaíocht

‘Guerilla Days in Ireland’ tagtha go Gaillimh
Léirmheas le Ciarán Mac Fhearghusa  

TÁ camchuairt a dhéanamh ag an
dráma ‘Guerilla Days in Ireland’ i
láthair na huaire agus beidh sé sa
Town Hall Theatre i nGaillimh an
tseachtain seo, ón 11-15 Meán
Fómhair. 

Is é seo an dara camchuairt den
léiriúchán  agus is i ngeall ar an
éileamh agus an rath mór a bhí ar
an gcéad chamchuairt a táthar ag
tabhairt faoi sheónna a léiriú ar fud
na tíre. 

Tá ómós ag dul go Neil Pearson as
ucht an dráma seo a chur in oiriúint
don stáitse agus do lucht féachana
na linne seo. Ba ó cheann de na
tréimhsí ba chorraithe  i stair na
hÉireann é agus ní haon iontas go
bhfuil tóir mhór ar thicéid. 

Ar ndóigh baineann an scéal le
beathaisnéis Tom Barry, den teide-
al céanna. atá aitheanta mar
cheann de na cuntais is fearr atá
scríofa faoi Chogadh na Saoirse. 

Aithnítear Tom Barry (1 Iúil 1897-
2 Iúil 1980) mar dhuine de na cean-
nairí treallchogaíochta ba shuntasaí

d’Óglaigh na hÉireann le linn
Chogadh na Saoirse agus meastar é
a bheith ar dhuine acu sin is mó
raibh tionchar aige ar threall-
chogaíocht nua-aimseartha. 

D’fhoghlaim sé a cheird in arm na
Breataine sna blianta 1915-1920.
D’úsáid sé agus roinn sé a sain-
scileanna lena mhuintir in Iarthair
Chorcaí tar éis dó filleadh ar a
bhfód dúchais agus bhí meas
idirnáisiúnta air ó leithéidí Ernesto
Ché Guevara.

Éiríonn le Pearson, atá mar
stiúrthóir ar an dráma chomh
maith, an lucht féachana a mheal-
ladh trí mhodh reacaireachta iard-
hearcaidh. Déanann an sean-Tom
Barry, ról atá ag Breandan Conroy,
reacaireacht ar ghníomhaíochtaí
Tom Barry agus é óg. 

Fear le taithí agus le tuiscint é an
sean-Bharry agus in amanna
labhraíonn sé go díreach le Barry
óg, ról atá ag Aidan O’Hare. Tugann
an tseift an-éifeachtach seo léargas
soiléir ar an gcoimhlint inmheá-
nach a bhí ag Barry agus é ag tab-
hairt faoi na rudaí a rinne sé.

Mar fhear óg, cheistigh sé a chu-
mas ceannaireachta féin agus ghoill
sé go mór air nuair a maraíodh
daoine nó nuair a d’fhulaing daoine
i ngeall ar na cinntí a ghlac sé féin.
Ba léir gur ghoill bás an ógánaigh
Pat Deasy go mór air agus é ina
sheanfhear. 

Roinntear an plota thar thrí rad-
hairc. Dírítear isteach sa chéad rad-
harc ar chúlra Barry san IRA agus
an ról ceannaireachta a bhí aige sa
luíochán cáiliúil a rinneadh ar arm

na Breataine i gCill Mhichíl,
luíochán a thug aitheantas dó mar
straitéisí míleata agus a tharraing
conspóid. 

Sa dara radharc insítear faoin
troid i gCrios an Bharraigh agus an
méadú a bhí ag teacht ar a chlú
agus a cháil sa cheantar. Sa tríú rad-
harc cuirtear béim ar an ngaol a bhí
aige le ceannasaíocht an IRA, go
míleata agus go polaitiúil, agus
deireadh Chogadh na Saoirse ag
druidim.

Tagann deireadh an dráma go
tobann agus go brónach le nuacht
faoin sos cogaidh á fháil aige ó
pháipéar nuachtáin. Tugtar le fios
go haiféalach nárbh shin deireadh
leis na laethanta treallchogaíochta
in Éirinn.

Cé go ndéantar cur síos ar ghlór
agus ar ghliondar cheann de na
tréimhsí ba réabhlóidí i stair na tíre
seo, cuirtear béim ar an mbrón agus
ar an bhfulaingt atá mar thoradh ar
an gcogaíocht chomh maith.
Cuidíonn dearadh taibhsiúil an
stáitse le téama an bháis agus an
bhróin a léiriú go héifeachtach.

Baol ann go
ndiúltófar don
Seachbhóthar
nua
TÁ an chontúirt ann go ndiúltóidh
an Chúirt Eorpach do sheachbhóthar
na Gaillimhe, dar leis  an TD Brian
Walsh (Fine Gael, Gallimh Thiar).

Má dhiúltaíonn an Chúirt Eorpach
don bhóthar, dar le Walsh gur cheart
don rialtas úsáid a bhaint as a
gcumhacht IROPI (Cúiseanna dianri-
achtanacha leasa phoiblí
sháraithigh)  chun dul ar aghaidh leis
an obair. Is iad Cairde Chomhshaol
na hÉireann atá ag tabhairt an cháis
chun na Cúirte Eorpaigh. Cheana,
thóg Peter Sweetman ón eagraíocht
sinan cás chun na Cúirte
Uachtaraigh tar éis don Bhord
Pleanála cead a thabhairt dul ar
aghaidh leis an bhforbairt. Tá sé
beartaithe an seachbhóthar nua a
chur trí cheantar Gaeltachta Mhion-
laigh, díreach ó thuaidh den
chathair. AMC

Caithfear 
iarraidh 
eile a 
thabhairt 
faoin 
mbóthar 
– Ó Cuív
Máirtín Ó Catháin 

“NÍ féidir éirí as an iarracht le
bóthar nua a fhorbairt as Scríb go
Gaillimh,” a deir an Teachta Dála
do Ghaillimh Thiar, Éamon Ó Cuív.  

Ag labhairt dó le ‘Gaelscéal’,
dúirt an Teachta Ó Cuív go dteast-
aíonn bóthar nua i ndeisceart
Chonamara agus go gcaithfear
féachaint le cúrsa an bhóthair sin a
chuir níos faide ó thuaidh sa sli-
abh.  

Tá sé geall le bheith cinnte anois
go ndiúltóidh na Comhairleoirí
Contae don chúrsa atá molta ag na
saineolaithe bóthair. Is cosúil
freisin go bhfuil formhór phobal
dheisceart Chonamara ina aghaidh
ar an gcúis go bhfuil sé ag trasnú
bailte fearainn agus ag teacht
róghar do thithe agus do ghabhál-
tais talún.   

Nuair a thabharfaidh Comhair-
leoirí Contae droim láimhe don
phlean sin ní chuirfidh bainistíocht
na Comhairle Contae an scéal níos
faide – títfidh plean an bhóthair
agus €3m caite go dtí seo ar an
bpleanáil agus ar an réiteach le n-
aghaidh. 

“Tá mise ag moladh,” a deir an
Teachta Ó Cuív “nach n-iarrfaí ar
na Comhairleoirí vóta a chaitheadh
nó go mbeidh soiléiriú iomlán
faighte ar an achar a d’fhéadfaí a

dhul ó thuaidh leis an mbóthar.
Caithfear a dhul ar ais don Eoraip
agus caithfidh ionadaithe poiblí
Ghaillimh Thiar agus na Comhair-
leoirí Contae a bheith ann an iar-
raidh seo.” 

Creideann an Teachta Ó Cuív gur
dearnadh drochbhotún nuair nár
cuireadh Comhairleoirí Contae i
dteannta na bhfeidhmeannach as
an  gComhairle Contae chuig cru-
inniú a bhain leis an mbóthar nua
sa mBruiséil anuraidh.  Bhí ceist an
chaomhnaithe talún – SAC agus a
leithéide – á plé ag an gcruinniú
seo.  

Dúirt feidhmeannaigh sinsear-
acha i gComhairle Chontae na Gail-
limhe gurbh fhearr go bhfágfaí
láimhsiú an chruinnithe sin sa
mBruiséil anuraidh fúthu féin.  

Ach bhí Comhairleoirí Contae ag
iarraidh a dhul ann freisin. Dúirt an
Comhairleoir Seosamh Ó Cuaig go
ngabhfadh sé don Bhruiséal ar a
chostas féin ach ní raibh aon ghla-
cadh leis sin ach an oiread.  Dúirt
an Comhairleoir Contae Seán Ó
Tuairisg ag cruinniú poiblí i gCois
Fharraige an tseachtain seo go
raibh sé faighte amach aige féin
anois nár coinníodh miontuairiscí
ar bith ag an gcruinniú seo sa
mBruiséil.  Dúirt an Comhairleoir
Seosamh Ó Cuaig go raibh an
scéala seo dochreidte. 

“Tá an chosúlacht air nach bhfuil
an pobal sásta go bhfuil an t-eolas
uilig ar fáil,” arsa an Teachta Dála
Éamon Ó Cuív.  “Ní ceart go
mbeadh an oiread sin rúndachta ag
baint le hobair na Comhairle Con-
tae.  Is furasta a thuiscint nach
mbeadh muinín ag muintir Chona-
mara as na tuairiscí nuair nár
ligeadh na daoine a thogh siad féin
chuig an gcruinniú sin.” 

Dúirt an Teachta Ó Cuív – iar-Aire
Gaeltachta é féin – gur cosúil go
raibh dearcadh sa gComhairle Con-
tae nár cheart an bóthar a chur
mórán ó thuaidh ar aon nós.
“Caithfidh muid é seo uilig a fháil
soiléirithe,” a deir an Teachta Ó
Cuív.  “Silim go ngabhfadh daoine
ar an mbóthar nua fiú agus dá
mbeadh sé roinnt achair ó thuaidh;
sin é a thárlaíonn i chuile áit - téann
tú ar an mbóthar maith.”  Dúirt Ó
Cuív nach mbeifear in ann réimse
sách leathan postanna a chuir ar fáil
do dhaoine óga na linne seo i
nGaeltacht Chonamara mar go
bhfuil réimse fairsing cáilíochtaí
acu.  “Is ansin atá an bóthar ag
tastáil.  Dá mbeadh bóthar ceart
ann agus cuarbhóthar i nGaillimh,
bheadh daoine in ann a dhul
isteach agus amach gan an iomarca
moille. D’fhágfadh sin go bhféad-
faidís cónaí sa mbaile sa
nGaeltacht,” a dúirt sé.

Eamon Ó Cuív, TD,
Fianna Fáil

Buaiteoirí sa Rannóg Ceardaíochta ag Taispeántas Chois Fharraige: Joe Her-
non agus Liam MacGuidhir as Cois Fharraige.

Na Gaeil Óga:
Mná, Comhrac
agus Rac is Roll
Ciarán Mac Fhearghusa

TÁ sé fógartha ag CLG Na Gaeil
Óga go mbeidh oíche
dhornálaíochta bhóna bháin
(white collar boxing) á reáchtáil
acu roimh bhriseadh na Nollag.

Ag leanúint treochtaí chluban-
na eile Chumann Lúthchleas Gael
ar fud na tíre, shocraigh an t-aon
chumann lánGhaeilge i mBaile
Átha Cliath go rachaidh siad i
mbun comhrac lena chéile ar
mhaithe le hoíche shiamsaíochta
den scoth a chur ar fáil dá lean-
tóirí.

“I ndáiríre, tá dhá
phríomhaidhm ag baint le heagrú
na hócáide seo,” arsa bainisteoir
na nGael Óg, Ciarán Ó Feinnead-
ha. 

“Ar an gcéad dul síos, is bealach
iontach é chun na leaids a choin-
neáil aclaí thar an gheimhreadh,
rud atá thar a bheith tábhachtach
dom féin, PJ agus Marcas atá mar
fhoireann bhainistíochta.”

“Tá bliain chriticiúil don chu-
mann os a gcomhair amach.
Beidh ardú céime ag dul dúinn ó
roinn 10 go roinn 8 nó 7 ar a
laghad agus caithfimid a bheith
réidh don dúshlán sin.”

“An dara cúis ná go bhfuil muid
ag breathnú ar an ócáid mar
fhoinse thábhachtach airgid don
chumann. Tá traenálaí le Gaeilge
faighte againn agus tá súil againn
dornálaí mór le rá le Gaeilge a
fháil le bheith ina fhear/bean an tí
ag an ócáid.”

“Cinnteofar dáta beacht chomh
luath agus a bheidh a fhios againn
cén uair a bheidh an cluiche cean-
nais don Chorn le n-imirt againn.
Ag an bpointe seo tá muid ag
fanacht ar dháta ón gcoiste con-
tae.”

Tuigtear go bhfuil Gael na hard-
chathrach ar bís faoi roinnt de na
comhraic a bheith ar siúil ar oíche
na hócáide seo agus táthar ag súil
chomh maith go dtabharfar
greadadh do dhuine nó beirt
freisin.

I measc na gcoimhlintí ar a

bhfuil an méid is mó cainte á
dhéanamh fúthu tá Daithí “Bríste
Salach” de Buitléir a thabharfaidh
aghaidh ar Eoghan “Drop-Chic
sna Magairlí” Ó Murchú. 

Beidh Franc “The Punisher” Ó
Tormaigh, an múinteoir bun-
scoile, ag iarraidh béasa a
mhúineadh do Dhónal “An
Tincéir” Ó Cearúil. Seasfaidh
Ruadhán “An Capall” Ó Feinnead-
ha an fód i gcoinne Mhícheál “an
Bodach Bóthair” Ó Nualláin.  

Ach is í troid mhór na hoíche, i
gcatagóir throm-mheáchain lucht
na Gaeltachta, ná Joe “An Bua-
madóir” Ó Griallais ó Ros Muc a
bheidh  in iomaíocht le hOwenie
“Fadúda” Mc Gee as Cloich
Chionn Fhaola. 

Tuigtear do Ghaelscéal chomh
maith go mbeidh beirt Ghael Óg
eile i measc na gceoltóirí a bheidh
ag cuidiú chun oíche spleodrach
spreagúil a chur ar fáil. Is iad sin
Stiofán Ó Fearáil agus Daithí Ó
Ruaidh ón mbanna ceoil de
sheisear a chanann an t-amhrán
‘Tír le Teanga, Tír le hAnam’ i
gcomhpháirt le Coláiste Lurgan i
gCois Fharraige.

Leagan Gaeilge de ‘Some
Nights’ atá ann ón mbanna ceoil
idirnáisiúnta Fun. Ag an tráth
seo, tá na Gaeil Óga tar éis breis
agus 35,000 amas, ar an amhrán
seo amháin, a fháil ar Youtube
agus an figiúr sin ag méadú go
laethúil. 

Tá an leagan féin déanta go
hálainn agus go paiseanta ag an
ngrúpa agus ardaíonn sé ceistean-
na tábhachtacha faoin
bhféiniúlacht, dúchas, teanga
agus tír. “Bhí muid ag iarraidh
aintiún Gaeilge a chumadh chun
daoine óga a spreagadh i dtreo na
Gaeilge,” arsa Stiofán.

Agus creid nó ná creid é, is
grúpa ceoil iad atá fós gan ainm!
“Níl ainm roghnaithe againn go
fóill. Labhair muid faoi i rith an
tsamhraidh agus arís le déanaí
ach níor tháinig muid ar aon rud
sásúil.”

In ainneoin go bhfuil easpa
ainme ag an ngrúpa, níor theip
orthu clú agus cáil a bhaint amach
dóibh féin mar cheoltóirí den
scoth agus ceoltóirí aitheanta ar
nós Glen Hansard ag tuíteáil
fúthu. 

Chomh maith leis sin, chuir an
comhlacht lipéid atá ag Fun,
Warner Music, cóip de leagan
Gaeilge an amhráin chuig gach
stáisiúin raidió sa tír mar chuid dá
bhfeachtas poiblíochta chun aird
a tharraingt ar an gceolchoirm a
bheidh ag Fun in Éirinn go luath. 

Mar sin, céard faoi na mná a
deir tú? Bhuel tabharfaidh foire-
ann na mban faoi chluiche cin-
niúnach anocht sa bhabhta
cheathrú ceannais den Chorn i
gcoinne Chumann an Chloigthí,
Cluain Dolcáin. Meastar gurb iad
atá mar rogha na coitiantachta
chun an cluiche leathcheannais a
bhaint amach. 

Dar le bainisteoir fhoireann na
mban, Shane Ó Faoláin, “níl sé i
gceist againn páirt a ghlacadh sa
dornálaíocht bhóna bháin, ach ní
bheadh a fhios agat,” ar sé le
meangadh mór gáire ar a aghaidh.

LAIGHIN
NUACHT

Seoltar scéalta chuig:
nuacht@gaelsceal.ie

Scoláireacht
ceoil in Áras
Chrónáin
TÁ séasúr úr tagtha ag Áras
Chrónáin, Cluain Dolcáin, agus
ranganna ceoil á n-eagrú acu
mar a bhíonn gach bliain.

I mbliana tá scoláireacht nua
ar fáil a chlúdóidh costas ran-
ganna ceoil d’uirlis amháin.  Tá
an scoláireacht teoranta do
pháistí agus garpháistí bhaill
an Árais, agus roghnófar an té
a gheobhas an scoláireacht i
gcrannchur anocht.

Tá an scoláireacht ainmnithe
in ómós do Iggy Bowers, cara
buan an Árais agus iarmhúin-
teoir feadóige, a cailleadh anu-
raidh.

Tá an tÁras freisin ag cur tús
le scéim eile le huirlisí ceoil a
fháil ar cíos, beart a laghdóidh
an costas nuair nach mbíonn
daoine cinnte an leanfaidh
páistí leis na ranganna.

Tá fidleacha den uile chineál
ar fáil, mar aon le bosca ceoil,
bainseo, mileoidean,
maindilín, mandóla, giotár
agus píob uilleann. EÓM

Glór Bhalana ag cur na Gaeilge
chun cinn i gCeatharlach 

TÁ slua beag páistí ar an bhfaiche,
iad gléasta in éadaí seanfhaisean-
ta, agus iad ag suí ar stól os mo
chómhair.  Ina lámha tá scláta
agus tá siad cos nochtaithe.
Isteach sa chomhluadar seo
tagann bean ata lán le fuinneamh,
píce ina lámh agus mala ar a
droim. 

Is é seo an Scoil Scairte a d’ea-
graigh Glór Bhalana i gContae
Cheatharlach i dteannta le Grúpa
Feabhsuithe Bhalana, eagras ana
ghníomhach sa cheantar tuaithe
seo.   Ócáid é seo atá ar bun le
haghaidh na Seachtaine
Oidhreachta a bhí ar bun ar fud na
tíre agus a tháinig chun críche Dé
Domhnaigh seo caite. 

Cé go mbionn lagmhisneach
ann uaireannta faoi phaistí de
bharr go mbíonn siad greamaithe
leis an DS nó an iPhone nó uirlisí
dá leithéid, ní bhíonn sé rófhada
go dtosnaíonn na páistí seo ag
baint taithnimh as an ‘seanteicne-
olaíocht’.  Faoi dheireadh na
scoile, bíonn siad go léir ag
déanamh babóga as snáth olla.

Ócáid ana thaithneamhach
dátheangach ab ea é seo, ócáid a
thugann léargas mhaith ar obair
agus ar spioraid Ghlór Bhalana. Tá
duaiseanna buaite ag an ngrúpa
seo le dhá bhliain anuas i gcomór-
tas Ghlór na nGael.  In 2010,

bhuaigh siad an gradam don ion-
tráil nua ab fhearr agus anuraidh
bronnadh gradam na hoidhreach-
ta orthu.

Ach níl siad ag ligint a maidí le
sruth i mbliana, ná baol air.  Ag
labhairt dom le hurlabhraí an
ghrúpa, Máire George, tá go leor
déanta acu i mbliana agus
beartaithe acu idir seo agus an
Nollaig chun aird na moltóirí a
mhealladh arís, táim cinnte. 

Ag an am céanna, ní ar mhaithe
le moltóirí atá siad ag déanamh na
hoibre.  “Tá ana spéis againn sa
teanga agus táimíd ag déanamh ár
ndícheall an pobal seo a thabhairt
linn,” arsa Máire. 

“Nílimid ag iarraidh an teanga ‘a
shá siar aon scornach’ ach tá ag
éirí linn an Ghaeilge a chur os
comhair an phobail i slí atá taith-
neamhach agus suimiúil.”

Trí mhí ó shin, d’oscail Glór
Bhalana agus an Grúpa Feabhsuit-
he siopa nua sa tsráidbhaile seo,
timpeall deich míle ó dheas de
bhaile Cheatharlach ar an
mbóthar go Ros Láir. 

An Siopa Glas is ainm don ghnó
nua agus is ann a dhíoltar earraí
dara láimhe de gach sórt  – éadaí,
leabhair, troscán agus bréagáin. 

Is é seo anois an ceanncheathrú
dá gcuid oibre agus bíonn
oícheanta comhrá acu ansin uair

sa mhí, ar an gcéad Dhéardaoin. 
“Oícheanta deasa sóisialta a

bhíonn agus bíonn píosa comhlu-
adar agus craic againn,” arsa
Máire.   

Tá go leor eile ar bun acu.
Eagraíonn siad céilithe sa scoil
naisiúnta áitiúil agus tá na múin-
teoirí ansin liostáilte acu chun na
rincí traidisiúnta a mhúineadh do
na daltaí. 

“Baineann siad ana spórt as seo
agus arís cuidíonn sé linn ‘cúpla
focal’ a scaipeadh.”

Tá an Ghaeilge ag sleamhnú
isteach in go leor ócáidí pobail
agus tá go leor den chreidiúint ag
dul don sagart paróiste, an tAthair
Howard, fear a chaith na blianta
ina phríomhoide ar an Mhainistir
Thuaidh i gCorcaigh. 

Bionn seanfhocal Ghaeilge i
gcónaí ar an nuachtlitir aifrinn
agus roinnt píosaí eile chomh
maith.  Bionn roinnt den Aifreann
freisin i nGaeilge.

Na rudaí beaga seo go léir,
cuidíonn siad chun a mheabhrú
don phobal gur ann don teanga
agus go bhfuil sí beo ina measc. 

Ceann de na straitéisí is éifeach-
taí ag Glór Bhalana an teanga a
chur chun cinn í a cheangal le rud
éigean eile atá ar siúl sa phobal a
bhfuil suim ag na daoine ann.  

Tá go leor suime sa cheantar

seo, mar aon le ceantracha eile, sa
dhúlra agus san oidhreacht.
Láimh le bialann áitiúil, The
Forge, tá ‘Slí na Sceach’, siúlóid
gairid timpeall ar pháirc in aice
leis an gclaí agus fógraí dáthean-
gacha crochta ag pointí éagsúla
timpeall na páirce ag míniú cad é
an sceach sin agus siúd. 

Roimhe seo, bhí lámh ag an
ngrúpa sa ghairdín pobail le hais
na scoile – agus chabhraigh siad trí
roinnt comharthaí dátheangacha a
chur in áirde. 

“Sin iad na bealaí is simplí chun
an teanga a chur i mbéal an
phobail,” arsa Máire.  

Idir seo agus an Nollaig, beidh
go leor ar bun ag Glór Bhalana.  Tá
cóisir Oíche Shamhna dáthean-
gach le reáchtáil i gCaisleán Hunt-
ingdon, caisleán i gCluain Uí Ghall
a bhfuil sé de cháil air a bheith
breac le taibhsí.   Um Nollaig,
beidh Daidí na Nollag dáthean-
gach ar dualgas ag an Siopa Glas!

Tá sé deacair gan a bheith
spreagtha ag fuinneamh Mháire
agus a comhbhaill i nGlór Bha-
lana.  Tá go leor bainte amach acu
– agus fuílleach eile ar an gclár acu
don am amach romhainn. 

Má tá dea-shampla de phleanáil
teanga ag teastáil uait, ní gá ach
dul ar cuairt go dtí an tsráidbhaile
beag seo i gCeatharlach!

Cluain Dolcáin,
BÁC
Buíochas Mór
leat, a Mháirín!
TÁ Máirín Uí Mhaoilír i ndi-
aidh éirí as a cuid cúraimí le
Naíonra Chrónáin i gCluain
Dolcáin, Baile Átha Cliath.

Baineann Naíonra
Chrónáin le hÁras Chrónáin
i gCluain Dolcáin, suíomh
na Gaeilge sa tsráidbhaile is
Gaelaí is dócha i mBaile
Átha Cliath.  Agus mar
chuid d’obair an Árais, bhí
Máirín ar dhuine de na
daoine a bhunaigh an
naíonra le cabhrú le dul
chun cinn na teanga sa
gceantar.

Tá dhá ghaelscoil bhun-
leibhéil i gCluain Dolcáin
mar aon le coláiste meán-
leibhéil amháin, agus
freastalaíonn an naíonra ar
riachtanais an phobail
Ghaeilge, ní hamháin i gClu-
ain Dolcáin ach sa gceantar
máguaird.

Le blianta fada, bhí Máirín
ag obair ag tabhairt Gaeilge
don chéad ghlún eile, ach tá
sí imithe ar scor anois agus
ag súil le sos atá tuillte go
mór aici.

Ghabh Áras Chrónáin
buíochas mór le Máirín agus
í ag éirí as, agus ghuigh siad
gach rath agus sláinte uirthi
sa todhchaí.  Gheall siad leis
go leanfar leis an naíonra sa
gcaoi is go mbeidh an
Ghaeilge ag na glúnta atá ag
teacht. EÓM

Tugann Concubhar Ó Liatháin cuairt ar Scoil Scairte Bhalana 

Bríd, an mhúinteoir, ag insint scéala do na paistí ag an Scoil Scairte



Scéalta
Chorca Dhuibhne 
Breandán Mac Gearailt 

‘Féile Trad
Cheoil’ an 
Daingin 
ANURAIDH, bheartaigh Aoife
Grainbhéal ó Shráid Eoin, an
Daingean, ‘Féile Trad Cheoil’
deireadh seachtaine a eagrú. 

Chuir toradh a saothair thar an
ndeireadh seachtaine úd misneach
uirthi agus bheartaigh sí ceann níos
mó a bheith ann i mbliana. 

Teagascóir ceoil in Ollscoil Chor-
caí is ea Aoife fé láthair. Canann sí,
seinneann sí an fheadóg mhór, a
rogha uirlís, an veidhlín agus an
pianó chomh maith. 

Cé go mbíonn go leor daoine ag
cabhrú le hAoife, aon rud a thógann
sí uirthi féin deineann sí féin gach
dícheall le crích agus crot a bheith
air. Gan amhras faigheann sí
tacaíocht óna deifiúr, Deirdre, a
sheinneann an chruit agus a
chanann.

San ráite, is eachtra fada féile na
bliana seo féile ina gcuaigh tríocha a
cúig ceoltóir go barr Chnoc
Bhréanainn ar an Satharn seo caite
agus  chraobhscaoil ceol chun na
ceithre harda. 

Bhí Aoife i mbarr leis an slua
ceoltóirí agus bhí Deirdre ina cean-
nródaí ar mhórghasra de dhaoine
óga a chuaigh leath slí suas an cnoc. 

Bhí sé deacair seiteanna a
dhéanamh ar barr ach casadh
amhráin agus ní raibh aon easpa
gothaí rince ann. 

Mar is eolach, bhí an uain  go
hálainn agus ba hardu croí do gach
duine é, mar go raibh ceol ins gach
cúinne agus póirse ar an mbaile. 

Is liodán le háireamh an líon
ceoltóirí aitheanta a bhí ar a dtriall
thar an deireadh seachtaine. Bhí
gach duine a cheistíos an-sásta ar
fad. 

Dream mór cur chun cinn an
cheoil Ghaelaigh is ea tuistí Aoife
agus Dheirdre, Mícheál agus Áine,
agus bíonn siad bainteach le cúrsaí
ceoil agus féilte eile mar Fhéile na
Bealtaine. Cén coirm cheoil nó
imeacht is fearr ar bhain Áine
sásamh as? 

“Ní rabhas ar bharr Chnoc
Bhréanainn,” ar sí, “ach bhaineas
ardtaitneamh as an gcoirm cheoil a
bhí ann oíche Dé Sathairn mar a
raibh Donal Lunny, Conal Ó Gráda,
Karen Casey, Ciarán Vallely agus an
rinceoir aonair, Dáithí Ó Géibhean-
naigh. 

“Bhaineas sásamh thar na bearta
as an oíche agus is iontach an
rinceoir an Géibheannach óg.” Dúirt
sí go bhfuil Dáithí sa chéad rang
Ardteiste i mbliana agus go bhfuil sé
aitheanta go forleathan. “Tá Craobh
an Domhain fé dhó aige agus craobh
Jig Jig, Tg4. 

An tseachtain seo caite
ghnóthaigh sé an comórtas, ‘Kerry
Has Talent’ agus €5,000 E,” ar sí. 

Cinnte, tá Áine mórálach as Aoife
agus as Deirdre ach b’fhearr léi dá
ndáilfeadh Aoife níos mó den obair.
“Tabhair aga dhi,” a dúrt léi 

Ar na mórócáidí eile a bhí ann, bhí
coirm cheoil le Jimmy Crowley agus
daoine mar Phádraig Ó Sé, ó Raidió
na Gaeltachta. 

Seoladh Dreoilín Shráid Eoin agus
thug Damian Mullane  agus a
chairde a sheirbhís in aisce. Bhí
coirm cheoil aonair ag Michelle Ní
Mhaolchatha agus ar na daoine eile
a bhí ar ardáin bhí Cillian Dohemy,
Dáithí Spról agus a ghrúpa, Cillian
King, Darren de Róiste agus Diar-
maid Ó Síoda.

Mheas fear óg ó Chorcaigh,
Éamon Ó Gráda,  go raibh an séasúr

imithe air nuair a tháinig sé don
ndeireadh seachtaine.” 

Is dócha go mba cheart dúinn go
léir a bheith buíoch don aimsir agus
do Chlann Uí Ghrainbhéil agus a
gcairde as sárfhéile a reáchtáil.  

An Faoiteach
Deireanach
AR an nDomhnach seo caite
cuireadh Aifreann na marbh le
hanam Shiobháin De Faoite Uí
Mhathúna i Séipéal Dhún Chaoin.
Fuair  Siobhán bás tar éis, stóc. 

Mhol an Sagart Paróiste, an tAth.
Eoin Ó Cadhla, í as a diongbháil-

teacht choitianta ar shon na Gaeilge,
as a lámhcheardaíocht agus ghaibh
buíochas léi as an éadach altóra
álainn a thug dí don séipéal. 

Is mná Rialta a thug an chróise
neamhchoitianta seo go hÉirinn
agus d’fhoghlaim daoine eile, ag
áireamh Shiobháin, conas an obair
shuaithinseacht seo a dhéanamh. 

Ba í Siobhán an Faoiteach deire-
annach ó Ghleann Eatharlaí agus
mar ómós dá hanam, cas Eibhlín Ní
Chearnaigh, an t-amhrán ‘Iníon an
Fhaoit ón nGleann’, ag an Aifreann.
Bhí sé idir dhá cheann na meá an i
nDún Chaoin, mar a raibh Siobhán
agus a céile Pádraig le sé bliana
déag, nó i gCaiseal Mumhan na Rí
Gael a chuirfí í. 

Mheas a clann go mba dhócha gur
cheart filleadh ar a gaolta agus mar a
gcaith sí trí ceathrú dá saol, Caiseal.
Deineadh san. Deinimid comhbhrón
lena céile, Pádraig, a beirt iníon,
Niamh, Siobhán agus a gcuid.

Nótaí Uíbh
Ráthaigh
Seisiún sa Scoil – beidh seisiún
ceoil ar siúl sa Seanscoil i
gCaisleach oíche Dé hAoine, 21
Meán Fómhair, ag tosnú ag
8.30 i.n. Ceoltóirí óga áitiúla fé
stiúir Róisín Ní Riain a bheidh
le clos, agus is mar chuid
d’imeachtaí Oíche Cultúrtha
2012 atá an seisiún seo á eagrú
ag an gComhchoiste i gcomhar
le Donie Ó Súilleabháin agus le
hEalaín na Gaeltachta.  Saor in
aisce agus  eolas ón gComh-
choiste ag 066-9474888.

Ranganna do Dhaoine Fásta –
Tá clárú á dhéanamh comh
maith, faoi láthair, do rangan-
na eile a bheidh ar siúl ag an
gComhchoiste sa cheantar
faoin scéim BTEI ag tosnú an
mhí seo.  (1) Tiling FETAC L4 –
An Dromaid; (2) Practical
Home Care Skills FETAC L5 -
An Dromaid; (3) Infection Pre-
vention & Control FETAC L5;
(4) Introduction to Nursing
FETAC L5; (5) Marketing Prac-
tice FETAC L5; (6) Entrepre-
neurial Skills FETAC L5.  Coin-
níollacha BTEI a bhaineann le
táillí.  Eolas agus áirithintí ón
gComhchoiste ag 066-
9474888 /
www.uibhrathach.ie

Cúrsa Gaeilge Seachtaine i
nDeireadh Fómhair – beidh
dianchúrsa Gaeilge, a mhair-
fidh ar feadh seachtaine, ar siúl
ón Satharn 27 Deireadh
Fómhair go dtí an Aoine 02
Samhain ar siúl sa cheantar
agus ranganna agus imeachtaí
eile ar siúl i rith an lae agus
teacht le chéile istoíche dos na
rannpháirtithe.  Cáilíocht
FETAC L3; oscailte do ran-
npháirtithe.  Is féidir lóistín a
chur ar fáil má tá sé uait!  Eolas
breise ón gComhchoiste ag
066-9474888 /
www.uibhrathach.ie / www.
irishlanguageholidays.com.

Cúis Bróid do Chloch na Coillte 
Concubhar Ó Liatháin

CÉ go bhfuil an príomhghradam i
gComórtas na mBailte
Slachtmhara buaite roimhe seo ag
Cloch na Coillte, bhí sásamh ar
leith ag baint leis an ngradam, an
Baile Beag is Fearr in Éirinn, a
bronnadh ar an mbaile in iarthar
Chorcaí ar an Luan. 

B’shin a thug Méara Chloch na
Coillte, Cionnaith Ó Suilleabháin,
le fios agus é ag labhairt le
Gaelscéal i ndiaidh an bhronnta
san Helix i mBaile Átha Cliath. Ba
é an sráidbhaile beag i gContae an
Longfoirt, Mainistir Shruthla, a
bhuaigh an príomhghradam i
mbliana.  Is é Cloch na Coillte an
t-aon bhaile a bhuaigh
príomhghradam na mBailte
Slachtmhara(1999) agus
príomhghradam Ghlór na nGael
(1995).

“Ar an 28 Meitheamh, rinne
tuilte scrios ar an mbaile seo agus
tharla rud éigean mar an gcéanna
dhá mhí níos déanaí ar an 28
Lúnasa,” a dúirt sé.  “Tabharfaidh
an gradam seo ardú croí don

mbaile ar fad agus beidh an Coiste
Bailte Slachtmhara ag dul i mbun
oibre go luath chun breis feabhais
a chur ar an mbaile do chomórtas
na bliana seo chugainn.”

Tá réamhobair á dhéanamh faoi
láthair ag Oifig na nOibreacha
Poiblí ar bheartais a thabharfadh
cosaint don bhaile ó thuilte
amach anseo agus cé nach mbei-
dh seo i bhfearas go ceann roinnt
blianta, tá an Méara sásta go
bhfuil dul chun cinn á dhéanamh
ar an bhfadhb. 

“Táimíd sa phríomhshraith
anois chomh fada agus a
bhaineann sé leis an obair
chosanta, ach beidh orainn a
bheith cúramach gach lá báistí
idir seo agus sin le nach dtarlóidh
a thuilleadh tubaistí mar a tharla i
mbliana.”

400 marc an t-iomlán is féidir a
bhaint amach agus fuair Mainistir
Shruthla 312 marc i mbliana agus
an príomhdhuais bronnta orthu. 

Bhí go leor sráidbhailte
Gaeltachta páirteach i gComórtas
Bhailte Slachtmhara na bliana
seo.  Rinne sráidbhailte i Múscraí,

ar nós Cúil Aodha (250), Béal Átha
an Ghaorthaidh(286) agus Baile
Mhic Íre/Baile Mhuirne(229) dul
chun cinn arís i mbliana.  I gCon-
tae Chiarraí  ba iad Baile na
nGall(250) agus An Daingean(266)
na bailte Gaeltachta a bhí san
iomaíocht.  Ní raibh aon iontráil
ós na Déise.  

Is i gContae Dhún na nGall a
buadh an phríomhdhuais
Ghaeltachta agus chuaigh sin go
Carraig Airt (300).  Is fiú €2,500
an duais seo don choiste a
bhuann é agus tá sé buaite go
minic ag Carraig Airt. 

Marcanna Gaeltachta eile:
An Cheathrú Rua 192
Na Forbacha 246
An Spidéal 274
Carna 250
Gleann Colm Cille 241
Na Dúnaibh 219
Gort a’ Choirce   243
Loch an Iúir  285
An Falcarrach 240
Eachléim  235
Béal a Mhuirthead  297
Rath Cairn 220

Roinnt den lucht freastail ag Daonscoil na Mumhan 2012, a bhí ar siúl i gColáiste na Rinne, sa Rinn le déanaí.

Ag Ceiliúradh ag an 60ú Daonscoil sa Rinn
TÁ an Daonscoil sa Rinn trí scór
bliain d’aois agus rinneadh ceil-
iúradh i gColáiste na Rinne, Co.
Phort Láirge ar na mallaibh. 

Tháinig na céadta daoine ar
réimse imeachtaí éagsúla i rith na
seachtaine chun breithlá na Daon-
scoile a cheiliúradh. Bhí caintean-
na, coirmeacha ceoil, ceardlanna

filíochta agus amhránaíocht, agus
seoltaí i measc na n-imeachtaí a
reáchtáladh don cheiliúradh.
Thug an rinceoir ón tSiombáib,
Cuthbert “Tura” Artura, cúpla
ceardlann damhsa ar an sean-nós
do pháistí agus do dhaoine fásta
araon. 

Bhí an grúpa ‘Sonas’ le chlois-

teáil ar ardán ón mBaile Dubh,
chomh maith leis na amhránaithe
áitiúla, Ann Mulqueen agus Marie
O’Reilly agus cuid mhór eile.
Chuaigh roinnt ceoltóirí áitiúla ar
an ardán agus chuir siad ceol-
choirm ar leith ar fáil don lucht
éisteachta. Ba iad Clodagh Ní
Cheallaigh agus Sadhbh Ní Threa-
saigh ó Bhaile Mac Cairbre a thug
an chéad áit leo sa rannóg faoi 16
agus grúpa ceoltóirí ó Chúl na
Sméar a thug an chéad áit leo sa
rannóg do dhaoine fásta.

“Tá muid an-bhuíoch don Uasal
Máirtín Ó Fainnín, iarAmbasadóir
na hÉireann chuig an Astráil, a
dhein an oscailt oifigiúil, agus le
gach éinne eile a ghlac páirt sa
Daonscoil in aon tslí, nó a
chabhraigh chun é a chur ar siúl
agus táimid thar a bheith buíoch
dóibh siúd ar fad a d’fhreastail ar
an 60ú Daonscoil,” a deir Micheál
Ó Drisleáin ón Daonscoil. 

Féasta de 
Chaid ‘Fé 35’
BEIDH Féasta mór Caide i gCorca
Dhuibhne ar an Satharn seo
chugainn ag tosnú timpeall mean
lae. 

Níl sé rófhada ó shin ó bheartaigh
an t-iar-imreoir sinsir caide contae,
an Ciarraíoch Tommaí Ó Grifín ón
nDaingean, comórtas ocht bhfoire-
ann os cionn 35 bliain d’aois a
reáchtáil. 

Bheadh sé i gceist cibé airgead a
bhaileofaí a chur i dtreo choiste
carthanachta, sa chás seo iad siúd a
báthadh sa tragóid farraige in aice le
Cuan Bréan i gCorcaigh níos luaithe
i mbliana, nuair a báthadh cúigear. 

Measann Tomás, atá anois i bhfei-
dhil Thábhairne ‘Mhuiris Dan’ Ó
Súilleabháin sa Daingean, go bhfuil
gach rud réitithe agus gurb iad An
Ghaeltacht agus An Daingean an
chéad dá fhoireann a bheidh ar a
dtriail ar an Satharn i bpáirc an
Ághasaigh sa Daingean ar a 12 nóin.
Sa dara cluiche, beidh Corca Dhuib-
hne in aghaidh  ‘Foireann Aon-
taithe’, i bPáirc Baróid i Lios Póil, ar

nóin chomh maith. 
Ansan i bpáirc an Ághasaigh beidh

iardhalta ó Choláiste Bhréanainn
Chill Airne, in aghaidh iarscoláirí
Choláiste Eoin Bhaile Átha Cliath,
agus is iad Trá Lí a bheidh in
aghaidh fhoireann ó Chorcaigh sa
cheathrú cluiche i Lios Póil. 

Beidh an dá chluiche leathchean-
nais ar a 2inagus a 2.45in i Lios Póil
agus an Cluiche Craoibhe ar a 4 a
chlog i bPáirc an Ághasaigh. Cuimh-
nigh gur 15 neomat a bheidh ar gach
taobh in ionad 30 neomat, agus is 13
imreoir a bheidh ar gach foireann le
go leor ionadaithe ar fáil ag gach
foireann. 

“Bheadh leithéidí Dhara Uí Sé,
agus Dhara Uí Chinnéide ag an
nGaeltacht,” a deir Tomás, agus
beidh imreoirí eile ó chian agus ó
chóngar mar Anthony Rainbow agus
Glen Ryan, ó Chill Dara, Cillian Ó
Broin, Diarmaid Ó Murchú, Mícheál
Ó Múineacháin ó Chiarraí, Seán
Feirtéar Corcaigh/Ciarraí, Colmán
Goggins, Baile Átha Cliath, Pádraic
Joyce, Gaillimh. Beidh cuid dos na
himreoirí seo ag imirt le foirne
éagsúla. 

“Tá a fhios againn go mbeidh an-
spórt ag baint leis na cluichí seo,”
arsa Tomás , “beidh athchairdeas i
gceist, dea-mhéin agus is féidir
sásamh breise a bhaint as an dtráth-
nóna mar beidh BBQ ann tar éis na
himeartha.” 

Ceardlann Lae ag
‘Corca Dhuibhne
ag Caint’
TÁ socair ag ‘Corca Dhuibhne ag
Caint’, ceardlann lae a reáchtáil in
Óstán Benners sa Daingean ar an 19ú
lá den mhí seo, ag tosnú ag meán
lae. 

Dírithe ar chaighdeán na seirbhíse
a cuirtear ar fáil don gcustaiméir atá
príomhaidhm an chúrsa. ‘Cúram an
Chustaiméara agus rogha teanga’, a
bheidh á cíoradh i gcomhar le ‘Pay-

back Solutions’. 
Tá ráta cláraithe ar fáil do dhaoine

atá ina mbaill do ‘Chorca Dhuibhne
ag Caint’, do dhaoine ná fuil agus do
Ghrúpaí. Ocht n-áit déag a bheidh ar
an gcúrsa.

‘Dúchas’ do 
Thiobraid Árann
ÉIGSE do Thiobraid Árann is ea
Dúchas a bheidh ar siúl ar an 14, 15,
16 Meán Fómhair i nDún Mhuire. 

Is é an téama a bheidh ann i
mbliana ná “Éamonn an Chnoic,” an
tóraí cáiliúil a bhí ar a choimeád idir
an tAonach agus Durlas Éile sa
seachtú agus san ochtú céad déag.   

Tabharfaidh Donnchadh Ó Duib-
hir léacht ar “Eamonn Ó Riain –
Éamonn an Chnoic,” oíche Dé
hAoine. 

Iarmhúinteoir náisiúnta is ea Don-
nchadh a chaith seal ag múineadh
Gaeilge i gColáiste Mhuire Gan
Smál, Luimneach, agus tá sé an-
eolasach ar gach scéal a bhaineann
le Tiobraid Árann. 

Beidh ceol breá ó cheoltóirí óga
Ráth Chairn, Co. na Mí, chun clabh-
súr a chur le himeachtaí na hoíche.  

Tá a lán scéalta agus béaloideas
faoi Éamonn  an Chnoic agus
labhróidh  An Dr Stiofán Ó Cadhla,
Ollscoil Chorcaí, ar “Luach an
Bhéaloidis don Duine,” ar an
Satharn ar 2.00 in.   Rugadh Stiofán
Ó Cadhla i Rinn Ó gCuanach, Co
Phort Láirge agus tá idir ailt agus
leabhair ar ghnéithe den chultúr
dúchais scríofa aige.

Ar a 4.00inar an Satharn tabhar-
faidh, An Dr Éamonn Ó Ciardha
léacht ar “Rapairí is Tóraithe san 17ú
is san 18ú céad.”  

Léiriú drámatúil a bheidh ag Ais-
teoirí an Aonaigh ar shaol Éamonn
an Chnoic le “Cé hé Sin Amuigh?”
scríofa agus léirithe ag Seán Ó Moró-
naigh ar  8.00in.

Tabharfaidh Liam Ó Duibhir caint
ar “Amhráin ó Thiobraid Árann,” i
ndiaidh an dráma.

MUMHAIN
NUACHT

Seoltar scéalta chuig:
nuacht@gaelsceal.ie

Ceiliúradh na Daonscoile i bPort Láirge le déanaí.  

Ceiliúradh
Coláiste Bhríde 
Ó Méith faoi 
lán seoil in 
Oirthear Uladh
Méabh Ní Thuathaláin 

TÁ lucht na Gaeilge i gContae Lú agus
sa cheantar máguaird ag dréim go
mór leis an dara cuid den tsraith
imeachtaí a dhéanfaidh ceiliúradh an
chéid ar Choláiste Bhríde, Ó Méith. 

“Beidh eagraíochtaí pobail an
cheantair timpeall Ó Méith ag obair as
lámh a chéile le sraith d’ócáidí
bríomhara a eagrú agus oidhreacht
Choláiste Bhríde Ó Méith Mara a
cheiliúradh,” a dúirt Micí Walsh,
Oifigeach Idirghabhála na Gaeilge,
Comhairle an Iúir agus Mhúrn. 

“Tá an Ghaeilge sa cheantar ag
láidriú go mór. Bíonn imeachtaí
éagsúla á reáchtáil in Oirthear Uladh
agus i Lú i gcaitheamh an ama agus
spreagann na himeachtaí sin daoine
chun gnímh. Níl le déanamh ach
cuairt a thabhairt ar na ciorcail
chomhrá atá a reáchtáil san Ó Méith,
san Iúr agus ar an Mullach Bán. Bíonn
suas le 30 nó 40 duine fásta ag freast-
al ar gach ciorcal comhrá agus as sin
fásann rudaí eile. Cuirfidh roinnt acu
a bpáistí chun na bunscoile, mar
shampla,” a dúirt sé. 

Beidh imeachtaí sóisialta dáthean-
gacha agus spóirt, leachtanna agus

taispeantais, ceolchoirmeacha,
seisiúin cheoil, siúlóidí stairiúla,
cluiche peile agus eile mar chuid de
na himeachtaí a bheas á reáchtáil. 

Bunaíodh Coláiste Bhríde céad bli-
ain ó shin i gceantar Ó Méith, dúiche
bheag ar imeall na farraige i gContae
Lú agus aistríodh an coláiste go Rann
na Feirste sna 1920í, áit ina bhfuil sé
ag dul ó neart go neart ó shin.   

Ceantar Gaeltachta a bhí in Ó Méith
nuair a bunaíodh Coláiste Bhríde
agus fuair an duine deireanach ansin
a raibh Gaeilge ó dhúchas aige bás in
1977. 

Tá iomrá ar leith ar Ó Méith mar
gheall ar an saibhreas amhránaíocht,
filíochta agus béaloidis atá san áit
agus déanfaidh na himeachtaí ceil-
iúrtha ar Choláiste Bhríde an
saibhreas sin a léiriú. 

Beidh an t-amhránaí Pádraigín Ní
Uallacháin i measc na n-aíonna a
bheas ag glacadh páirte sna himeach-
taí. Bean í seo a bhfuil obair mhór
déanta aici i dtaobh na n-amhrán a
bhain le hÓ Méith a thabhairt ar ais ón
mbás. 

Le breis eolais a fháil faoi na
himeachtaí uile a bheas ar siúl, déan
teagmháil le hAonad na Gaeilge nó is
féidir clár a fháil ó www.omeath.ie;
www.iurchinntra.ie nó ciorcal-
comhracooley.ie. 

Doire
Freagra as
Gaeilge ar
mhasla 
Anton Mac Cába

CUIREADH iontas ar fhear i nDoire
nuair a labhair na póilíní Gaeilge leis
i ndiaidh dó “Orange b******s” a
ghlaoch orthu. 

Bhí Paul Doherty (19), a thug seo-
ladh ag 4, Lána Chollann, ar meisce
nuair a tharla an eachtra go luath ar
an 12ú lá d’Fheabhra. 

Dúirt Seamus Quigley, dlíodóir an
Dochartaigh, gur thug an cosantach
faoi deara “an frithrá a bhí sa rud a
dúirt sé” nuair a labhair na póilíní. 

Níor shásaigh sin an Breitheamh
Mervyn Bates, mar gearradh trí mhí
príosúnachta mar phianbhreith ar
fionraí ar an Dochartach, chomh
maith le fíneáil de £120 (€150) faoin
eachtra.

ULAIDH
NUACHT

Seoltar scéalta chuig:
nuacht@gaelsceal.ie

Mary Delargy & Micí Walsh ar an Iúr, Dé Sathairn 8 Meán Fómhair: Seoladh
Taispeantais de chuid Ghaeláras Mhic Ardghail ar Choláiste Bhríde, Ó Méith,
agus léacht le Ciarán Ó Duibhín: 'Thigeadh Siad go hÓ Méith’, Dé Sathairn 8
Meán Fómhair. 

Coláistí
Gaeilge
Thír
Chonaill
tagtha
chucu féin  
Anton Mac Cába

TÁ an laghdú mór thart ó
thaobh na n-uimhreacha sna
coláistí Gaeilge i nDún na
nGall agus tá uimhreacha an
Tuaiscirt, ach go háirithe, ag
coinneáil daingean.

Is é Coláiste Bhríde i Rann
na Feirste, an Coláiste is
aitheanta sa chontae. Dúirt
Niall Ó Sluáin, rúnaí an
Choláiste, go raibh laghdú
25% ann ón mbuaicphointe a
bhí ann leathdhosaen bliain
ó shin. Ba é an chéad chúrsa,
ach go háirithe, ba mheasa a
buaileadh agus laghdú 30%
tagtha air sin.

Thug seisean agus oifigigh
i gcoláistí eile an rud céanna
faoi deara. “Na blianta ó
shin, bhíodh na foirmeacha
istigh faoi Cháisc. I mbliana,
tháinig leath de na
foirmeacha isteach idir an
Cháisc agus lár mhí Mhei-
thimh.” In ainneoin na
moille ar na foirmeacha, is é
táithí Joe Ó Duibheannaigh ó
Choláiste na Rosann go
ndéanann daoine fiosrú níos
luaithe anois. Mar sin féin,
bíonn moill ar na
foirmeacha.

Dar le Mairéad Uí Bhrá-
daigh ó Choláiste Chill
Cartha, go bhfuil buntáistí
áirithe leis an mheathlú ó
thaobh an Choláiste. “An
céad cúpla bliain, bhí scoláirí
againn nach raibh aon suim
sa Ghaeilge acu,” ar sise.
“Bhí siad anseo don chraic.
Anois, tá suim sa Ghaeilge ag
na scoláirí. Tá sé níos fusa
deileáil leo.”

Lúcháir ar Ghaelscoil na mBeann as aitheantas a bhaint amach

Méabh Ní Thuathaláin  

TÁ Gaelscoil na mBeann, i gCill
Caoil, i ndeisceart an Dúin, i measc
na dtrí bhunscoil atá ag súil le stá-
das oifigiúil a bhaint amach i ndi-
aidh gur éirí leo daréag páistí a
chinntiú do Rang a hAon i
mbliana. 

Bunaíodh Gaelscoil na mBeann
in 2010 agus tá siad ag feidhmiú le
dhá bhliain anuas gan aon
mhaoiniú ón Roinn Oideachais sa
Tuaisceart. 

Tá dea-scéal foghraithe ag Con-
radh na Gaeilge i mBoirche
Íochtair, atá ag tacú leis an scoil ó
2010, gur éirí leo critéir na Roinne
a chomhlíonadh i mbliana. 

Ní mór go mbeadh daréag páistí
i Rang a hAon le maoiniú a fháil
sna ceantair tuaithe ó Thuaidh
agus bíonn deacrachtaí go minic
ag gaelscoileanna, go háirithe sna
ceantair iargúlta, maidir le
huimhreacha a chinntiú don
chéad cúpla bliain. 

Faoi láthair, tá ochtar páistí idir
Rang a Dó agus Rang a Trí agus tá
daréag i ndiaidh toiseacht ar
Ghaelscoil na mBeann i Rang a
hAon. Is ionann sin agus an scoil a
bheith i dteideal maoinithe den
chéad uair i mbliana.

Tá fás leanúnach ar líon na
bpáistí atá ag freastal ar an naíscoil
áitiúil ó 2007. Faoi láthair, tá 27
naíonra sa naíscoil agus is dea-

chomhartha é seo don todhchaí,
dar le Caoimhe Ní Chathail,
Oifigeach Forbartha le Conradh na
Gaeilge i mBoirche Íochtair. 

“Tá uimhreacha iontach sláin-
tiúil sa naíscoil, tá tuismitheoirí ag
síniú suas cheana féin don bhliain
seo chugainn. Is comhartha é líon
na naíonra go bhfuil suim ollmhór
sa phobal agus go bhfuil tui-
smitheoirí ag iarraidh go mór go
mbeidh Gaelscoil in sa cheantar.”

“Ní rud nua í an ghaelscolaíocht
i mBéal Feirste ná in Ard Mhaca ná
in áiteanna mar sin, ach ní raibh an
cineál taithí sin acu ar an
ngaeloideachas sa cheantar seo. 

“Níl mórán daoine i gCill Caoil a
bhfuil Gaeilge acu. Rud ollmhór

atá ann do na tuismitheoirí anseo
dul sa tseans agus a bpáistí a chur
ar an bhunscoil. Bíonn sé i gcónaí
níos deacra gaelscoil an bhunú in
áiteanna measctha agus in áitean-
na nach bhfuil gach duine báúil
don teanga,” a deir Ní Chathail. 

Tá Gaelscoil Eoghain ar an Chorr
Chríochach, i dTír Eoghain, agus
Gaelscoil Dhún Geimhin i nDoire
ag fáil aitheantais ón Roinn i
mbliana chomh maith le Gaelscoil
na mBeann. 

“Tá aitheantas oifigiúil ag trí
scoil úra i mbliana. Comhartha atá
ann go bhfuil an ghaelscolaíocht
ag dul chun cinn sna Sé Chontae,”
a deir Aodán Mac Shéafraidh ó
Chomhairle na Gaelscolaíochta. 

Gaelscoil na mBeann: Na páiste atá ag freastal ar Ghaelscoil na mBeann i mbliana. 

Samhradh
Measctha do
Thionscadal
Turasóireacht
Dhún na nGall
Anton Mac Cába

BHÍ samhradh measctha ó thaobh

na turasóireachta ag Dún na nGall. Is
i muinín cuairteoirí Tuaisceartacha
is mó atá an turasóireacht sa chontae
sin. 

Dúirt urlabhraí thar cheann óstáin
amháin i mBun Dobhráin go raibh
méadú 25% ar an ngnó a bhí acu i
mbliana i gcomparáid le 2011. B’anu-
raidh an céad uair riamh go raibh
seomra folamh acu deireadh seach-
taine an 12ú Iúil. Bhí, leis, samhradh
maith ag Dún Fionnachaidh, ó
thaobh na turasóireachta de. 

Tá dílseacht ó phobail Tuais-
ceartacha ag an dá bhaile, cé gur
pobail dhifriúla a thagann chucu. I
gcás Bhun Dobhráin, is é pobal Thír
Eoghan agus Fhear Manach a
bhíonn i gceist. Caitlicigh den lucht
oibre den chuid is mó an pobal sin.
Pobal meánaicmeach a bhíonn ag
tarraingt ar Dún Fionnachaidh agus
baineann cuid mhór acu sin leis an
phobal Protastúnach.

Dúirt John McAteer, iriseoir i
bhFánaid, go raibh an séasúr níos

measa ná anuraidh ansin “agus bhí
anuraidh go dona,” a dúirt sé. Bhí
scaifte maith ag tarraingt ar na
páirceanna carabháin. 

“Ach tá siadsan neamhspleách,” a
dúirt sé. “Tugann na daoine achan
rud leo ón Tuaisceart. Thiocfadh
nach gceannóidís fiú pionta bainne.”

Tá cúrsaí airgeadais ina mbun-
táiste ag Dún na nGall i mbliana. An
samhradh anuraidh, bhí an
£Sasanach idir €1.14 agus €1.15.
B’fhiú thart ar €1.26 i mbliana é.

Oiliúnaithe na meán Gaeilge ag bronnadh an Chiste Craoltóireachta i mBéal Feirste ar na mallaibh.
Ag tabhairt tacaíochta d'fhoireann Dhún na nGall agus Neil, Éamonn agus Peter
Mac Aoidh as Gaoth Dobhair sa chluiche ceannais peil i bPáirc an Chrócaigh.

Lean muid ar: Le tacaíocht ó:

B. Scéal Samplach
Is  Fearr  an  tImreas  ná  an  tUaigneas

Gaeilge – Ardteistiméireacht 2013 Le Mícheál Ó Ruairc

PÁIPÉAR 2 /CEIST 2   
Prós Ainmnithe nó Prós Roghnach (30 marc)

ARDTEIST ARDLEIBHÉAL 
Páipéar 1   / CUID 11:  Ceapadóireacht

Ní  fhéadfadh  Eithne  cur  suas  leis  níos  mó.
Bhí  sí  ag  dul  as  a  meabhair. Ní  stopfadh  a
tuismitheoirí  ach  ag  gearán  agus  ag  tabhairt
amach. Ní  fhéadfadh  sí  iad  a  shásamh.

Bhí  Eithne  i  rang  na  hArdteistiméireachta
ó  thús  na  scoilbhliana, ach  ní  raibh  suim  dá
laghad  aici  sa  staidéar. Bhí  a  fhios  aici  go
raibh  sí  tite  siar  go  mór  agus  go  raibh  baol
mór  ann  go  dteipfeadh  uirthi  sa  scrúdú  ag
deireadh  a  tréimhse  scolaíochta. Ní  dhearna
sí  dada  le  linn  di  a  bheith  sa  chúigiú  bliain.
Níor  oscail  sí  téacsleabhar  ó  thús  deireadh
na  scoilbhliana. Ní  fhéadfadh  sí  a  haire   a
dhíriú  ar  na  leabhair  níos  mó.

‘Agus  féach  ort  anois!’ a  deireadh  a
máthair  léi  agus  cuma  na  feirge  ar  a
haghaidh. ‘Tusa  a  fuair  sé  ghrád  A  agus  dhá
ghrád  B  i  scrúdú  an  Teastais  Shóisearaigh!
Cad  atá  tarlaithe  duit  ó  shin? Deir  an
príomhoide  go  gcaithfidh  tú  an  gnáthleib-
héal  a  dhéanamh  i  ngach  ábhar  seachas  an
Fhraincis  i  scrúdú  na  hArdteistiméireachta
agus  go  bhfuil  baol  ann  go  gcaithfidh  tú
tabhairt  faoin  mbonnleibhéal  sa  Mhata. Tá
sé  dochreidte, a  Eithne, go  bhféadfá  titim
siar  mar  sin. Beidh  ort  an  scrúdú  a
dhéanamh  arís  an  bhliain  seo  chugainn.
Táimid  chun  tú  a  sheoladh  go  dtí  scoil
phríobháideach  agus  beidh  ort  éirí  as  do
chuid  geáitsíochta  ansin, a  chailín, deirimse
leat!’

Nuair  a  shroich  Eithne  an  baile  ar  an  séú
lá  déag  de  mhí  Feabhra  ní  raibh  ceachtar
dá  tuismitheoirí  sa  bhaile  roimpi. Bhí  a
fhios  aici  go  raibh  a  deartháir, Pádraig, ag
imirt  peile  le  foireann  na  scoile  an  tráthnó-
na  sin  agus  go  mbeadh  sé  a  seacht  a  chlog
sula  sroichfeadh  sé  an  baile. Suas  an
staighre  léi  agus  thóg  sí  anuas  an  mála  tais-

til  a  bhí  ar  bharr  an  vardrúis  aici. Chaith  sí
roinnt  éadaí  isteach  ann  mar  aon  le  bróga,
lena  mála  smididh, a  raidió  beag  agus  man-
gaisíní  éagsúla  eile. D’oscail  sí  a  sparán. Bhí
trí  chéad  euro  aici  istigh  ann. Síos  an
staighre  léi  go  sciobtha  agus  amach  an
doras  léi. 

Thug  sí  aghaidh  ar  Bhaile  Átha  Cliath  ar
dtús. Fuair  sí  lóistín  gar  do  lár  na  cathrach
an  chéad  oíche. Nuair  a  thóg  sí  amach  a
fón  póca  an  oíche  sin  roimh  dhul  a  chod-
ladh  di  bhí  sé  croctha  go  barr  le  glaonna
caillte  agus  le  téacsteachtaireachtaí. Mhúch
sí  an  fón  póca  láithreach. Ní  raibh  sí  chun
géilleadh. Bhí  a  haigne  déanta  suas  aici
agus  ní  raibh  sí  chun  teacht  ar  a  mhalairt
de  thuairim. Ní  fhéadfadh  sí  cur  suas  leis
an  mbrú  agus  leis  an  mbuairt  níos  mó. Níor
chodail  sí  mórán  an  oíche  sin  agus  nuair  a
dhúisigh  sí  ar  maidin  mhothaigh  sí  an  tri-
omacht  ina  béal.

Chaith  sí  an  lá  sin  ag  spaisteoireacht  ar
fud  na  cathrach. An  tráthnóna  sin  agus  í  ag
breathnú  ar  an  teilifís  sa  teach  lóistín,
chonaic  sí  a  haghaidh  féin  ar  an  scáileán.
Ba  ar  éigean  a  d’aithin  sí  í  féin. Grianghraf
a  tógadh  di  agus  í  ceithre  bliana  déag
d’aois  a  bhí  ann. Mar  sin  féin, d’fhág  sí  an
seomra  agus  chaith  sí  an  chuid  eile  den
oíche  ag  gol  ina  seomra  codlata.

D’imigh  na  laethanta  go  mall  agus  nuair
a  bhí  seachtain  curtha  isteach  aici  sa
chathair, ní  raibh  pingin  rua  fágtha  aici.
Bheadh  uirthi  post  a  fháil. Chaith  sí  dhá  lá
ag  siúl  na  sráideanna  ag  lorg  poist  ach  ní
raibh  an  t-ádh  léi. Cuireadh  amach  as  an
lóistín  í  agus  bhí  uirthi  an  oíche  a
chaitheamh  ar  thaobh  na  sráide. I  lár  na
hoíche  dúisíodh  í  agus  bhí  beirt  fhear  ina
seasamh  in  aice  léi  ag  féachaint  uirthi  go
drúisiúil – agus  an  chosúlacht  orthu  go  raibh
siad  ólta. D’éirigh  sí  agus  theith  sí  ar  son  a
hanama  as  an  áit  agus  chaith  sí  an  chuid
eile  den  oíche  ag  siúl  na  sráideanna  agus  a
croí  ina  béal  aici.

An  mhaidin  ina  dhiaidh  sin, chuir  sí  an
fón  póca  ar  siúl. Dhialigh  sí  uimhir  an  tí  sa
bhaile. A  hathair  a  d’fhreagair  an  guthán.
Bhí  ríméad  air  nuair  a  chuala  sé  gur  Eithne
a  bhí  ann. ‘Fan  mar  a  bhfuil  agat!’ ar
seisean  léi, ‘baileoimid  láithreach  thú.’

An  oíche  sin  agus  í  ina  luí  go  socair  ina
leaba  chompordach  féin, thuig  Eithne  go
raibh  an  ceart  ar  fad  ag  a  tuismitheoirí. Bhí
a  síocháin  déanta  aici  leo  agus  bhí  rún
daingean  déanta  aici  nach  ndéanfadh  sí  aon
rud  amaideach  mar  sin  arís. Agus  í  ag  titim
ina  codladh, ar  sise  léi  féin –   is  fearr  an  t-
imreas  ná  an  t-uaigneas.

GLUAIS
Imreas – strife/discord

geáitsíocht – antics
mála  smididh – make-up  bag

mangaisíní – nick-nacks
téacsteachtaireachtaí (téacsanna) –

text  messages (texts)
triomacht – dryness

ag  spaisteoireacht – wandering
go  drúisiúil – lustfully

ríméad – delight
síocháin – peace 

rún  daingean – firm  promise/resolve
imreas – quarrelling/discord

uaigneas – loneliness/solitude.

(i) Foclóir an Phróis
Seo a leanas liosta de na téarmai, focail agus nathanna a úsáidtear
sna ceisteanna ar an bprós sna páipéir scrúdaithe go hiondúil:

Bá/comhbhá sympathy; bua attribute; buaicphointe culmination/highest point/ climax;
caidreamh contact/relationship; coimhlint conflict; cúlra background; cuntas account; cur síos
description; daonnacht humanity; dearcadh outlook; dochreidte incredible; dochreidteacht
incredibility; eachtra incident/event; éifeacht effect; éifeachtach effective; faoi chaibidil under
discussion;  foscéal sub-story; fophlota subplot; forbairt development; gaol relation,/relationship;
gné aspect; ina steillbheatha fully developed/lifelike; inchreidte credible/believable; inchrei-
dteacht credibility; laige defect/weakness; léargas insight; léiriú description/portrayal; locht
defect/fault; meon personality/disposition; mionphearsa minor character; mídhaonnacht inhu-
manity; páirt part; pearsantacht personality; príomhphearsa (príomhcharachtar) main charac-
ter; príomhthéama main theme; stíl scríbhneoireachta literary style; struchtúr structure;  sochrei-
dte easy to believe; suíomh an scéil setting of story; téama theme; tionchar influence; tréith
trait/characteristic.

(ii) Na pointí is tábhachtaí i dtaobh an phróis.  
Seo a leanas na pointí is tábhachtaí i dtaobh an Phróis má bhíonn tú
ag ullmhú le haghaidh freagra a scríobh ar cheist atá bunaithe ar an
gCúrsa Próis Ainmnithe nó Roghnach:
(i) Ní mór duit eolas cruinn, beacht a bheith agat ar ábhar (na himeachtaí agus na heachtraí 

éagsúla srl) na sleachta próis.
(ii) Ní mór duit eolas cruinn, beacht a bheith agat ar na príomhcharachtair/príomhphearsana 

agus  ar na mioncharachtair/mionphearsana agus ar an bpáirt a ghlacann siad sna sleachta.
(iii) Ní mór duit a bheith in ann tréithe na gcarachtar/pearsan éagsúil a phlé go mion.
(iv) Ní mor duit a bheith in ann mionanailís a dhéanamh ar na gnéithe éagsúla de na sleachta 

próis agus a bheith in ann do thuairim a nochtadh ina dtaobh.
(v) Ní mór duit a bheith in ann an caidreamh idir na carachtair/pearsana éagsúla a phlé go mion.
(vi) Ní mór duit a bheith in ann na téamaí atá sna sleachta próis  a aithint is a phlé.
(vii) Ní mór duit a bheith in ann scríobh faoin bhforbairt/athrú a thagann ar na carachtair nó ar 

na pearsana éagsúla ó thús deireadh an tsleachta.
(viii) Ní mór duit a bheith in ann scríobh faoi na cineálacha difriúla (genre) atá faoi chaibidil ar an

gcúrsa próis ainmnithe/roghnasch i.e. An Scéal Béaloidis (Oisín i dTír na nÓg); An Gearrscéal
(Dís agus An Gnáthrud); An Dírbheathaisnéis (Seal i Neipeal); An tÚrscéal (Hurlamaboc); An
Gearrscannán (Cáca Milis); An Dráma (An Lasair Choille) agus a bheith in ann a dtréithe agus
a ngnéithe difriúla a phlé go mion.

An Tuiseal Ginideach             
Sainmhíniú
Úsáidtear an Tuiseal Ginideach:
(i) nuair a thagann dhá ainmfhocal le chéile bíonn an tarna ceann sa Tuiseal Ginideach – hata 

an fhir, cóta Sheáin etc
(ii) i ndiaidh Ainm Bhriathartha   - ag dúnadh an dorais, ag deisiú an bhóthair etc
(iii) i ndiaidh na Réamhfhocal Comhshuite – ar feadh an lae, tar éis tamaill etc
(iv) i ndiaidh chun, trasna, timpeall, cois  - chun an tsagairt; trasna an bhóthair; 

timpeall an bháid; cois bealaigh etc

An Chéad Díochlaonadh
Samplaí
Ainmfhocal Uatha Iolra
An capall stábla an chapaill stábla na gcapall
An fear lámh an fhir lámha na bhfear
An bád seol an bháid seolta na mbád
An t-asa cos an asai cosa na n-asal
An t-oileán muintir an oileáin muintir na n-oileán
An t-éan ceol an éin ceol na n-éan
An sagart teach an tsagairt tithe na sagart
An marcach bróga an mharcaigh bróga na marcach
An cnoc taobh an chnoic taobhanna na gcnoc
An leabhar ag léamh an leabhair ag léamh na leabhar
An bóthar taobh an bhóthair taobhanna na mbóithre
An scéal i dtús an scéil i dtús na scéalta 
An bradán sláinte an bhradáin sláinte na mbradán     

GRAMADACH GAN DUA – 2!     
Ardteistiméireacht AGUS Teastas Sóisearach

PÁIPÉAR 11 /CEIST 4                           
4F Dánta Breise

Fill Arís le Seán Ó Ríordáin

(i) Cad é príomhthéama an dáin Fill Arís? Léirigh mar a d’fhorbair an file an téama.

Is tírghrá téama an dáin seo, dar liom. Léiríonn an file an grá atá aige dá thír dhúchais agus don
teanga Ghaeilge sa dán. Déanann sé an téama sin a fhorbairt go healaíonta is go héifeachtach ó thús
deireadh an dáin.

Tá sé ar a bhealach go dtí Gaeltacht Chorca Dhuibhne. Tá sé tagtha chomh fada le Gleann na
nGealt – siombail/meafar don deighilt atá idir domhan an Bhéarla agus domhan na Gaeilge. Ba
mhaith leis go ndéanfadh muintir na hÉireann an teanga Ghaeilge a labhairt agus diúltú don
mBéarla:

Is ón uair go bhfuil an t-ualach trom
Is an bóthar fada, bain ded mheabhair
Srathar shibhialtacht an Bhéarla,
Shelley, Keats is Shakespeare

Impíonn sé orainn aghaidh a thabhairt ar an nGaeltacht – foinse na teanga labhartha – agus an
teanga a labhairt agus a fhoghlaim. Braitheann sé, is léir, go bhfuil an Ghaeltacht faoi bhagairt ag
fórsaí cumhachta an Bhéarla agus go bhfuil sé mar dhualgas orainne, Gaeil, í a chosaint agus a
chaomhnú:

Téir faobhar na haille siar tráthnóna gréine go Corca Dhuibhne
Is chífir thiar ag bun na spéire ag ráthaíocht ann
An Uimhir Dhé, is an Modh Foshuiteach,
Is an tuiseal gairmeach ar bhéalaibh daoine.

Dar leis an bhfile, tá do cheann scríbe sroiste agat ansin. Tá tú sa bhaile. Ta deireadh le d’aistear
intinne agus teanga:

Sin é do dhoras,
Dún Chaoin fé sholas an tráthnóna,
Buail is osclófar
D’intinn féin is do chló ceart.

(ii) Mínigh na línte seo:
Nigh d’intinn is nigh
Do theanga a chuaigh ceangailte i gcomhréiribh
Bhí bunoscionn le d’éirim

Déan d’aigne a ghlanadh agus glan/do chuid cainte atá truaillithe ag struchtúir chainte an Bhéar-
la/nach bhfuil ag réiteach le do dhúchas féin

(iii) Scríobh nóta ar an bhfile.
Rugadh Seán Ó Ríordáin i mBaile Bhuirne i nGaeltacht Mhúscraí sa bhliain 1916. Chaith sé a shaol

oibre mar státseirbhíseach i Halla na Cathrach i gCathair Chorcaí. Bhog sé go hInis Cara agus é fós
ina fhear óg. Bhí an eitinn air agus chaith sé tréimhsí fada san ospidéal. Bhí tionchar mór ag a
dhrochshláinte ar a chuid filíochta.

D’fhoilsigh sé trí chnuasach filíochta lena bheo agus foilsíodh Tar Éis mo Bháis sa bhliain 1978.
Bhí an bás agus an peaca mar phríomhthéamaí ina chuid filíochta. Théadh sé go Corca Dhuibhne
ar bhonn rialta i rith a shaoil. Cailleadh é sa bhliain 1977.

Tírdhreach Ghaeltacht Chorca Dhuibhne.

Glac le síntiús anois !
San fhorlíonadh ar feadh 30 seachtain den bhliain iar-bhunscoile beidh:

• Nótaí tacaíochta don rang Gaeilge, don Ardteistiméireacht agus don
• Teastas Sóisearach.
• Nótaí tacaíochta le Comhar na Múinteoirí Gaeilge.
• Ailt ghairmthreoracha.
• agus treoir chuig ábhar ar líne

Chomh maith le praghas speisialta íseal do mhúinteoirí
agus do dhaltaí, faigheann múinteoirí a ghlacann sín-
tiús idir seo agus 28 Méan Fómhair an deis chun na
duaiseanna  seo a bhuachán le

Íoslódáil foirm síntiúis nó íoc as sín-
tiúis go sábhailte trí PayPal

www.oideachas.gaelsceal.ie/sintiuis

www.oideachas.gaelsceal.ie
Gaelscéal ar Scoil

Rogha D

Rogha B agus C

Do scoil a
bheith sa 
mhála mór
chun 
Samsung
Tablet a
bhuachán 

is féidir íoc as síntiúis go sábhailte trí PayPal ag http://www.oideachas.gaelsceal.ie/sintiuis/ 
nó is féidir leat foirm shíntiúis a íoslódáil ag www.oideachas.gaelsceal.ie agus www.gaelsceal.ie.  

Dearbhán €20 ó Chló 
Iar-Chonnacht do gach 
duine a ghlacann sín-
tiús le haghaidh 3
chóip nó níos mó

Lean muid ar: Le tacaíocht ó:

Gaeilge – Teastas Sóisearach 2013 Le Mícheál Ó Ruairc

Páipéar 11   /  ROINN 11                 
Ceist 3: Filíocht (30 marc)

Páipéar 1     /  ROINN 1V                
Ceapadóireacht  (50 marc)

B. Scéal/Eachtra Samplach

Ceap scéal a mbeadh an giota seo thíos oiriú-
nach mar thús leis:

“Rialacha! Rialacha! Táim bréan de rialacha
faoin am seo,” dúirt Sinéad lena máthair agus í
ag crith le neart feirge.

Bhí Sinéad le ceangal. Bhí socrú déanta aici
lena cairde, Siobhán agus Eithne. Bhí sí chun
bualadh leo ag a sé a chlog lasmuigh den ionad
siopadóireachta. Bhí siad chun dul go dtí an
phictiúrlann chun féachaint ar scannán. Tar
éis an scannáin bhí sé beartaithe acu cuairt a
thabhairt ar McDonnels le haghaidh béile.
Ansin bhí siad chun siúl abhaile. Bhí sé i gceist
ag Sinéad go mbeadh sí sa bhaile roimh a deich
a chlog. Ní raibh aon obair bhaile le déanamh
aici cé is móite de aiste Bhéarla. D’fhéadfadh sí
tosú ar an aiste Bhéarla ag a deich agus bheadh
sé críochnaithe aici ag a haon déag.

Bhí go maith is ní raibh go holc. Luaigh sí an
méid sin lena mam. D’éirigh a mam an-chrosta
léi agus dúirt sí nach raibh sí chun cead a thab-
hairt di a leithéid a dhéanamh ar ór ná ar
airgead. 

“Cén fáth?” d’fhiafraigh Sinéad di agus í go
mór trína chéile.

“Mar tá sé ró-dhainséarach. Bheadh ort siúl
abhaile cuid den bhealach i d’aonar agus
bheadh sé sin dainséarach. Bíonn daoine grán-
na ag crochadh timpeall an chúlbhóthair sin
agus d’fhéadfaidis tú a ionsaí nó a mharú fiú.”

“In ainm Dé, a mham, bheadh Siobhán agus
Eithne i mo theannta go dtí an doras nach mór.
Ní páiste a thuilleadh mé. Táim cúig bliana
déag d’aois.”

“Tuigim é sin, a Shinéid, ach tá rialacha
againn sa teach seo agus ceann de na rialacha
sin ná nach bhfuil cead agat dul amach le do
chairde i rith na seachtaine nuair a bhíonn tú
ar scoil. Bheadh d’athair ar buile liom dá
ligfinn amach tú.”

“Rialacha! Rialacha! Táim bréan de rialacha
faoin am seo,” dúirt Sinéad lena máthair agus í
ag crith le neart feirge.

Leis sin bhuail fón póca Shinéid agus
d’fhreagair sí é. A cara, Eithne, a bhí ann. Bhí
timpiste ag Siobhán sa chistin agus dhóigh sí a
cos le huisce te. Bhí sí san ospidéal anois. Bhí
Eithne ag fiafraí di an bhféadfadh sí dul ina
teannta chun cuairt a thabhairt uirthi. Bhí
máthair Eithne sásta síob a thabhairt dóibh.

“Abair léi go bhfuil cead agat dul chuig an
ospidéal,” arsa máthair Shinéid léi de chogar.

Bhí athas an domhain ar Shinéad. Nuair a
mhúch sí an fón póca ghabh sí leithscéal lena
mam i dtaobh na hargóna a bhí eatarthu.

Rug a mam barróg uirthi agus thug póg di.
Bhí deireadh leis an troid a bhí eatarthu!

GLUAIS
le ceangal – fit to be tied

socrú – arrangement
cé is móite de – except for

ar buile – raging
síob – lift

barróg – hug.

Carraigeacha
I am a rock,
I am an island.
– Simon agus Garfunkel

Bhí scata beag ag feitheamh
le céad-traein na maidine,
iad iompaithe isteach iontu féin,
craptha ina gcótaí móra,
mar a bheidís fós ag éalú
ó sholas geal an lae.

Ag an stáisiún an mhaidin sin
d'fhágas slán agat
don uair dheireanach,
an bheirt againn ag iarraidh
na deora a choinneáil siar
go dtiocfadh traein na cathrach.

Mar a scarfá lá is oíche
scaramarna óna chéile,
mar a scagfá uisce is oighear
scagamarna ár ngrá,
bhí dríodar an chodlata
fós ar do shúile
an mhaidin sin, a ghrá,
agus ar mo chroí
bhí sioc liath.
(LE MÍCHEÁL Ó RUAIRC)

GLUAIS
craptha – beúite isteach

dríodar – comharthaí
sioc liath – hoar frost

An Raibh Tú ar an gCarraig?
An raibh tú ar an gCarraig nó an bhfaca tú féin
mo ghrá,
nó an bhfaca tú gile nó finne nó scéimh na mná,
nó an bhfaca tú an t-úll ba chumhra ‘s ba mhilse
bláth,
nó an bhfaca tú mo vailintín nó an bhfuil sí á cloí
mar táim?

Bhíos-sa ar an gCarraig is chonaic mé féin do
ghrá,
chonaic mé gile ‘gus finne ‘gus scéimh na mná,
chonaic mé an t-úll ba chumhra ‘s ba mhilse
bláth,
chonaic mé do vailintín agus níl sé á cloí mar táir.

Nuair a bhímse im chodladh bíonn osna gan bhrí
im chliabh
‘s mé im luí idir chnocaibh go dtige an ghrian
aniar;
A rúin ghil ‘s a chogair, níl furtacht mo chúise
ach Dia,
‘s go ndearnadh loch fola de sholas mo shúl id
dhiaidh.

Ní fios cé chum

A (Buntuiscint)

(i) Luaigh dhá rud a chonaic an file ar 
an gCarraig sa dán An Raibh Tú Ar 
An gCarraig?

(ii) Déan cur síos gairid i d’fhocail féin 
ar an bpictiúr a chuirtear os ar 
gcomhair sa chéad véarsa den dán 
Carraigeacha.

(
iii) Déan cur síos gairid i d’fhocail féin 

ar an úsáid a bhaineann an file as (i) 
an stáisiún traenach agus (ii) an 
aimsir sa dán Carraigeacha. 

B (Léirthuiscint Ghinearálta)

(i) Cad é an mothúchán is láidre, dar  
leat, atá léirithe sa dán Ar Raibh Tú  Ar 
An gCarraig? Conas  a chuireann an 
file an mothúchán sin os ár  gcomhair?

(ii) Déan cur síos gairid ar chosúlacht 
amháin agus ar dhifríocht amháin 
atá idir an dá dhán.

(iii) I gcás dáin amháin den dá dhán seo, 
tabhair cuntas gairid ar an tábhacht 
a bhaineann leis an dúlra ann. (Is 
leor dhá phointe eolais a lua.)

CEISTEANNA
(iad ar cómharc)

Nótaí tacaíochta le Comhar na Múinteoirí Gaeilge

Léigh an cuntas thíos agus déan iarracht na 
bearnaí sa scéal a líonadh leis an bhfocal ceart.

Déan nóta de na nathanna cainte  sa chló Iodálach sa chuntas.

Léigh an scéal agus líon na Bearnaí

SRAITH PICTIÚR 1 
Teip sa Scrúdú Tiomána

Faoi dheireadh thiar thall bhí an lá mór tagtha. ________ aláinn
samhraidh a bhí ann. Bhí ________ _________ ag Seán an mhaidin sin. Bhí a
dhaid in eineacht le Seán. Is léir ón bpictiúir go raibh Seán bocht an-
neirbhíseach go deo ar an lá. Bhí cuma __________ agus fiú faiteach ar an
leaid bocht! Déarfainn nach raibh fonn air an scrúdú a dhéanamh in
aon chor. Ghuigh Daid ‘ádh mór’ ar Sheán agus é ag fágáil slán aige
taobh amuigh den ionad tástála. 

Tar éis tamaillín, tháinig ___ _______________ amach agus chuir sé é féin in
aithne do Sheán. Bhí cuma údarásach agus dáiríre ar an scrú-
daitheoir. De réir dealraimh fear óg a bhí ann, le __________ móra dubha
agus _________. Chuir an scrúdaitheoir tús leis an scrúdú le cúpla ceist.
Déarfainn go raibh Pól ullmhaithe go maith don scrúdú mar nuair a
thosaigh siad ___ ____________ tá cuma sách sásta air. 

Tá an chosúlacht ar an scéal go raibh cúrsaí ag dul go maith do Shéan.
Bhí an scrúdaitheoir ag tabhairt orduithe dó agus ag breacadh síos
nótaí faoina chumas tiomána le linn an scrúdaithe. Ach ar aon
drochuair chonaic Seán _______ ____________ leis ag siúl ar an mbóthar agus
bheannaigh sé dóibh. Níor thaitin sé seo leis an scrúdaitheoir ar chor
ar bith. Bhreathnaigh sé ___ _____________. Déarfainn go raibh an scrú-
daitheoir mí-shásta toisc nach raibh aird Sheáin dírithe ar an
tiomáint!

Chuaigh cúrsaí in olcas do Shéan bocht ina dhiaidh sin. ________ sé faoi
charr eile a bhí os a chomhair amach ar an mbóthar. Déarfainn go
raibh ___________ ar Shéan nach raibh sé níos cúramaí agus é ag tiomaint.
___________ ________ ar lá an scrúdú tiomána – sin mí-ádh ceart! De réir
cosúlachta baineadh siar as Seán agus an scrúdaitheoir freisin.

Bhí an fear sa charr eile réidh le ceangal. Bhuail racht feirge é agus
léim sé amach as an gcarr. Déarfainn gur fear_____________ , dáiríre a bhí
san fhear eile agus ní mó ná sásta a bhí sé le Seán bocht! Bhí orthu fios
a chur ar na Gardaí agus tháinig siad ___ ___ __________ gan mhoill. D’fhios-
raigh na Gardaí an scéal agus fuarthas amach gurb é neamhaird
Shéain ab chúis leis an timpiste. Cuireadh __ __________ go léir ar Sheán.
Bhí drochbhail cheart ar an scrúdaitheoir tiomána, déarfainn nach
bhfaca sé a leithéid ag tarlú ag scrúdú tiomána riamh cheana!

Ina dhiadh sin bhí ar Sheán dul ar ais chuig an ________ __________ leis an
scrúdaitheoir chun torthaí an scrúdaithe a fháil. Gan amhras ar bith
theip ar Sheán sa scrúdú tiomána. Ach dúirt an scrúdaitheoir leis go
mbeadh seans eile aige an scrúdú a dhéanamh. Ach chuir an scrú-
daitheoir comhairle a leasa ar Sheán. Dúirt sé leis go raibh air ___________
a dhéanamh agus freisin mhol sé dó a bheith a bheith ____________ ar an
mbóthar i gcónaí. 

Na Focail

Bhuail, Maidin, airdeallach, aiféala, scrúdú tiomána, an
milleán, beirt chairde, imníoch,  spéaclaí, meánaosta, féasóg,
cleachtadh,  ag tiomáint, an-mhíshásta, an scrúdaitheoir,
Timpiste cairr, ar an láthair, ionad tiomána

Spriocanna Staidéar 
An tseachtain seo, tá mé ag leanacht
ar aghaidh leis an treoir a thug mé
daoibh an tseachtain seo caite i
dtaobh clar áma a dhéanamh don
obair baile agus na bealaí ar féidir libh
é a choinneáil suas go fadtéarmach.
Déanann Scileanna Staidéar éifeach-
tach difríocht mhór nuair atá tú ag
tosú amach ar do phlean oibre don
scoilbhliain seo 2012/2013. Is í an
phríomhaidhm ba cheart a bheith
agat sula ndéanann tú aon rud eile ná
a bheith cinnte go bhfuil spriocanna
agat roimh ré agus go n-oibreann tú i
dtreo na spriocanna sin. Tá sé riach-
tanach go scríobhfadh tú síos na spri-
ocanna seo agus a bheith cinnte go
bhfuil siad réalaíoch, mura bhfuil ní
bheidh tú á leanúint. Go minic,
tógann sé thart ar thrí seachtainí nó
mí sula mbíonn do phlean staidéir
réitithe agus sásúil duit, mar tá sé
riachtanach go mbeadh gach rud
curtha san áireamh agus go bhfuil do

shaoil i patrún rialta sa phlean oibre
seo. Ní féidir leat, mar shampla, dear-
mad a dhéanamh ar na
gníomhaíochtaí seach-churaclaim,
cosúil le peil, sacar, iománaíocht,
foghlaim gléas ceoil, damhsa, nó aon
ghné eile i do shaol atá ag tarlú
chomh maith le do chuid oibre scoile.
Tá na gnéithe sin uilig tábhachtach
mar chuid de do shaol freisin, sin é an
fáth go gcaithfidh tú iad a chur san
áireamh sa phlean oibre staidéir.  Go
minic, is easpa eagrúcháin is mó a
chuireann isteach ar phlean
staidéir/obair baile. Tá do mhúinteoir
ranga in ann go leor cúnaimh a thab-
hairt duit freisin agus beidh sí/sé in
ann a insint duit cén caibidil a bheas
sibh a dhéanamh gach seachtain
roimh ré.  Bíonn torthaí i bhfad níos
fearr ag daoine a mbíonn spriocanna
acu agus a scríobhann síos iad ná mar
a bhíonn ag daoine nach scríobhann.
Mura bhfuil spriocanna agat, cén
chaoi a mbeidh tú in ann

monatóireacht a dhéanamh ort fhéin
agus an dul chun cinn atá á
dhéanamh agat?   Mholfainn duit
spriocanna gearra a bheith agat agus
an bhliain a bhriseadh suas ina trí
chuid.  Mar shampla, i dtosach, céard
iad na torthaí a mbeadh tú sásta leo i
scrúduithe na Nollaig? Ansin na Scrú-
daithe Trialacha agus ag deireadh an
Ardteist nó an Teastas Sóisearach
féin. Na scoláirí nach bhfuil scrú-
daithe stáit acu, beidh scrúdaithe
ranga acu i rith na bliana, agus ag
deireadh na scoilbhliana agus ní mór
díobh spriocanna a bheith leagtha
síos dóibh siúd.  Má dhéanann tú é
seo, beidh tú i gceannas ar gach gné
de do shaol agus aireoidh tú i bhfad
níos fearr faoi gach rud a dheanann
tú sa scoil agus taobh amuigh den
scoil. 

Dóibh siúd atá ag tógáil na
hArdteiste, tá pointí breise ar fáil
dóibh siúd atá ag déanamh mata

onóracha,  tá 25 pointe breise curtha
le gach grád ach caithfidh mata a
bheith mar ceann de na 6 ábhar is
fearr atá agat chun na pointí breise
sin a fháil. Tá sé tábhachtach agus tú
ag leagan amach do chuid spriocan-
na go bhfuil tú a dhéanamh duit féin
agus go dtuigeann tú an tábhacht a
bhaineann leo. Dá bhrí sin, ní mhór
go mbeadh siad sonrach. Smaoinigh
ar na hábhar a bheas tú a staidéar, cé
méid ama a thabharfaidh tú dóibh
agus cén uair go díreach a ndéan-
faidh tú an staidéar.  Má dhéanann
tú é seo, beidh tú  níos spreagtha
chun an staidéar a dhéanamh agus
leanfaidh tú leis go fadtéarmach.

Lena a bheith cinnte go bhfuil sé
seo ag oibriú duit, coinnigh súil ar an
dul chun cinn atá a dhéanamh agat,
mar shampla, an bhfuil an méid ama
atá tú a chur isteach i ngach ábhar ag
tabhairt na dtorthaí a theastaíonn
uait?  Mura bhfuil, déan athruithe ar

an bplean oibre a rinne tú.  Leag
amach do spriocanna go laethúil, go
seachtainiúil agus go míosúil go dtí
go mbeidh tú compordach leo agus
ag fáil torthaí ar do chuid oibre.
Bíodh an sprioc atá leagtha amach
agat breá sonrach. Má bhíonn sé
doiléir ní dhéanfaidh tú é.  Scríobh
síos go díreach cén caibidil atá tú
chun staidéar a dhéanamh air, an
leathanach, m.s. léigh “Achlann,”
dán le Máire Áine Nic Gearailt sa
Ghaeilge. Téigh siar ar “fotaisintéis”,
caibidil 10 sa Bhitheolaíocht. Bíodh
liosta de na spriocanna atá sainiúil
soiléir agus éireoidh leat.  Déanfaidh
tú níos mó oibre, agus in áit a bheith
ag iarraidh an obair uilig a
dhéanamh an oíche roimh an scrúdú
beidh sé i bhfad níos easca ort mar
go mbeidh cúpla uair an chloig déan-
ta go leanúnach agat i rith na bliana.  

Patricia Uí Fhlaithearta
Comhairleoir Gairmthreorach

Comhairle Gairmthreorach

Tá an t-ábhar seo leanas le fáil ar an suíomh :
• Ábhar tacaíochta do béaltrialacha na hArdteiste 

agus an Teastais Shóisearaigh
• Ábhar cluastuisceana
• Ábhar léamhthuisceana
• Ábhar teagaisc bunaithe ar na míreanna idirlín 

“Na Rúin” agus Údar 
• Ábhar tacaíocht d’fhoghlaim na gramadaí
• Ábhar físe agus scríofa bunaithe ar théamaí 

churaclaim an OSSP agus OSPS.

Nua an tseachtain seo ag www.oideachas.gaelsceal.ie
Scrúdú Cluastuisceana  Gaeilge - Ardteistiméireacht 2013
Faigh téipscript, bileog oibre agus podchroladh don Scrúdú
Cluastuisceana san Ardteist ag Ardleibhéal agus Gnáthleibhéal
ag www.oideachas.gaelsceal.ie. Éist le cainteoirí ó dhúchas a 
bhfuil canúintí éagsúla acu ag comhrá ar na podchraoltaí. 
Téigh go dtí na podchraoltaí seo go héasca agus go sciobtha gan
aon chód ná gá le clárú!

www.oideachas.gaelsceal.ie
Gaelscéal ar Scoil

www.

oideachas.

gaelsceal.ie

www.oideachas.gaelsceal.ie

Aimn na Scoile:

Seoladh:

Teagmhálaí:

Fón:

Ríomhphost:

Foirm shíntiúis
Chun síntiús a ghlacadh líon amach an fhoirm shíntiúis agus seol chuig:

Gaelscéal ar Scoil, An Chuasnóg, Baile Ard, An Spidéal, Co. na Gaillimhe.
Téann na síntiúis díreach chuig an scoil tríd an bpost ( suas go dtí 19 cóip ) 

nó le cúiréir ( os cionn 20 cóip). Costas cúiréara €7.50 sa tseachtain.

Má tá aon cheisteanna agat is féidir teagmháil a dhéanamh leis an 
gcomhordaitheoir oideachais 

Caroline Ní Chualáin ag scoil@gaelsceal.ie nó 091-897766

Rogha A
1 cóip x 30 seachtain =  €40.50

Rogha B
3 chóip x 30 seachtain = €102.00

Rogha C
idir  4 chóip agus 19 cóip
Cóipeanna breise de rogha B = 50c x 30 seachtain.
€102.00 +__________ cóip bhreise @50c x 30 seachtain = €__________

Rogha D
Os cionn 20 cóip
50c x __________ cóip x 30 seachtain = €__________
Costas cúiréara €7.50 x 30 seachtain = €__________

Údaraithe ag: .....................................................   

Dáta: ...................................................................

Dearbhán €20 ó Chló 
Iar-Chonnacht do gach 
duine a ghlacann síntiús le
haghaidh 3 chóip nó níos mó

Do scoil a
bheith sa
mhála mór
chun Samsung
Tablet a
bhuachán 

Rogha D

Rogha B agus C

Nó: is féidir íoc as síntiúis go sábhailte trí PayPal ag http://www.oideachas.gaelsceal.ie/sintiuis/

Síntiúis domhúinteoríagus dhaltaí
ar phraghasíseal!

TEIC AGUS GNÓ

Céard is fiú smaoineamh iontach
gan cosaint a bheith agat ó Oifig na
bPaitinní don smaoineamh sin?
Tá stair fhada ag Éireannaigh i dtaca le haireagáin in imeacht na mblianta,  agus muid fós ag cinntiú go
bhfuil Oifig na bPaitinní ar cheann de na cinn is gnóthaí san Eoraip.  Labhraíonn Treasa Bhreathnach le
Fergal Brady, scrúdaitheoir na bPaitinní in Oifig na bPaitinní i gCill Channaigh faoin obair atá  ar bun aige. 

A
N fomhuireán, gri-
anghrafadóireacht
dhaite, cathaoir teilgire
(ejector seat), agus trácht
rubair (rubber soles) - níl

iontu sin ach blaiseadh beag den mhéid
aireagán nualaíocha atá cruthaithe ag
Éireannaigh thar na blianta.  

Tá bua na cruthaíochta fós go láidir
ionann agus gnó Oifig na bPaitinní mar
chruthúnas air sin.  

Tá 51 duine ag obair go lánaim-
seartha in Oifig na bPaitinní, atá lon-
naithe i gCill Channaigh, agus iad ag
obair ar an gceithre chineáil maoine
intleachtúil atá ann; Paitinní

(aireagáin), tradmharc (logónna,  srl.),
dearadh (an taobh aeistéitiúil den
aireagán), agus cóipcheart (saothair
scríofa, ealaíona nó ceoil).  

Is scrúdaitheoir paitinne é Fergal
Brady le hOifig na bPaitinní le 13 bliain
anuas, ach cén chaoi ar thosaigh sé sa
bpost an chéad lá riamh? 

“Tá dochtúireacht sa cheimic agam
agus bhíos ag obair i Londain mar
cheimiceoir taighde tionscail (Industri-
al Research Chemist)ag an am.  

Tharla sé go raibh Oifig na bPaitinní
ag bogadh ó Bhaile Átha Cliath go Cill
Channaigh mar chuid de phróiseas
dílarnaithe an rialtas agus bhí roinnt
daoine nach raibh sásta bogadh.  Mar
sin bhí poist le líonadh acu, agus
chonaic mé an fógra don phost agus ag
an am bhí mé ag smaoineamh faoi
bhogadh ar ais go hÉirinn, agus is mar
sin a thosigh mé,” a deir Fergal.  

Cé go bhfuil an téarma ‘maoin
intleachtúil’ (intellectual property)
cloiste againn ar fad, céard iad na
sainghnéithe atá ag teastáil do phaitin-
ní, dar le Fergal?  “Caithfidh trí rud a
bheith ag paitinn,” arsa Fergal. “Ar dtús
caithfidh an t-aireagán a bheith
nuálach sa chaoi agus go gcaithfidh sé
a bheith inaitheanta go teicniúil; caith-
fidh sé a bheith airgtheach (inventive),
agus caithfidh charachtar theicniúil a
bheith ag an aireagáin agus é úsáideach
i bhfeidhm thionsclaíoch.” 

Tá dhá chineáil paitinne i gceist in
Éirinn.  Maireann an gnáthphaitinn
scór bliain agus cosnaíonn sé €5,000
nó tá paitinn eile ann a mhaireann 10
mbliana agus atá ar fáil ar leath an
chostais. Is faoi rialacha Chomhdháil
Eorpach na bPaitinní a bhfeidhmíonn
Oifig na bPaitinní in Éirinn.  

Tar éis duit iarratas a dhéanadh le
hOifig na bPaitinní in Éirinn déanann
siad  cuardach lena cinntiú nach bhfuil
aon ní eile cosúil leis ar an margadh
cheana féin.  Maidir leis na paitinní a
mhaireann 10 mbliana, ní dhéanfar aon
chuardach ach i gcás go ndeantar
argóint i leith na paitinne.

Mar sin, tar éis duit a chinntiú go
bhfuil sainghnéithe paitinne ag

d’aireagán, céard é go díreach an
próiseas a bhíonn i gceist chun paitinn
a fháil in Éirinn?  “Caithfear iarratas a
chur chuig Oifig na bPaitinní,” arsa Fer-
gal.  

“Is féidir leis an bpróiseas féin dul ar
aghaidh idir bliain agus 18 mí, ag brath
ar cé chomh casta agus atá an phaitinn
agus an próiseas iarratais féin.
Déanann tú an t-iarratas agus ag an am
a scríobhann tú an t-iarratas ba cheart
go ndéanfá cinnte go nochtann tú an
méid eolais agus is féidir leat ag an am.  

Is féidir leat eagarthóireacht a
dhéanamh ar an iarratas chun eolas a
bhaint as, ach ní féidir leat aon eolas a
chur leis tar éis duit an t-iarratas a
dhéanamh. 

Tar éis duit an t-iarratas a
dhéanamh, deanann muid scrúdú air
sin agus ansin déanann muid cuardach
domhanda do phaitinní eile cosúil le
d’aireagán féin, sa méid agus is féidir
linn.  

Is féidir leat trí thoradh éagsúla a
fháil ar chuardach; dada / go díreach an
t-iarratas mar a bhí déanta agat féin /
agus cuid den iarratas a bhí déanta
agat.  Sa chás agus go bhfuil paitinn ag
duine éigin eile ar chuid den aireagán
cheana féin, tá an seans ann gur féidir

leat roinnt de na gnéithe a bhaineann le
d’iarratas paitinne a athrú.”

Dar le Feargal, ba cheart duit a chin-
ntiú chomh maith nach bhfuil tú cean-
gailte le srianta róchúnga ar an
bpaitinn.  

Mar shampla, má bhíonn gá ag
d’aireagán le miotal de chineáil éigin a
bheith in úsáid ann agus nach ndéan-
fadh an cineáil miotail difríocht
rómhór don aireagán, níor cheart aon
mhiotal áirithe a lua sa gcás sin. 

Ba cheart a bheith sonrach faoin gco-
incheap ach roinnt spáis a fhágáil san
iarratas i gcomhar athruithe beaga.  

Tá dhá ghné éagsúla i gceist le
paitinn.  

“Sa chéad dul síos, is doiciméid
dlíthiúil an phaitinn,” arsa Fergal, “agus
tugann sin cead don té ag a bhfuil an
maoin intleachtúil a bheith ag fei-
dhmiú leo féin i margadh na hÉireann.  

“Sa dara dul síos is doiciméid tea-
gaisc atá i gceist, agus tá sé i gceist go
spreagfaidh an phaitinn an próiseas
teicneolaíochta.  Ba cheart go mbeadh
tú in ann an phaitinn a úsáid chun
d’aireagán a mhúineadh do dhuine
éigin eile atá ag obair i d’earnáil teicne-
olaíochta.”  

Tá níos mó ná bealach amháin ann
chun paitinn a fháil do mhargadh na
hÉirinn.  Ar ndóigh, is féidir dul chuig
Oifig na bPatinní, oifig a bhfuil
cumhacht reachtúil acu sna 26 Contae.  

Is féidir chomh maith dul chuig Oifig
na bPaitinní san Eoraip, atá lonnaithe i
Munich sa nGearmáin agus oifigí acu
san Háig chomh maith.  Feidhmíonn
siadsan ar bhonn uile-Eorpach agus is
féidir dul chucu i gcomhar margadh
paitinne níos leithne a fháil, le hÉirinn
san áireamh. Breathnaíonn Oifig na
bPaitinní in Éirinn i ndiaidh aireagáin
atá níos lú go ginearálta agus na
haireagáin sin atá dírithe i dtreo an
mhargaidh baile.

An dtarlaíonn sé go minic d’Fhergal
go bhfeiceann sé an cineáil iarratais
céanna arís agus arís eile?  “Tarlaíonn
sé sin, cinnte, ach is cuma má  cheap-
ann tú go bhfuil an t-iarratas agus an t-
aireagán céanna feicthe agat cheana

Comhdháil

Comhdháil faoin 
LéitheoireachtoehtiéL

hdhmoC   

nioaffaliáh         

Fergal, Brady : Scrúdaitheoir na
bPaitinní in Oifig na bPaitinní 



BEATHA • 25GAELSCÉAL 
Dé Céadaoin, 12 Meán Fómhair, 2012

Níl ciall, réasún ná
loighic le dlí na paitinne 

BHÍ an lá ann, ar ndóigh, nach raibh
i ndronuilleog ach dronuilleog. Is
liomsa an dronuilleog seo, is leatsa
an ceann sin, an saol mór díreach
cosúil le saol an naíonra. 

Ní le duine ar bith “dronuilleoga”
i gcoitinne, nó coincheap na
dronuilleogachta, ní bheadh sa
ráiteas sin aon phioc de chiall,
réasún nó loighic?

Faraor géar, is i bhfad ó shin go
raibh aon bhaint ag ciall, réasún nó
loighic le dlí na paitinne i dtír ar bith
sa domhan forbartha. 

Sa chás is mó a bhí ann le déanaí,
agus cúiteamh os cionn $1 billiún
bronnta ina dhiaidh, bhí paitinn ar
dhronuilleog le cúinní cuartha mar
chuid den chás. Dar leis an gcúirt,
bhí nuálachas i gceist leis an gcruth.

Ar ndóigh is cás é Apple agus
Samsung a bhí i gceist, agus troid é
atá ar bun le tamall fada anois, i
gcúirteanna éagsúla mórthimpeall
an domhain. 

De thoradh na troda seo, tá an-
chuid cainte i measc grúpaí áirithe
mar gheall ar an gcóras paitinne. Sa
saol mór, áfach, is cosúil go bhfuil
dearmad iomlán déanta ag cách
faoi na haidhmeanna a bhí ag an
gcóras ar an gcéad lá riamh,
aidhmeanna ba chóir bheith ann
ach nach bhfuil ann a thuilleadh.

Ón tús bhí ceithre conn phríomha
ann. Uimhir a haon, bhí sé i gceist
go dtabharfadh an córas sprioc do
dhaoine dul i mbun cumadóireach-
ta, trí chearta a thabhairt don té a
chumfadh rud ar dtús airgead a
ghiniúint uaidh. 

Uimhir a dó, bhí sé i gceist go
gcinnteodh an córas go bhfoilseofaí
torthaí na cumadóireachta úd,
ionas go mbeadh siad ann i gcónaí
agus go deo don phobal i gcoitinne,
agus go mbeadh saorchead ag
duine ar bith úsáid a bhaint astu i
ndiaidh theorainn ama na paitinne.

Uimhir a trí, bhí sé i gceist a chin-
ntiú go mbeadh neart buntáiste ann
don té a dhéanfadh an iarracht
táirge a thabhairt chomh fada leis
an margadh – tá costas mór ag baint
le gach táirge nuálach ar bith, nach
mór, a chur ar fáil, a deir an

coincheap, agus gan paitinní
bheadh baol i bhfad níos mó ann
don té a dhéanfadh an infheistiú
sin. 

An aidhm dheireanach ansin,
(agus seo é croílár an scéil, dar liom-
sa), bhí sé i gceist go mbeadh eolas
ar fáil do dhuine ar bith ar mian leo
é mar gheall ar na rudaí is nuálaí a
bhí sa saol, ionas go mbeadh sé
chomh simplí agus a d’fhéadfadh sé
a bheith tógáil ar na rudaí sin, agus
táirgí níos fearr arís a dhearadh. Dá
réir, bheadh an pobal uilig níos fearr
as.

Is pointe lárnach é an ceann
deireanach sin. Níl sa chóras, i
ndáiríre, ach slí leis na táirgí is deise
a thabhairt  chuig an margadh. 

A mhalairt ar fad atá fíor inniu,
faraor. I gcás gléasanna teicneo-
laíochta soghluaiste, ach go
háirithe, níl sa chóras ach bata mór
a úsáideann comhlachtaí cosúil le
Apple agus Samsung le buillí a
thabhairt dá chéile. Ach ní raibh
buile marfach ann go dtí seo, agus
ní bheidh, mar sin is deacair an
chiall a fheiceáil. Fiú i gcás bhua
dochreidte Apple le déanaí, ní
chuireann sé isteach an oiread sin
ar Samsung. Ní bhaineann sé leis na
táirgí is nua atá acu, mar go bhfuil
athruithe déanta acu cheana féin
lena cinntiú nach mbainfidh, agus
níl sa chúiteamh $1 billiún atá le n-
íoc acu ach brabús coicíse nó mar
sin.

Ach más ag cáineadh an chórais
atáimid, ba chóir dúinn freisin a

mhíniú conas go díreach nach n-
oibríonn sé, agus conas is féidir é
sin a dheisiú. I gcás an dá cheiste
sin, tá freagra iontach simplí ann.
Sa chéad áit, ní thugtar paitinn ar
fhón soghluaiste. Tugtar é  ar na
píosaí beaga ar fad a dhéanann suas
an fón. Tá lánchead úsáid a bhaint
as dearadh a bhfuil paitinn air, má
tá tú i ndiaidh feabhas a chur air.
(Mar shampla, b’shin mar a d’éirigh
le hEdison dul timpeall ar phaitinn
Bell ar an gcéad teileafón, ach is
scéal do lá eile é sin).

Dá mba le haghaidh ghutháin a
bheadh paitinní an lae inniu,
bheadh sé éasca feabhas a chur
orthu. Le paitinn ar chuile mhion-
phíosa de, bheadh gá gach aon
phíosa acu a fheabhsú ionas nach
dtiocfaí salach ar an gcóras.

Maidir le réiteach – fág slán leis an
gcóras. Tá sé chomh briste anois le
córas ar bith riamh - níos measa i
Meiriceá, b’fhéidir, ach ní mórán
níos fearr atá sé anseo.

Faraor, ní cosúil go n-aithníonn
polaiteoir ar bith an damáiste atá á
dhéanamh chuile lá ag an gcóras.
Dúirt duine liom le déanaí nach
fada uainn an lá go ndéanfadh
Apple iarracht paitinn a fháil ar an
gcóras paitinne, agus an dlí a chur
ar oifig na bpaitinní.  Jóc a bhí ann,
ar ndóigh, ach ar shlí níor
mhothaigh sé rófhada ón bhfírinne.
“B’fhéidir an lá sin,” a dúirt sé, “go
dtabharfar faoi ndeara go bhfuil
fadhb ann.” “B’fhéidir é,” a dúirt
mise, “ach ní chuirfinn airgead air.”

Anailís le Diarmuid
Ó Muirgheasa ar
thitim amach Apple
agus Samsung 

Aimsigh an difríocht : Apple IPhone (ar chlé), Samsung Galaxy (Ar dheis).

féin, caithfidh tú a chinntiú go dtugann
tú an próiseas chuí go gach aon iar-
ratas.” 

Athraíonn margadh an díoltóra go
mion minic.

An mbíonn tionchar aige sin ar iar-
ratas do phaitinn, agus an bhfuil bor-
radh in aon earnáil theicneolaíochta
faoi leith le blianta beaga anuas?  

“Tá borradh cinnte i dteicneolaíocht
agus iarratais i gcomhar aireagáin atá
bainteach le fuinneamh na gaoithe nó
na dtonnta,” a deir Fergal.  “Tá bua ag
Éireann i leith aireagáin don earnáil
leighis agus cógaisíochta. Ach ar
ndóigh, le paitinní atá an-teicniúil
bíonn amhras ann i gcónaí faoi chosaint
an aireagáin sin.  Sna cásanna sin,
cabhraíonn Prióireacht Phaitinne
(Patent Priority ).  

Is éard atá i gceist le Prióireacht
Phaitinne ná, má dhéantar iarratas ar
an bpaitinn chéanna in Éirinn, in Oifig
na bPaitinní san Eoraip nó i dtír éigin
atá mar chuid de Chomhdháil Phárais,
go dtabharfar aitheantas don chéad
dáta iarratais.  Tugann sé sin bliain don
té a rinne an t-iarratas chun taighde a
dhéanamh ar mhargaí eile agus tuil-
leadh forbartha a dhéanamh ar an
aireagáin roimh iarratas a dhéanamh i
dtír eile. Má bhíonn tú ag iarraidh
breathnú ar mhargadh idirnáisúnta
agus margaí níos leithne, tá cosaint i
gceist leis seo don maoin intleachtúil,”
arsa Fergal. 

Céard iad na botún is coitianta a
dhéanann daoine agus iad ag cuardach
paitinne?  “Is é an bac is mó go gin-
earálta i leith paitinne, ná go gcaithfidh
an té atá ag déanamh iarratais a chin-
ntiú nár nochtaigh siad an phaitinn go
poiblí roimhe sin.  Níor cheart go
mbeadh an aireagán feicthe go poiblí
roimhe ré ná go mbeadh sé ar fáil in aon
bhealach go poiblí.  Is é sin an rud is táb-
hachtaí i ndáiríre, nach bhfuil sé ar fáil

in aon chaoi go poiblí, mar shampla
nach raibh aon iarracht déanta an táirge
a dhíol roimh iarratas a dhéanamh ar
phaitinn.  Ar ndóigh, ní féidir leat an t-
airegán a fhoilsiú in iris roimhe sin ach
an oiread.  Tá sé ríthábhachtach go
mbeadh an t-aireagán rúnda roimh aon
iarratas ar phaitinn,” a deir Fergal.  

Cé go bhfuil stair láidir againn in
Éirinn i leith aireagán, is léir go bhfuil
todhchaí láidir againn chomh maith.  

Ar an drochuair, síleann Fergal go
raibh tionchar mór ag an ngéarchéim
eacnamaíocht ar an méid iarratas
paitinne a rinneadh le blianta beaga
anuas.  In 2008 rinneadh 1007 iarratas
ar Oifig na bPaitinní in Éirinn, in 2010
rinneadh 792 iarratas ar phaitinn, agus
in 2011 rinneadh 561 iarratas.  

“Breathnaíonn sé ag an bpointe seo
go mbeidh timpeall an méid chéanna
d’iarratais i gceist in  2012 agus a bhí
againn in 2011.  Ach, is rud maith é sin
nach bhfuil a thuilleadh titime ar líon
na n-iarratas.  Tá níos lú comhlachtaí ag
déanamh iarratais i gcomhar paitinne
ná mar a bhí, ach ní chiallaíonn ssin
nach dtiocfaidh ardú ar an bhfigiúir sin
amach anseo.” 

Bíonn clinicí maoine intleachtúil á
reáchtáil ag Oifig na bPaitinní inar féidir
le haon duine a bhfuil aireagán acu
agus é ar intinn acu iarratas a
dhéanamh i gcomhar paitinne dul
chucu agus comhairle a fháil uathu.  

Tabharfaidh siad comhairle duit ar
na nithe is tábhachtaí san iarratas agus
labhróidh siad leat faoin bpróiseas féin.
Téigh i dteagmháil leis an oifig eolais in
Oifig na bPaitinní más mian leat a lei-
théid a shocrú trí ghlaoch ar (056) nó
má7720126 nó trí ríomhphost a sheo-
ladh chuig patlib@patentsoffice.ie.  

Mas mian leat tuilleadh eolais a fháil
faoi Oifig na bPaitinní féin nó an
próiseas paitinne, téigh chuig
www.patentsoffice.ie

Dearadh ar
‘Gazebo’ - 
Rud ar bith 
nua ann? 

NUACHT Litríochta
Le Meadhbh Ní Eadhra

TÁ tús curtha le sraith úrnua de
ClubLeabhar.com an mhí seo agus
beidh deich saothar éagsúla mar leab-
har na míosa idir seo agus Meitheamh
2013. 

Seanleabhair agus cinn nua, fic-
sean agus neamhfhicsean, filíocht
agus fealsúnacht a bheidh i gceist. Tá
meascán spreagúil de leabhair rogh-
naithe ag an gclub leis na baill a
choinneáil ag léamh agus ag plé idir
seo agus an samhradh seo chugainn.

Is tionscadal de chuid
Ghaelchultúir é ClubLeabhar.com,
atá á mhaoiniú ag Clár na Leabhar
Gaeilge (Foras na Gaeilge) agus ag an
gComhairle Ealaíon. Bunaíodh
ClubLeabhar.com ag deireadh 2009

agus é mar aidhm aige daoine in
Éirinn agus i dtíortha eile ar fud an
domhain a spreagadh chun leabhair
Ghaeilge a léamh. 

Is féidir le daoine aonair ballraíocht
a ghlacadh sa ChlubLeabhar seo ar
líne ach tá sé mar aidhm ag an gClub
chomh maith na baill a spreagadh le
theacht le chéile uair sa mhí in ionaid
éagsúla ar fud na hÉireann agus thar
lear chun an saothar a bheidh mar
leabhar na míosa a phlé.

Gach mí, bíonn fáil ag na baill ar
aistriúchán Béarla de na focail agus
na frásaí is deacra i saothar na míosa
sin agus bíonn deis acu a gcuid tuair-
imí a nochtadh mar gheall ar an leab-
har i bhfóram an tsuímh.

“Tá beagnach míle ball ag an gclub
anois, in Éirinn agus ar fud na cru-
inne,” arsa Diarmuid Ó Mathúna,
Riarthóir ClubLeabhar.com. “Táimid
dóchasach go dtiocfaidh fás mór ar an
líon sin sa bhliain atá romhainn. 

Fuaireamar aiseolas an-dearfach
mar gheall ar na fís-agallaimh a
chuireamar leis an suíomh le linn na
sraithe deireanaí agus beidh na
físeáin sin mar chuid thábhachtach
den tsraith seo chomh maith.” I
mbliana, tá tairiscint speisialta, las-
caine de 10%, ag www.siopa.ie do
léitheoirí ar mian leo na ceithre leab-
har atá roghnaithe ag
ClubLeabhar.com don tréimhse
Mheán Fómhair - Nollaig a chean-

nach le chéile. 
Tá leabhar mhí Mheán Fómhair, An

Béal Bocht, le Myles na gCopaleen, ar
cheann de na saothair phróis is fearr
dá bhfuil againn orthu sa Nua-
Ghaeilge. 

Níl scigaithris ná aoir le fáil sa tean-
ga atá chomh greannmhar agus
chomh cliste le clasaic seo Bhriain Uí
Nualláin agus is gá d’aon duine ar
spéis leis/léi litríocht na Gaeilge cóip
den tseoid seo de leabhar a bheith ina
sheilbh aige/aici. 

Cuirtear fáilte i gcónaí roimh
thuairimí an phobail i dtaobh leab-
hair na míosa nó i dtaobh cúrsaí
litríochta i gcoitinne ar fhóram
ClubLeabhar.com. 

C
UIRFEAR tús leis an
bhféile litríochta, IMRAM,
i mBaile Átha Cliath ar an
Déardaoin, 11 Deireadh
Fómhair agus mairfidh an

ócáid go dtí an 20 Deireadh Fómhair.
Tá clár na féile ag cur thar maoil le
himeachtaí spéisiúla arís i mbliana. 

Tá an-éagsúlacht ag baint le Féile
IMRAM arís i mbliana, le meascán
imeachtaí beartaithe. Beidh agallamh
poiblí leis an bhfile Louis de Paor ar
siúl ar an Satharn 13 Deireadh
Fómhair ag a seacht a chlog san oíche,
agus beidh saorchead isteach. 

Is i bhfoirgneamh Ghaelchultúr, ar
Shráid an Chláraigh, a bheidh an
ócáid seo ar siúl. 

Ar ndóigh, tá clú agus cáil ar Louis
de Paor as a chuid filíochta agus tab-
harfaidh an t-agallamh poiblí seo deis
don phobal é a chloisteáil ag caint leis
an Ollamh Michael Cronin faoina
shaol agus faoina shaothair. 

Imeacht spéisiúil eile a bheidh ar
siúl mar chuid den fhéile ná ‘Páb-
hálaithe an Nua-Phróis’. 

Ag an imeacht seo, beidh ardán ag
beirt de na scríbhneoirí Gaeilge is
cumasaí atá i mbun pinn i láthair na
huaire, siad sin Pádraic Breathnach
agus Éilis Ní Anluain. 

Beidh an imeacht ar siúl ar an
Aoine, 19 Deireadh Fómhair, ag 7in i
nGaelchultúr, 11 Sráid an Chláraigh.
Arís, beidh saorchead isteach ag
chách. Ní féidir filíocht na Gaeilge a
lua gan trácht a dhéanamh ar Sheán Ó
Ríordáin. 

Tá sé ar dhuine de mhórfhilí na
Gaeilge agus is mór a thionchar ar an
bhfilíocht agus ar fhilí le seasca bliain
anuas. 

Déanfaidh Louis de Paor agus John
Paul McCarthy saothar an Ríordá-
naigh a phlé agus a cheiliúradh ar an
Aoine, 19 Deireadh Fómhair, ag 7in i

nGaelchultúr. An craoltóir agus an t-
údar, Cathal Póirtéir, a bheidh mar
fhear an tí. Seinnfear agus canfar lea-
ganacha Gaeilge d’amhráin Leonard
Cohen ag ceolchoirm le Liam Ó
Maonlaí, Hilary Bow, David Blake
agus The Brad Pitt Light Orchestra ar
an Aoine 12 Deireadh Fómhair ag 8in
in Amharclann an Pavilion i nDún
Laoghaire. 

Chun ticéid a chur in áirithint, cuir
glaoch ar (01) 231-2929 nó téigh chuig

paviliontheatre.ie. Beidh costas
€20/18 ar na ticéid. Beidh saothar
ealaíne Margaret Lonergan á thais-
peáint ar an oíche freisin. 

Ar ndóigh, ní féidir dearmad a
dhéanamh ach an oiread ar an
gceardlann náisiúnta do
ghearrscéalaithe Gaeilge a bheidh á
reáchtáil i gcomhar le Féile IMRAM i
mbliana freisin. Beidh an cheardlann
scríbhneoireachta seo ar siúl i mBaile
Átha Cliath ar an 20 Deireadh

Fómhair, chun deis a thabhairt do
scríbhneoirí nua, ach go háirithe,
díriú isteach ar a gcuid scríbh-
neoireachta agus foghlaim ó na
húdair aitheanta, Mícheál Ó Cong-
haile agus Mícheál Ó Ruairc. 

Beidh éileamh ar an gceardlann seo
gan amhras agus má tá spéis agat
páirt a ghlacadh ann ba cheart duit
gearrscéal de do chuid féin a sheo-
ladh chuig Eagarthóir Cúnta Cló Iar-
Chonnacht, Áine Ní Cholchúin, ag Cló

Iar-Chonnacht, Indreabhán, Cona-
mara, Contae na Gaillimhe, roimh 5
Deireadh Fómhair 2012. Beidh an
cheardlann ar siúl in Áras na scríbh-
neoirí i gCearnóg Pharnell i mBaile
Átha Cliath. 

Tá saorchead isteach i gceist leis
seo agus le go leor d’imeachtaí Fhéile
IMRAM. Beidh tuilleadh eolais faoi
na himeachtaí éagsúla, faoi dhátaí
agus faoi na hionaid ar fáil ag
www.imram.ie go luath. 

Féile IMRAM 2012 ag teannadh linn

ClubLeabhar.com ar ais arís!

An fíle, Louis de Paor

'An Béal Bocht', leabhar na míosa
ClubLeabhar.com 

TEILIFÍS agus RAIDIÓ
Le Katie McGreal

Cathair ilchultúrtha,
ilchreidmheach á
léiriú ag Judy-Meg Ní
Chinnéide agus í ar
thuras timpeall
Bhaile Átha Cliath
Labhraíonn Méabh Ní Thuathaláin le Judy-Meg
Ní Chinnéide, láithreoir raidió agus léiritheoir
ar na cláir faisnéise ‘Spioradáltacht ar leith’ a
craoladh ar Raidió na Life ar na mallaibh.  

IS minic lucht Hare
Krishna ag ceiliúradh
tráthnóna Sathairn ar
Shráid Uí Chonaill, nó
daoine ag siúl isteach

agus amach ó na hionaid
adhartha éagsúla atá scaipthe
thart fá chathair Bhaile Átha
Cliath. 

Mar sin féin, níl mórán ar
eolas ag an ngnáthdhuine faoi
na córais creidimh atá a
chleachtadh ag na comh-
phobail éagsúla seo sa tír. 

Ach tá deis iontach againn
aithne a chur ar roinnt de na
daoine seo anois mar tá sé
chlár faisnéise déanta ag

Judy-Meg Ní Chinnéide do
Raidió na Life darb ainm, Spi-
oradáltacht ar Leith.

Sraith í seo a thugann léar-
gas ar éagsúltacht na spio-
radáltachtaí atá i measc na
gcomhphobal i mBaile Átha
Cliath. 

Tá podchraoltaí ar shuíomh
idirlín RnaL ar fáil anois don
sé chlár aonair a rinneadh. 

Téann Ní Chinnéide chuig
an Eaglais Úinitéireach, Ionad
Cultúrtha Ioslamach, seirbhís
de chuid an tSéipéil Chal-
vaire, Ionad Búdaíoch, Ionad
ISKCON agus chuig an Har-
bour Bar i mBaile Átha Cliath,

áit a mbailíonn comhphobal
págánach le chéile. 

“Chaith mé sé bliana i mo
chónaí i Londain, cathair ina
bhfuil éagsúlacht spioradál-
tachta agus cultúir dochrei-
dte. Chuir mé aithne ar
Mhoslamaigh agus ar dhaoine
a raibh creidimh éagsúla acu.
Eispéireas iontach a bhí ann
agus is dóigh liom gur sprea-
gadh mé i dtreo an ábhair
agus mé i Londain,” a deir
Judy-Meg Ní Chinnéide. 

“Ní raibh sé i gceist go
ndéanfainn codarsnacht idir
na comhphobail. Tá siad
chomh héagsúil óna chéile

ach tá gnéithe áirithe a
cheanglaíonn gach comh-
phobal le chéile. Tá eilimintí
sóisialta a bhaineann leo, tá
idir shean agus óg iontu, tá
cairdeas iontu agus teacht le
chéile i gceist leo,” a deir sí. 

Léiríonn Judy Meg go
bhfuil ilchultúrachas go mór i
réim i measc na gcomhphobal
uilig, rud nach mbeifeá ag súil
leis.

“Chuirfeadh sé iontas ort
go bhfuil meascán mór de
dhaoine ó thíortha éagsúla le
feiceáil i ngach chomhphobal.
D’fhreastal mé ar sheirbhís
Chalvaire agus bhí roinnt

daoine ó thíortha éagsúla ag
an tseirbhís. Bhí an rud céan-
na le feiceáil sa chomhphobal
Moslamach. Tá Moslamaigh
ina gcónaí i mBaile Átha
Cliath ó gach chearn den
domhan, rud nach dtuigeann
daoine. D’fhéadfainn sraith
eile a dhéanamh ar an ngné
sin de amháin,” a deir sí. 

Rinne Ní Chinnéide a lán
staidéir ar an ábhar sula
ndeachaigh sí chun taifid, gné
den phróiseas a thaitin go
mór léi. 

“Bhí sé deacair daoine le
Gaeilge a aimsiú do gach clár.
D’aimsigh mé cainteoirí

dúchais agus daoine atá ag
foghlaim na teanga ach bhí na
haoichainteoirí ar fad iontach
sásta eolas a roinnt liom agus
iarracht a dhéanamh an méid
Gaeilge a bhí acu a úsáid. Cea-
paim gur ábhar thar a bheith
tábhacht atá ann agus gur
cheart go mbeadh daoine ar
an eolas faoi na comhphobail
éagsúil atá inár measc,” a deir
Ní Chinnéide.

Is le cuidiú ó Údarás Crao-
lacháin na hÉireann a rin-
neadh an tionscadal.

Tá na podchraoltaí ar fáil le
híoslódáil ar www.raidional-
ife.ie. 

Judy-Meg Ní Chinnéide in éineacht le Deirdre Wadding agus Mícheál Lóthar, atá mar chuid den
chomhphobal Págánach.

Bailiúchán nua ceoil ón Taobh Tuathail ar fáil anois!
TÁ ATT Vol 5 ar fáil anois,
bailiúchán nua ceoil atá
curtha le chéile ag Cian Ó
Cíobháin óna chlár raidió An
Taobh Tuathail. 

Tá rogha ceoil eile le Cian Ó
Cíobháin ar fáil le híoslódáil
saor in aisce ó shuíomh
Raidió na Gaeltachta. 18 rian
atá sa bhailiúcháin, bail-
iúcháin den rogha ceoil is mó
a thaitin leis i mbliana a bhí le
cloisteáil ar an clár An Taobh
Tuathail. 

Is mó trácht atá ar Ó Ciob-
háin i measc lucht an gceol
leictreach. Tá sé ag tarraingt
éisteoirí as gach chearn den
domhain leis an rogha ceoil
eisiach a bhíonns le cloisteáil
ar an gclár. 

“Tá lucht éisteachta faoi
leith ag ATT, agus bíonn siad i
dteagmháil liomsa go rialta ó
áiteanna éagsúla ar fud an
domhain.  Tá cónaí ar go leor
acu i gcuid de na cathracha is
mó sa domhan, ach caithfidh
siad a bheith ag éisteacht le
stáisiún atá ag craoladh ó
iarthar na hÉireann mar nach
bhfuil aon chlár raidió eile ag
casadh an cheoil a thaitníonn
leo,” a deir Cian Ó Cíobháin.

Tá na 18 rian le híoslódáil
saor in aisce ó leathanach
idirlín RTÉ Raidió na
Gaeltachta, www.rte.ie/rnag.  

I measc na ceoltóirí éirean-
nacha atá le cloisteáil ar ATT
Vol 5 tá Linda Buckley,
cumadóir cónaitheach Lyric

FM, le hathmheascán de
cheol ó B-Movie Lightning. Tá
píosa ceoil ón gcumadóir
Roger Doyle ó Bhaile Átha
Cliath atá tiomnaithe dá thui-
smitheoirí, nach maireann, tá
rian ó Keith Mannion Slow-
PlaceLikeHome atá lonnaithe
i nDún na nGall, agus píosa
taibhsiúil ceoil le Katie Kim ó
Phort Láirge.  Tá na ceoltóirí
Dau Cefn ón Bhreatain Bheag
mBreatnais, ceol ó Julia
Holter, cumadóir agus
ceoltóir ó Los Angelus óna EP
nua ‘Ekstasis’, agus rian ón
gcéad albam ó Torus, déagóir
ón Háig san Ísiltír. 

Bíonn An Taobh Tuathail le
cloisteáil ar RTÉ Raidió na
Gaeltachta ó Luan go hAoine

ag 9pm, agus tá an clár 13
bliana ar an aer i mbliana.

“ Déantar neamhaird de go
leor ceoil ar an raidió, agus is
maith liom go dtugann ATT
ardán do cheoltóirí nach
bhfaigheadh ardán in aon áit
eile.” 

Tá trí bhailiúchán ceoil ón
Taobh Tuathail eisithe ar
dhlúthdhiosca ar an lipéad
Psychonavigation ó 2007
agus tá fáil ar na dlúthd-
hioscaí sin le ceannach in aon
bhailiúchán amháin, An
Taobh Tuathail Collection,
anois freisin.  

Is féidir ATT Vol 5 a
íoslódáil saor in aisce ag
www.rte.ie/rnag go dtí 1
Deireadh Fómhair.

ATT Vol 5
1. Juliana Barwick – Vow
2. B-Movie Lightning – Take Yourself To The City 

(Linda  Buckley Remix)
3. Amon Tobin – Wooden  Toy
4. Chad Valley – Reach Lines
5. Raffertie – You Could Be Forgiven For Thinking That
6.      Hype Williams – Rise Up
7.      Maria Minerva – Honey Honey
8.      Songs Of Green Pheasant – Teen Wolf
9.      Dau Cefn – Rhesymau (feat. Crav Llibertat)
10.    Julia Holter – Marienbad
11.    Beaumont – Midnight
12.    SlowPlaceLikeHome – Coastal Hubs For Chivalry
13.    Dakota Suite – The Black Pyramid
14.    Torus – Forests
15. Roger Doyle – Voices Of Parents
16. Katie Kim – Red Flags
17. Grouper – Come Softly
18. Motion Sickness Of Time Travel – Absolute Pigment



NODA

TRASNA
1 Líníocht (7)
4 Airgead a chur ar sheans go mbuafaidh capall rás (5)
7 Díol agus ceannach (3)
8 De ----, ag cloí le (4)
10 Mothúchán éagsúil a chuireann bia éagsúil ar do theanga 

(4)
12 Spás cruinnithe (5)
13 Strus, teannas (3)
14 Ansin (3)
18 Ball éadaí fir a chlúdaíonn an corp uachtair (5)
20 Cú, gadhar (5)
21 An taobh den pholaitíochta atá ina aghaidh caipitil (3)
22 Seilg, naimhde a bhrú amach (5)
23 Ábhar marfach má a shlogann tú í (3)
25 Éadach a chlúdaíonn an leaba (5)
27 Ceangail idir dhá chnámh sa chorp (3)
29 Mothúchán dona, íseal mar gheall ar rud a rinne tú (5)
30 747, nó Cessna mar shampla (7)

SÍOS
2 An chéad mhí den bhliain (6)
3 Bímid á análú  .. go dtí go bhfaighimid bás! (3)
5 Sínte amach ar an dhá thaobh (5)
6 Lofa, meata (5)
9 Braoi, clár an aghaidhe (5)
10 Éadaí do na cosa (5)
11 An lá atá thart (4)
15 Ní bhíonn seo ann go cur le chéile (5)
16 Ceangail - nó gearradh an fhómhair (5)
17 'Sé Hollywood i Meiriceá an áit is mó a ndéantar iad seo
(7)
18 Ag staidéar scéil, leabhair, nuachtáin srl tríd na focail (5)
19 Eolas, fios (3)
20 Tarraing chugat, le do ghlór nó d'iompar coirp (5)
24 Gabh ar aghaidh, gabha ar aghaidh arsa Bean Ni 

Dhúbhghaill, ól cupán --- (3)
26 An toradh lenar chathaigh Éabha Adamh (3)
28 Mothúchán ar an chorp  lá grianmhar - nó os comhair 

tine bhreá (2)

Crosfhocal  12.09.2012

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
17.09.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
05.08.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 

Seán Mícheál 
Ó Donnchadha 
as Cill Airne, Co. Chiarraí  

An focal deireannach
Le Síle Ní Bhraonáin

D’umar seipteach a chlárú 

Freagra: 
TUGADH isteach an córas nua
cláraithe agus imscrúdaithe le
haghaidh umair sheipteacha
agus córais chomhchosúla i
Meitheamh 2012. Tá sé de
chuspóir ag an gcóras nua
cáilíocht an uisce talún agus
dromchla a chosaint ó na
rioscaí a chruthaíonn córais
nach bhfuil ag oibriú i gceart.

Ní mór duit sonraí d’umair
sheiptigh a chlárú le d’údarás

áitiúil faoin 1 Feabhra 2013 agus
táille chláraithe a íoc. Is ionann
agus €5 a bheidh an táille a
fhad leis an 28 Meán Fómhair
2012 agus €50 ina dhiaidh sin.

Tá 3 bhealach chun d’umar
seipteach a chlárú:
• Ar líne ag www.protec

tourwater.ie 
• Tríd an bpost: tá fáil ar 

fhoirmeacha in oifigí 
comhairlí contae/cathrach,
leabharlanna agus in 
Ionaid um Fhaisnéis do 
Shaoránaigh nó trí ghlao a 
chur ar Íosghlao 1890 800 
800 chun faisnéis a fháil. 
Ba cheart go mbeadh 

seiceanna iníoctha le 
‘Protect Our Water’ agus 
iad a chur sa phost chuig 
Protect Our Water, Bosca 
Oifig Phoist 12204, Baile 
Átha Cliath 7. 

• Ag d’oifig údaráis áitiúil 
(níl aon táille riaracháin) 

Cuirfidh na húdaráis áitiúla
clár i dtoll a chéile, a bheidh ar
fáil go poiblí. 

Tá plean náisiúnta imscrú-
daithe á fhorbairt ag an
nGníomhaireacht um
Chaomhnú Comhshaoil agus
socróidh na húdaráis áitiúil go
dtabharfaí faoi imscrúduithe.
Ní bheidh aon táille imscrú-

daithe.
Beidh ort athchlárú i ndi-

aidh 5 bliana ach ní bheidh ort
táille a íoc don dara nó don
tríú clárú ina dhiaidh sin.

Tá fáil ar bhreis faisnéise ó
d’údarás áitiúil, an
Ghníomhaireacht um
Chaomhnú Comhshaoil nó ón
Ionad Faisnéise do Shaorá-
naigh thíos.

Chuir Ionad Faisnéise do
Shaoránaigh ‘Bíodh Eolas agat
ar do Chearta’ le chéile.  

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin
um Fhaisnéis do Shaoránaigh,
0761 07 4000.

Ceist:
Conas a chláraím 
m’umar seipteach?

Fir agus Mná – seo
chugaibh an difear is mó! 
“MÁ bhíonn tú ag súil le tada a
fhoghlaim faoi fhir ag breath-
nú ar ‘Sex and The City’, tá dul
amú ort!” 

Sin comhairle a cuireadh
orm roinnt blianta ó shin. 

Comhairle ó fhear. Cara
maith liom a dúirt seo liom
agus is gáire a rinne mé, mar go
raibh aithne agam ar fhir eile a
bhí ag breathnú ar an gclár
chun rud éigin a fhoghlaim
faoi mhná! 

Tá mná agus fir difriúil ar
chuile bhealach.

Ní hé an déanamh céanna
atá againn agus ar ndóigh
bíonn amannta ann nach dtu-
igeann muid a chéile. Níl tada
aisteach faoi sin. Dá mbeadh
muid mar a chéile is leadrá-
nach a bheadh an saol. Ach
thaispeáin an clár sin an
chumhacht atá ag teilifís agus
ag mná.

Is í an imní is mo a bhí ar an
gcara liom a bhíodh ag breath-
nú ar ‘Sex and The City’, ná go
raibh an baol ann go mbíonn
mná ag labhairt go hoscailte le
chéile faoi chaidreamh, agus
faoi chuile rud a bhaineann
leo. 

B’fhéidir go bhfuil an ceart
aige agus nílimse chun aon rún
a scaoileadh. Agus bhí go leor
fear faoin tuairim nach raibh
ach ceithre chineál bean ann:
bean le gruaig chatach, bean le
gruaig dhonn, bean le gruaig

rua agus ar ndóigh bean
fhionn. 

Buíochas le Dia go bhfuil an
nós nár cheart go mbeadh mná
go maith ag spórt imithe anois,
ach fós féin tá dearcadh ag
roinnt de na fir nach mbíonn
tada eile ar intinn mhná ach
faisean, irisleabhair faoi
fhaisean agus dathanna deasa. 

Bhuel, le cláracha ar nós na
‘Kardashians’ ní haon iontas é
sin. B’fhéidir nach bhfuil in
oiread sin suime ag go leor de
na mná i Playstations agus Man
Utd, ach mura mbeadh muid
ag caint faoi fhaisean agus faoi
dhathanna deasa, bheadh níos
mó le rá againn faoi na fir, cé go
mbeidh ábhair cainte againn
go deo fad atá hirisleabhra ar
nós ‘Cosmopolitan’ ar fáil.

Ach tá rud amháin againn
nach bhfuil ag na fir agus nach
dtuigfidh na fir go brách, agus a
bhfuil siad éadmhar faoi, sin an
cumas atá againn a bheith in
ann iltascáil. 

Iltascáil, sin an cumas atá ag
mná le go leor rudaí a
dhéanamh ag an am céanna
agus tagann sé linn go
nádúrtha. 

Ní féidir an cumas sin a
fhoghlaim, agus is é seo an rud
is mó a chuireann iontas ar fhir
faoi mhná. An rud is fearr faoi
ná go dtugann sé an lámh in
uachtar dhúinn go minic. 

Agus níl na fir in ann aige sin!Bean Iltascach : An mbeadh fear ábalta dó? 

RUGBAÍ

Dul chun cinn 
déanta ag Laighin 
Cillian Ó Conchúir 

DIAIDH ar ndiaidh tá ógánaigh
Laighean ag teacht chucu féin. Is fada
uathu an slad a d'fhulaing siad i
gcoinne Northampton agus na Scar-
lets curtha chun bealaigh acu an
tseachtain seo caite. 

Is féidir an fás sin a fheiceáil i John
Cooney ag uimhir a naoi, imreoir ar
cuireadh srian lena forbairt an bhliain
seo caite. 

Gan trácht ar Eoin Reddan agus
Isaac Boss a bhí roimhe san ord
foirne, tugadh Cillian Willis isteach
nuair nach raibh ach cluiche amháin
imeartha ag Cooney. 

Ach sin an bearna a bhí idir imirt le
Lansdún i Sraith Bhanc Uladh agus
imirt leis an gCúige san RaboDirect
Pro 12.   "Níor cheap mé go mbeadh an
caighdeáin i bhfad níos airde," a dúirt
Cooney, "ach bhí an leibhéal sin aim-
sithe agam roimh dheireadh an
séasúr agus táim ré dó anois."  Is mór
an dul chun cinn atá déanta aige. 

De thoradh gortaithe do Isaac Boss,
bhí sé ar an mbinse do Chorn
Heineken agus tháinig sé ar an bpáirc
roimh deireadh an chluiche. Deireadh
breá a bhí ann dá séasúr tar éis dó a
bheith ina thubaiste roimhe sin.  

"Bhí mé ag fanacht ar feadh i bhfad

tar éis na bliana seo caite," a dúirt
Cooney. 

"Bhí droch-thosach agam agus
bhíos ag fanacht le
cluiche a thosú ó
shin. Táim
díreach sásta
le 70 nóiméad
imeartha a
fháil."  

Mar a tharla
sé, ní raibh
Cooney in ann
don chéim in airde
ó Lansdún go Cúige
Laighean. 

D'imir sé an chéad chluiche an bhli-
ain seo caite, cluiche a chaill
Laighean, agus bhí Cooney i measc
roinnt imreoirí a d'fhulaing ina dhi-
aidh sin agus srian curtha lena gcuid
ama ar an bpáirc.   

"Dhúisigh sé sin mé. Spreag sé mé
chun oibriú níos géire agus níos
déine, agus táim chomh sásta a bhei-
th ar ais ar an bhfód. Spreag sé mé
chun oibriú níos déine agus
críochnaigh an bhliain go maith
dom."  

Ach ó thaobh fhoireann Laighean
de, is cuma faoin méid a tharla anu-
raidh. An t-aon rud a dhíríonn Joe
Schmidt air ná an méid atá le theacht

anois. An tseachtain seo, is san Iodáil
a bhéas an dúshlán acu. 

Tar éis do na Ospreys titim i
gcoinne Treviso an chéad seachtain,
tá na hIodálaigh tar éis sprioc a lea-
gadh dóibh féin. Ní gheobhaidh siad

dúshlán níos deacra ná foireann
Schmidt i mbliana, ach dar le
Cooney, caithfidh Laighean feabh-
sú chomh maith.  

"Tugann
sé sin (an

fiche nóiméad
inar tháinig New-
port ar ais isteach sa
cluiche) ábhar mach-
naimh dúinn ag dul
isteach sa chluiche i
gcoinne Treviso. Cluiche
crua a bhéas ann agus tá súil
agam go mbeimid réidh."  Tar
éis cailliúint i gcoinne na Scarlets,
agus tar éis dóibh úid éasca a
scaoileadh isteach an tseachtain seo
caite, tá taispeántas 80 nóiméad ag
teastáil ó fhir Laighean.  

"Bhíomar ag rá an tseachtain ar fad,
gur gá dúinn na rudaí beaga a
dhéanamh i gceart, díriú ar an rucáil,
ar an liathróid, ar an greamú.
Ghnóthaigh muid cúpla úd dheasa ar
a bhun sin agus bhí bua maith a bhí
ann (i gcoinne Newport).  

"Ach ní rabhamar
dírithe go dtí an
deireadh. Níor lean
muid ar aghaidh go dtí
deireadh an cluiche. Is
féidir linn tógáil ar sin
an tseachtain seo.
Caithfimid oibriú air
sin toisc nach raibh
muid cliniciúil sa 20
nóiméad dheire-
anacha." 

Súil Chun Cinn ar an Rugbaí

Gráinne McElwain

BABHTA a trí den tSraith RaboDirect
Pro12 a bheas ar siúl an deireadh
seachtaine seo agus is é an chluiche
idir Cúige Uladh agus Cúige
Mumhan a sheasann amach. Nuair a
chas an dá fhoireann seo ar a chéile
anuraidh i gCnoc an Fhéich, d’éirigh
le Ulaidh an bua a fháil ar na Muimh-
nigh, 33-17. Fuair Cúige Mumhan an
lámh in uachtar ar Treviso (19-6) an
tseachtain seo caite ach bhí deisean-
na acu an cluiche seo a bhaint le níos

mó pointí. Bhí cluiche den scoth ag
an leathchúlaí amuigh agus laoch na
himeartha, Ian Keatley, a fuair 14
pointe an oíche sin. Fuair Doug
Howlett an t-úd do Mhumha.

D’éirigh le Cúige Uladh na pointí a
chrochadh leo in aghaidh na hOs-
preys leis an ionadaí, Paul Marshall,
ag fáil úid sa 75ú nóiméad agus fear
eile a tháinig isteach sa chluiche,
Paddy Jackson, ag aimsiú 8 bpointe.
Cuireadh fáilte roimh imreoirí na
hÉireann, Stephen Ferris agus
Andrew Trimble, don chéad uair an
séasúr seo ón mbinse agus beagnach
uair a chloig imithe sa chluiche. Seo
an dara cluiche as a chéile buaite ag
an dá fhoireann ach tá neart de na
himreoirí idirnáisiúnta fós in eas-
namh agus cheapfá go mbeadh bun-
táiste baile ina chuidiú d’Ulaidh
anseo.

Casfaidh Connachta agus na Scar-
lets ar a chéile Dé Sathairn san
Sportsgrounds tar éis bua maith a
bheith ag Cúige Chonnacht as baile
in aghaidh Zebre san Iodáil (30-17)
an Aoine seo caite. Bhí Miah Nikora
iontach ón bhróg ag fáil 15 phointe
agus Mike McCarthy, George

Naoupu agus Tiernan O’Hallorarn ag
fáil na n-úd. Ach seo scrúdú géar in
aghaidh na Scarlets a bhfuil dhá
chluiche as a cheile buaite acu in
aghaidh Chúige Laighean an chéad
lá agus ag críochnú 18-13 chun cinn
in aghaidh na Warriors an tseachtain
seo caite. Tá imreoirí idirnáisiúnta
mór le rá acu ar nós George North
agus Rhys Preistland agus seo dúsh-
lán mór do Chonnacht ar an Satharn.

Caithfidh Cúige Laighean taisteal
go Treviso agus seo cluiche is féidir
leis na Laighnigh a bhuachan. Bhí
Joe Schmidt an-díomách leis an
dóigh ar imir a fhoireann in aghaidh
na Scarlets i mBabhta a hAon ach
bhí siad níos fearr an tseachtain seo
caite ag buachaint 45 - 25 ar na Drag-
ons. Shane Jennings, Fionn Carr,
Andrew Conway, Brendan Macken
agus Ben Marshall a d’aimsigh na
cúil do Laighin. Bhuaigh Treviso ar
sheaimpíní na sraithe ó anuraidh, na
hOspreys, sa chéad chluiche den
tSraith ach beidh Cúige Laighean
róláidir dóibh an uair seo, go
háirithe nuair a bheidh roinnt de na
himreoirí idirnáisiúnta ar ais ag
imirt.

DÉ HAOINE
Ulaidh v Mumha, Cnoc an
Fhéich @ 1905 Beo ar BBC
NI / RTÉ

DÉ SATHAIRN
Connacht v Scarlets,
Sportsground @ 1500,
Beo ar TG4
Treviso v Cúige Laighean,
Stadio di Manigo @ 1905.

Ian Keatley, Mumha [PIC : DIARMUID GREENE / SPORTSFILE]

John Cooney, Laighin [PIC : BRENDAN MORAN / SPORTSFILE]

Ar an gclaí Le John Allen 

Shefflin ina laoch ach fios ag na
Gaillmhigh go
bhfuil siad ar

chomhchéim leis na Cait 
C

AD is féidir linn
a rá faoi iomá-
naithe Chill
Chainnigh nach
bhfuil ráite le

ceithre bliana déag anuas
nuair a tháinig Brian Cody

isteach mar bhainis-
teoir.

Tabhair
sracfhéachaint
ar a churiar-

racht ó 1999. Tá
an fhoireann tar éis imirt
sa i gCluiche Ceannais na
hÉireann dosaen uair  agus
ocht gCraobh crochta leo.  

Mar aon leis an ualach
sin, tá dosaen Craobh
Laighean, sé Chraobh
Sraithe agus ceithre cinn
de Coirn an Bhreathnaigh
sa mhála freisin.  Ní bhei-
dh a leithéid arís ann ach
thaispeáin Gaillimh ar an
Domhnach seo chaite nach
bhfuil siad dochloíte a
thuilleadh.

Nach iontach an tais-
peántas a thug fhir an
iarthar, sa chéad leath go
háirithe. Roimh an
gcluiche, níor chreid mé
go raibh taispéantas
(chéad leath) mar ceann
an Domhnaigh iontu.
Bhíodar dochreidte ó
cheann ceann na páirce.
Níor thugadar aon spás ná
am ar an liathróid dos na
Cait agus bhogadar an
liathróid go tapaidh.

Ach i ndiaidh leath
ama tharraing Brian
Hogan, Paul Murphy,
agus, go háirithe,
Henry Shefflin, na
Cait ar ais sa
cluiche. 

Bhí Shefflin ina
laoch ón imirt agus
ó phocanna saora. 

Beidh lá eile
againn agus é
tuillte ag an dá
chontae ach is
dóigh liom go
bhfuil an
bhuntáiste ag na

Gaillmhigh, mar tá fhios
acu anois, gan aon dabht,
go bhfuil siad chomh
maith leis na Cait agus
nach eisceacht í taispéan-
tas Chraobh Laighean.

Mar fhocal scoir faoin
gcluiche, is trua nach
críochnaíonn siad na
Craobhacha ar an lá. 

Tógann an comórtas faoi
21 iomána, urraithe ag
Bord Gáis, lár stáitse an
deireadh seachtaine seo.
Téann an Clár agus, cé
eile,  Cill Chainnigh chun
páirce i Staid Tom Semple
i nDúrlas ar an Satharn.

Tá an-chuid dea-oibre ar
siúl faoi aois i gContae an
Cláir le blianta beaga agus
toradh na dea-oibre sin le
fáil san fhoireann
mhionúir agus faoi 21.  Bhí
an mí-ádh ar mhionúirí an
chontae le trí bliana
anuas. Ba ceart go
mbeadh, Craobh Éireann
amháin ar a laghad buaite
acu. I mbliana bhíodar
níos fearr ná Baile Átha
Cliath sa chlucihe
leathcheannais ach ghéil-
leadar cúl ag an deireadh
chun an bua a bhronnadh
ar fhoireann na
príomhchathrach.

Ach bhí an t-ádh ar an
bhfoireann faoi 21, mar
scóráladar cúl cinniúnach
ag deireadh Chraobh na
Mumhan chun an corn a
thabhairt leo Agus ar
ndóigh bhíodar i bhfad
níos fearr ná Aontraim i
gCluiche Leathcheannais
na hÉireann.

Aon uair a shroich an
Clár an Chraobh Uile-Éire-
ann ó 2002 is iad Cill
Chainnigh a bhí mar
fhreasúra acu, bíodh sin
sna sinsir in 2002, faoi 21
in 2009, mionúir in 2010,
idirmheánach in 2011 agus
faoi 21 i mbliana. Ar
ndóigh, beidh chuid maith
de mhionúir 2010 ar an dá
fhoireann an Satharn beag

seo agus sciob na Cait an
Chraobh an bhliain úd.

Is dócha go bhfuil an
bhuntáiste ag Cill Chain-
nigh mar go raibh cluiche
Leathcheannais dian go
leor acu i gcoinne na Gail-
limhe.  

Ach tá chuid mhaith
d’imreoirí an Cláir i ndi-
aidh cluichí a imirt leis an
bhoireann sinsir i
mbliana. 

Is iománaithe den scoth
iad Séadna Morey, Aaron
Cunningham, Tony Kelly,
Cathal McInerney agus an
captaen, Conor McGrath.
Tá an diantraenáil déanta
acu  agus  ní chuirfidh fisi-
ciúlacht na gCat isteach
orthu.

Ar ndóigh, beidh tion-
char mór ag na himreoirí
sinsearacha, Cillian Buck-
ley agus Richie Doyle, ar
imirt Chill Chainnigh, ach
in éineacht leo tá leithéidí
Walter Walsh, John Power,
Ger Aylward, Ollie Walsh
agus Kevin Kelly.

Sa leathchraobh, rin-
neadar scrios i tréimhse
deich nóiméad, cosúil mar
a dhéanann an fhoireann

sinsir go minic. Chuadar ó
thrí chúilín chun deiridh
go dtí deich gcinn chun
tosaigh sa tréimse sin i lár
an chéad leatha.

Ach ní bheidh rudaí ar a
dtoil ag na Cait sa cluiche
seo.  Más féidir le cúlaithe
an Chláir smacht a
choimeád ar thosaithe na
gCat agus iad a stopadh ag
scóráil cúil, cinnte beidh
seans acu. 

Chonaic siad sinsir na
Gaillimhe agus conas mar
a dhún siad síos trian lár-
nach na páirce agus leis
sin stopadar soláthar na
liathróide ag dul isteach.
Má dhéanann an Clár amh-
laidh tá gach seans acu.

Comhghairdeas le
mionúir Thiobraid Árann
agus Bhaile Átha Cliath a
thug ardtaispeántas an
Domhnach seo caite ,
Baile Átha Cliath sa chéad
leath agus na Tiobradaigh
sa dara tréimhse. 

Bhí Bailer Átha Cliath
údarásach ar fuaid na
páirce agus is trua gur
ghéilleadar poc pionóis
bog, i ndiaidh poc amach
gairid a chuaigh ar strae.
Thaispeáin sé cé chomh
mór in uachtar a bhí Baile
Átha Cliath sa chéad leath
sin agus gan iad ag géil-
leadh aon scór ón imirt.

Bhí sé  suimiúil go raibh
na foirne céanna sa
chraobh peile anuraidh, (a
thug an fhoireann
Mhuimhneach leo). Ach sa
chomórtas seo beidh
orthu an beart a
dhéanamh arís ag
deireadh na míosa,
féachaint cé a thabhar-
faidh an Corn seo abhaile.
Sula mbeidh deireadh
déanta, beidh Cormac
Costelloe agus Eric Lon-
des, i ndiaidh Baile Átha
Cliath a imirt i gcúig
Chraobh Uile-Éireann sna
mionúr.  Caithfidh gur
curiarracht é sin. 

Beidh lá eile againn
agus é tuillte ag an dá
chontae ach is dóigh
liom go bhfuil an
bhuntáiste ag na
Gaillmhigh, mar tá
fhios acu anois, gan
aon dabht, go bhfuil
siad chomh maith leis
na Cait agus nach eis-
ceacht í taispéantas
Chraobh Laighean.
Mar fhocal scoir faoin
gcluiche, is trua nach
críochnaíonn siad na
Craobhacha ar an lá. 

Laoch na himeartha : Henry Shefflin, Cill
Chainnigh [PIC : STEPHEN MCCARTHY / SPORTSFILE

CAMÓGAÍOCHT

Seachtain Gnóthach
Eile ag Briege Corkery

Gráinne McElwain

B
HÍ am fíorghnóthach ag
Briege Corkery le Corcaigh
le cúpla mí anuas.
Imríonn sí peil na mban
agus camógaíocht agus

mar go bhfuil Corcaigh tar éis cáiliú
do chluichí ceannais na hÉireann sa
dhá chód, ciallaíonn sé go bhfuil
seachtain mhór roimpi an tseachtain
seo. D’éirigh leo an lámh in uachtar a
fháil ar Mhuineachán i mbabhta
leathcheannais peile na hÉireann an
Satharn seo caite agus ar an Domh-
nach beag seo, feicfimid í arís sna
dathanna dearga agus bána do Chor-
caigh agus í ag imirt i gCluiche Cean-

nais Sinsir Camógaíochta na hÉire-
ann. Am gnóthach ach níl sí ag
gearán.

“Tá sé gnóthach ach is aoibhinn
liom é. Bím ag traenáil leis na peilead-
óirí ar an gCéadaoin, an Aoine agus an

Domhnach agus bím ag traenáil leis
an bhfoireann camógaíochta ar an
Máirt, an Déardaoin agus an Satharn,
ach ní bheidh mé ag déanamh mórán
leis na peileadóirí an tseachtain seo.”

“Tá an t-ádh liom féin agus le Rena
Buckley, a imríonn an dá chód chomh
maith, go bhfuil bainisteoirí tuis-
ceanacha againn agus tagann siad
féin le réiteach eatarthu féin faoin
méid cluichí a chaithfidh muid a imirt
sa dhá spórt. Ciallaíonn sé nach bhfuil
le déanamh againn ach smaoineamh
ar an gcluiche.”

D’éirigh le Corcaigh Craobh Camó-
gaíochta na hÉireann a bhuachan in
2005, 2006, 2008 agus 2009 ach seo
an chéad uair ó shin go bhfuil siad ar
ais ag imirt i bPáirc an Chrócaigh ar an
lá mór.

“Tá sé iontach a bheith ar ais ann
tar éis bearna dhá bhliain. B’fhéidir an
chúis nach raibh muid ann le dhá
bhliain anuas ná go raibh roinnt
cailíní tuirseach agus bhí cúpla
imreoir ar an bhfoireann ó 2001. Thóg
sé píosa orainn atógáil agus a theacht
le chéile arís, ach tá muid ag imirt go
maith anois.”

“D’éirigh linn an tsraith a bhuachan
in aghaidh Loch Garman (1-8 le 0-9) i
mí na Bealtaine agus b’fhéidir go

raibh muid rómhaith róluath sa
séasúr. Ag tús na Craoibhe, ní raibh
na taispeántais go maith agus ní chea-
paim go raibh muid ag traenáil dáiríre
go leor ach an oiread. B’fhéidir go
raibh cailíní ag smaoineamh gurb iad
Loch Garman an fhoireann is fearr sa
tír agus tá muid tar éis iad a bhual-
adh.”

Ba iad Gaillimh, tánaistí na hÉire-
ann le dhá bhliain anuas, an freasúra
i gCluiche Leathcheannais na hÉire-
ann ach bhí bua compordach ag Cor-
caigh ag an deireadh orthu 3-10 le 0-
12 agus Briege ag aimsiú cúil a chuir
solas an lae idir na foirne ag leatham.

“Bhí a fhios againn gurbh fhéidir
linn an lámh in uachtar a fháil ar
Ghaillimh ach dhírigh muid ar ár
gcluiche féin seachas a bheith ag
smaoineamh ar cén sórt cluiche a
d’imreodh Gaillimh.”

“Tá muid ag súil go mór le cluiche
an Domhnaigh agus is cinnte go
bhfuil foireann den scoth ag Loch
Garman atá ag cuartú a tríú Craobh
Uile-Éireann as a chéile, ach is ar ár
gcluiche féin a bheidh an bhéim agus
b’fhéidir súil nó dhó a choinneáil ar
Ursula Jacob, ach tá muid
muiníneach gur féidir linn seaimpíní
na hÉireann a bhualadh.”

DÉ DOMHNAIGH
Cluichí Ceannais Camó-
gaíochta na hÉireann
Sóisir:  
An Dún v An Mhí @ 12.00
Idirmheánach: 
Doire v Gaillimh @ 2.00 
Sinsir: Corcaigh v Loch
Garman @ 4.00

IOMÁINT

Cluiche Ceannais Iomána F-21 le Socrú 

PEIL NA MBAN

Deacair Peileadóirí na mBan as
Corcaigh a Stopadh Anois
Gráinne McElwain

D’ÉIRIGH le Corcaigh cáiliú do
Chluiche Ceannais Sinsir Peile na
mBan ar an 7 Deireadh Fómhair le
taispeántas iontach fuarchúiseach in
aghaidh Mhuineacháin (2-15 le 0-12).
Seo an seachtú huair le ocht mbliana
anuas go bhfuil mná Chorcaí i
gCluiche Ceannais na hÉireann agus
ní bheidh mórán ag dul ina n-
aghaidh gur féidir leo a seachtú
Craobh na hÉireann a bhuachan i
mbliana. In aghaidh Chiarraí a bheas
siad ag imirt agus seo athimirt ar
Chluiche Ceannais na Mumhan nuair
a bhuaigh Corcaigh ar mhná na
Ríochta le sé chúilín.

Ach bhí Corcaigh iontach in
aghaidh Mhuineacháin agus frea-
graíonn siad aon cheist a bhí le cur
fúthu roimh an gcluiche ar cá
seasann siad i mbliana agus ar an
meon atá acu i bliana. Ní raibh

mórán idir na foirne go dtí deich
nóiméad roimh leatham, ach nuair a
d’aimsigh Rhona Ní Bhuachalla cúl
agus chuir Valarie Mulcahy cúpla
cúilín leis, go tobann bhí bearna idir
na foirne ag leatham 1-9 le 0-6. Bhí
tús maith ag Muineachán sa dara
leath, ach bhí cúl de dhíth orthu agus
ní raibh bealach ar bith trí líne
chosanta Chorcaí. Bua tuillte ag Cor-
caigh agus beidh dúshlán mór roimh
Chiarraí iad a stopadh.

Beidh Port Láirge agus Ard
Mhacha ag casadh ar a chéile i
gCluiche Ceannais Idirmheánach na
hÉireann tar éis do Phort Láirge an
lámh in uachtar a fháil ar Fhear Man-
ach 2-10 le 0-14. Ba í Michelle Ryan
laoch na himeartha agus í ar dóigh le
1-6 aimsithe aici. Feicfear an Lú agus
Aontroim ag imirt in aghaidh a chéile
i ngrád na Sóisear chomh maith ar an
chéad Domhnach den mhí seo
chugainn.

Gráinne McElwain

MÁ bhíonn Cluiche Ceannais Iomána
Bord Gáis Energy f-21 leath chomh
maith agus a bhí Cluiche Ceannais
Iomána na hÉireann an tseachtain seo
caite, beidh muid ag déanamh go
maith. 

Ar an Satharn beag seo tabharfaidh
na Cait chun páirce arís in aghaidh
Sheaimpíní na Mumhan, An Clár,
athimirt ar Chluiche Ceannais na hÉire-
ann 2009 nuair a d’éirigh leis an gClár
an lámh in uachtar a fháil ar Chill Chain-

nigh le cúilín amháin agus an comórtas
f-21 a bhuachan den chéad uair.

Go fírinneach, níor tástáladh an Clár
in aghaidh Aontroma sa chluiche
leathcheannais agus chríochnaigh
foireann na Mumhan i bhfad chun cinn
ar Sheaimpíní Uladh, 4-24 le 0-8. Tar éis
20 nóiméad, bhí an cluiche thart le Clár
2-14 le 0-3 chun tosaigh ar chlár na
bpointí. Níor fhoghlaim siad faic fúthu
féin sa chluiche sin agus cé go gcaith-
fidh an Clár imirt in aghaidh cibé
freasúra a chuirfear os a comhair, is
dócha go mb’fhearr le comhbhainis-
teoir Donal Maloney scrúdú níos déine
ach bhí sé féin dearfach i ndiaidh an
chluiche sin. 

“Ní bheidh fadhb ar bith againn
ullmhú do Chluiche Ceannais na hÉire-
ann agus le dhá bhliain anuas tá muid
tar éis Cluiche Ceannais Mhionúir na
hÉireann amháin ar a laghad a fhágáil
inár ndiaidh, mar sin tá muid dírithe go
hiomlán ar an gcluiche ceannais agus
ba bhreá linn é a bhuachan.”

D’éirigh le Cill Chainnigh Craobh

Laighean a bhuachan go furasta le
buanna sa chluiche leathcheannais in
aghaidh Loch Garman 3-20 le 4-6 agus
in aghaidh fhoireann óg Laoise nach
raibh mórán taithí acu 4-24 le 1-13. Ach
in éadán na Gaillimhe i gCluiche
Leathcheannais na hÉireann cuireadh
neart ceisteanna orthu, go háirithe i
dtreo dheireadh an chluiche nuair a
ligeadh do Ghaillimh dhá chúl a aimsiú
mall sa chluiche. Bhí na Cait deich
gcúilín chun cinn ach thaispeáin siad
carachtar tar éis an dá chúl sin chun
cúpla cúilín a aimsiú agus áit i gCluiche
Ceannais na hÉireann a bhaint amach
le bua 4-16 le 2-15 acu.  Feicfear Cillian
Buckley, Walter Walsh agus Richie
Doyle ag imirt, triúr  a bhí ar phainéal
Chill Chainnigh an tseachtain seo caite,
agus tá ochtar ar fhoireann an Chláir a
imríonn ar fhoireann sinsir an chontae.
Níl an comórtas seo buaite ag Cill
Chainnigh ó 2008 ach b’fhéidir go
gcuideoidh an dianscrúdú a cuireadh
orthu sa chluiche leathcheannais leo. Ní
dóigh liom go mbeidh mórán eatarthu.

DÉ SATHAIRN 
Cluichí Ceannais Iomána
na hÉireann f-21
Cill Dara v Ros Comáin @
5.00i.n 
An Clár v Cill Chainnigh @
7.00
Staid Semple, Beo ar TG4

Nollaig Cleary (ar chlé) in éineacht le Laura McMahon, Corcaigh, ag ceil-
iúradh tar éis gur bhain foireann Peile Ban Chorcaigh áit amach i gcluiche
ceannais na Craoibhe [Pic : Barry Cregg / SPORTSFILE]

C
É go bhfuil an tír
ina iomláine ag súil
go mór le gníomh a
trí i dráma Chill
Chainnigh i

gcoinne na Gaillimhe 2012,
caithfidh Cill Chainnigh súil ar
cluiche a baineadh uathu ag an
deireadh. 

Throid na Cait ar ais ó bheith
cúig phointe chun deireadh ag
leatham ach thug poc saor Joe
Canning deis eile do Ghaillimh
ag an deireadh.  "Gan amhras,
bhí 'anti-climax' ag baint le
deireadh an chluiche," a dúirt
leathchúlaí Chill Cheannaigh,
Brian Hogan, le Gaelscéal.

"Ach ag smaoineamh ar an
taispeántais sa chéad leath,
tógfaidh muid an athimirt. Bhí
an dara leath níos fearr, ach
nuair atá foireann ag buachan
ag dul isteach in am breise,
agus go mbíonn chomhscór sa
cluiche ansin, bíonn díomá ort. 

“Más tú an fhoireann a bhí
chun deireadh, beidh tú fíor-
shásta. Níl an dara rogha
againn ach fanacht ar feadh trí
seachtainí chun é sin a chur ina
cheart."  Den dara huair sa
Chraobhchomórtas, tá Gail-
limh tar éis Cill Chainnigh a
scrios sa chéad leath. An uair
seo, áfach, ní raibh na tosaithe
ag tógáil na seansanna agus dá
bharr ní raibh ach cúig phointe
eatarthu ag leatham.   "Caith-
fear a rá go raibh Gaillimh ion-
tach," a dúirt Hogan. "Tá sé sin
tar éis tarlú faoi dhó anois. An
rud céanna a bhí ann i gCraobh
Laighean. 

“D'fhéadfadh muid a rá i
gCraobh Laighean nach rab-
hamar ag súil leis, ach bhí a
fhios againn an méid a bhí le
theacht uathu agus fós tháinig
siad amach go láidir."  "Caith-
fear a rá go bhfuil gnéithe nach
bhfuilimid sásta leo maidir

lenár taispeántas féin sa chéad
leath. Na rudaí bunúsacha atá
ann; nach rabhamar ag
buachan an cath don liathróid,
go raibh triúr againn ag dul don
liathróid céanna. Caithfear a rá
go raibh Gaillimh níos géire
agus iad ag fáil seilbh ar an
liathróid a bhriseadh síos."
Chur Cill Chainnigh agus Gail-
limh iarrachtaí amú, ach dúirt
Hogan go bhfuil sé sin mar
chuid d'aon cluiche.   "Tá
imreoirí chun pocanna saora a
chur ar strae, tá tosaithe chun
cúilíní a chur ar strae agus tá na
tacaithe chun seilbh na
liathróide a chailliúint. Sin
nádúr an cluiche. An rud atá
uait ná an mhacántacht sin;
imreoirí ag fáil an spáis agus ag
dul sa seans. 

“Tá sé éasca dul i bhfolach,
ach ní dhéanann aon duine de
na himreoirí é sin. Má cuireann
siad iarracht ar strae, cuireann

siad a lámha suas. Déanann
gach imreoir botúin. Rinne
mise iad sa chéad leath. Sin an
tslí a théann rudaí."  Tháinig
Cill Chainnigh amach sa dara
leath chun cúrsaí a chur ina
gceart agus bhí Hogan lárnach
sa troid sin.  

"Taispeántas maith a bhí ann

ón seisear tacaithe. Theip
orainn sa chéad leath. Bhíomar
ag ionsaí na liathróide níos
fearr sa dara leath agus tho-
saigh muid ag cruthú seansan-
na dos na tosaithe chomh
maith. Níor chruthaigh muid
aon deis dóibh cúl a aimsiú sa
chéad leath ach rinneamar é sa

dara leath. Mórthimpeall na
páirce bhíomar ag dul go
maith. 

“Caithfimid breathnú air sin
agus féachaint cén fáth ar thóg
sé go dtí go rabhamar cúig
pointe chun deireadh ag
leatham chun cúrsaí a chur ina
gceart.” 

Labhraíonn Cillian Ó Conchúir le 
Brian Hogan, Cill Channaigh 

Brian Hogan; Cill Chainnigh in iomaíocht le Cyril Donnellan, Gaillimh, ag an gCluiche Ceannais
na hÉireann i bPáirc an Chórcaigh  ar an Domhnach seo caite. (PIC: BRENDAN MORAN / SPORTSFILE)

"Poc pionóis a bhí ann gan amhras" 

MÁS féidir le muintir na Gail-
limhe Corn Mhic Cárthaigh a
thabhairt leo i gceann trí seach-
tainí, is cinnte go gcaithfidh
siad súil a chaitheamh ar sháb-
háil Shéamais Uí Scathail agus
an chéad cluiche i gcoinne Chill
Chainnigh ag teacht chun
críche.  

Chaith sé é féin i dtreo na
liathróide a bhí ag dul isteach i
gcúinne na heangaigh chun iar-
racht Henry Shefflin a shábháil. 

Nóiméad níos déanaí thug sé
poc pionóis uaidh.  

"Poc pionóis a bhí ann gan
amhras," a dúirt Ó Scathail le
Gaelscéal ina dhiaidh, agus an
cúl báire i ndán miongháire a
dhéanamh tar éis an cluiche
agus cúilín Joe Canning tar éis
an lá a sábháil do Ghaillimh.  

"Bhí sé deacair go maith,
obair fíorchrua, luas dochreidte
sa cluiche," dar leis an gcúl
báire. "Le 70 nóiméad imithe,
tógfaidh mé an athimirt. Táim
sásta nach bhfuilimid amuigh
as an gcraobhchomórtas agus
gur féidir linn a theacht ar ais
tar éis trí seachtainí
ullmhúcháin."  

Ní raibh an céad leath den
chluiche an-éagsúil ó Chraobh
Laighean. 

An t-aon difríocht a bhí ann
ná go raibh Joe Canning agus

tosaithe na Gaillimhe ag cur
seansanna amú an Domhnach
seo caite a bhí á n-aimsiú acu sa
i gCraobh Laighean. 

Dúirt Séamas Ó Scathail gur
gá moladh a thabhairt do tho-
saithe na Gaillimhe a bhí ag

cruthú na seansanna agus do
Cill Chainnigh a throid ar ais.
"Níor thuig mé nach raibh scór
aimsithe againn ar feadh 20
nóiméad, ach ba gné dearfach é
go raibh na leaids ag cruthú na
seansanna. 

Tá a fhios agam go
ndeachaigh siad ar strae ach
cruthaíodh na seansanna. 

Rachaidh muid ar ais ag
traenáil agus déanfaimid obair
ar na gnéithe sin. Táimid fós sa
Chraobhchomórtas."  Mar a
tharla i gCraobh Laighean,
tháinig na Cait ar ais, agus dar le
Ó Scathail, léirigh siad cén fáth
gurb iad Curaidh na hÉireann
iad.   

"Caithfidh tú smaoineamh
gurb iad Cill Chainnigh an
fhoireann is fearr a bhí riabh
ann. Má tá tú chun tosaigh le
cúig phointe, níl siad chun luí
siar agus an cluiche a thabhairt
duit. 

“Tá siad chun troid ar ais
agus thuigeamar sin. Níl aon
mheon diúltach san fhoireann

sin. Gan amhras, téann tú
amach chun gach cluiche a
imríonn tú a bhuachan, ach
níor chailleamar é. Táimid fós
ann."  

Filleann an dá fhoireann ar
Páirc an Chrócaigh ag deireadh
na míosa, ach tá seans ann go
mothóidh Gaillimh go raibh an
lámh in uachtar acu tar éis
dóibh cailliúint a sheachaint le
poc saor Joe Canning in am
breise, tréith dar le Ó Scathail a
bhfuil siad ag oibriú air.   

"Táim á rá leis na blianta.
Táimid ag forbairt an mheoin
cheart ag dul isteach le blianta
agus fiú amháin má bhímid
cúpla cúilín chun deireadh, níl
muid chun an tuáille a
chaitheamh isteach agus ní
titeann na cloigne."

Labhraíonn Cillian Ó
Conchúir le Séamas
Ó Scathail, cúl báire
na Gaillimhe 

Cúl báire na Gaillimhe, Séamas Ó Scathail, ina luí ar an sliotar
tar éis iarracht Henry Shefflin a shábháil [PIC : SPORTSFILE]

"Caithfear a rá
go raibh Gaill-
imh iontach" 


